
გალლევდეო
პირველი მოქმედება,

სურათი პირველი
სცენაზე ჩანს მეფის სასახლის მდიდრული ეზო
გამოდის მთხრობელი და ყვება:

მახსოვს ერთ ღამეს, კარგა ხნის წინ, მთვარის შუქს გავყევ,

იმ სიბნელეში გამიტყუა მისმა ნათებამ,

დიდ ხანს ვიარე, ბოლოს უცხო ადგილს მივადექ -

– ვერ გავარკვიე ცხადი იყო, თუ ღრმა ზმანება.

ან იქნებ უცხო სამყაროში სადმე აღმოვჩნდი.

რაც სადღაც ცაში, ჩვენს ქვეყნიდან შორს მდებარეობს,

ალბათ მთვარის შუქს გატაცებით ისე მივდევდი,

ვერ შევამჩნიე, რომ წამიღო სადღაც ძალზედ შორს.

გაოგნებულმა მოვიარე მე ის ქვეყანა,

აქაურობას სულ არ გავდა - ზღაპარს ვამსგავსე,

ძველი დრო იყო ვით ჩვენს დროზე, ასობით წლით წინ
სამეფოები ერთმანეთთან როცა ომობდნენ.

სულ ცოტა ხნის წინ მე დავბრუნდი ჩვენს სამყაროში,

დაბრუნების გზაც ვერ გავიგე როგორ ვიარე,

გაოგნებული იქ ნანახით, რომ მოვდიოდი,

აქ ისე მოვხვდი, უკანა გზაც ვერ დავიხსომე.

მაგრამ იმ ქვეყნად რაც ვიხილე ყოველი მახსოვს,

ვით სულ ახალი წიგნი რამე მე წამეკითხოს
და ახლა ყველას მოგიყვებით იქაურ ამბავს,

რაც მე იქ ვნახე იმ საოცარ უცხო სამყაროს -

სადაც მე მოვხვდი გეთა ერქვა იმ სახელმწიფოს,

მის დედაქალაქს კი საიმერა ერქვა სახელად.
(გადის მთხრობელი და შემოდიან ახალგაზრდა პრინცი არეთი და მისი მეგობარი დეონდე)
პრინცი არეთი
უკვე სულ მალე დაღამდება და ვაგვიანებ,

მამას შევპირდი საღამო ხანს მას რომ ვეახლო,

მითხრა მას ჩემთან დღეს ღამემდე დიდი საქმე აქვს.
გთხოვ შენც გამომყვე და ისმინო მეფე რას მეტყვის -
ერთადერთი ხარ ვინც ასეთ დროს სწორ რჩევას მომცემს.

დეონდე
რატომ გგონია რთულ საქმეზე გიბარებს მეფე.

არეთი
საქმის სირთულე მას შევატყვე მე დღეს სახეზე,

კი მამაა და რაც გინდ მითხრას არ მაქვს მის შიში,

რომ ვერ ვიპოვი საპასუხოდ საჭირო სიტყვას
მაგრამ მე მაინც მირჩევნია შენ ჩემთან იყო,

რათა რაც მახსოვს ჩვენ ერთად ვწყვეტთ ყველა რთულ საქმეს.

დეონდე
კარგი წამოვალ მოვისმინოთ, რას გვეტყვის მეფე
და თან შენ ისე წარმოსახე დღეის შეხვედრა,

მართალი გითხრა მე თვითონაც დავინტერესდი,

წამოდი დროზე, მეფე გველის, ნუ ვალოდინებთ,

(ორივენი გადიან)

სურათი მეორე
(მეფის სამუშაო ოთახში მაგიდასთან ზის მეფე და რაღაცას წერს,

შემოდიან პრინცი არეთი და მისი მეგობარი დეონდე)
მეფე
მოხვედი შვილო? კარგია რომ დეონდეც გახლავს, 

ძალზედ საჭირო საქმეზე მე, შენ დაგიბარე.

მოდით ორივე მაგიდასთან ახლოს დასხედით.

(ორივე მეფის სამუშაო მაგიდასთან დასხდებიან)
პრინცი არეთი
მამა მე ვისმენ ყურადღებით, შენს მეფის სიტყვას,

გატყობ საქმე გაქვს მნიშვნელოვნად სერიოზული,

მეფე
საქმე მართლაც მაქვს მე დღეს შენთან მოულოდნელი,

რაზეც არასდროს მე აქამდე სულ არ ვჩქარობდი,

მაგრამ ბოლო ხანს შენც ხომ იცი, რომ ჯანმრთელობამ
მკვეთრად მიმტყუნა და ამისთვის ვჩქარობ მოვლენებს,

სანამ ჯერ კიდევ ძალა შემრჩა გვერდით დაგიდგე.

პრინცი არეთი
რას ამბობ მამა შენს ძალაში ეჭვს ვერ შევიტან,

ჯერ კიდევ დიდ ხანს შენ ვერ დაგძლევს ავადმყოფობა.

მეფე
ვიცი შვილო შენ ჯერ არ გინდა ჩემი დათმობა,

მაგრამ თავს ვატყობ ვეღარ შევძლებ დიდ ხანს მეფობას
ამიტომ მინდა ჩემს უფროს ვაჟს მეფობა გიძღვნა.

(მოულოდნელობისგან ფეხზე წამოდგებიან პრინცი არეთი და მისი მეგობარი დეონდე)
არეთი
რას ამბობ მამა, კიდევ დიდ ხანს შეგწევს შენ ძალა
ქვეყანა მართო ისე კარგად როგორც აქამდე.

მეფე
ამაზე შვილო მე საკმაოდ დიდ ხანს ვიფიქრე
და უკვე მყარად გადავწყვიტე რაც მოისმინე,

თან კიდევ ის რომ მეც შენთან ვარ, არსად მივდივარ,

რომ დაგჭირდება სირთულის ჟამს რჩევები მოგცე
გამოცდილება რაც კი მე მაქვს გაგიზიარო.

არეთი
არ იფიქრო, რომ მეფობის მე რამე შიში მაქვს,

მხოლოდ არ მინდა ჯერ კარგა ხანს ტიტული დათმო
და გთხოვ ამაზე ერთჯერ კიდევ კარგად დაფიქრდე.

მეფე
ძალზედ კარგად მაქვს მე ნაფიქრი და გადავწყვიტე
დრო არ დავკარგო და ხვალისთვის შენვე გავალებ,

უკვე დილითვე მოიწვიო სამეფო საბჭო,

თან გთხოვ ამაზე აღარ მკითხო მე მეტად რამე.

(არეთი ნიშნდ იმისა, რომ დათანხმდა მეფის 
დაჟინებულ მოთხოვნას, მას თავს უხრის და ეუბნება)

არეთი
კარგი დავყვები შენს მოთხოვნას, აღარას გეტყვი
წავალ ახლავე შევუდგები შენს დავალებას.

მეფე
მაშ უკვე იცი ყველაფერი ჩემი განზრახვა
უკვე დილისთვის როგორც გთხოვე საბჭო შეკრიბე.

(მეფე ცოტათი მძიმედ წამოდგება და უხმოდ გადის მისი სამუშაო ოთახიდან)
არეთი
დეონდე ჩემო ძმადნაფიცო, იგივე ძმაო
ამ მნიშვნელოვან დროს ქვეყნისთვის გვერდში დამიდექ,

გათენებამდე შევასრულოთ მეფის მოთხოვნა,

რომ ხვალე დილით შეიკრიბოს სამეფო საბჭო,
რისთვისაც შენ გთხოვ ყველა მთავარს ჩვენის ქვეყნისას
ამ საღამოსვე მათ სუყველას შეატყობინო,

რომ მეფე ითხოვს ხვალ დილისთვის საბჭოს შეკრებას,

რათა საქმე აქვს საჩქარო და მნიშვნელოვანი,

მე კი ვიფიქრებ, რომ დილისთვის უკვე მზად ვიყო
და გამართული ისე წარვსდგე ყველას წინაშე,

არაფერი არ შემეშალოს - ბრიყვად არ ვჩანდე.

დეონდე
მშვიდად იყავი მე შენთან ვარ რაშიც დაგჭირდე,

დავივლი ყველას გავაფრთხილებ, ვისზეც მითხარი,

მერე კი მოვალ, რომ ორივემ ერთად ვიფიქროთ,

რათა დილისთვის სწორად წარსდგე საბჭოს წინაშე.

სურათი მესამე
(სასახლის მთავარ დარბაზში შეკრებილი არიან
სახელმწიფოს ყველა მთავარი სასულიერო და საერო პირი)
მეფე
დღეს მოგიწვიეთ ამა ქვეყნის ყველა მთავარნი
რათა გაცნობოთ ამ ბოლო დროს რაც გადავწყვიტე - (პაუზა)

ჯერ შეგახსენებთ რაც თქვენ იცით ჩემი ამბები,

რომ ამ ბოლო ჟამს ჯანმრთელობამ ძალზედ მიმტყუნა,

რისი მიზეზით უკვე მიჭირს მე ქვეყნის მართვა,

ამის გამო კი გადავწყვიტე დავთმო მეფობა!

და ჩემს ადგილზე ჩემი ვაჟი არეთი დავსვა.

(მეფე მოიხმობს არეთს, მოიხსნის სამეფო გვირგვინს
არეთს დაადგამს და საბჭოს მიმართავს)

მეფე
გთხოვთ დაწეროთ და გააფორმოთ ყველა საბუთი,

რაც დაამტკიცებს ჩემი ვაჟის მეფედ კურთხევას.

(მეფე არეთს მიმართავს)
არეთ მიდი და დაიკავე მეფის ადგილი,

რის შემდეგაც შენ ამა ქვეყნის მეფე გახდები
და შენს ბრძანებას უმთავრესი ექნება ძალა,

მე კი ღრმად მჯერავს, შენი შვილი რომ კარგად შეძლებ
თავი გაართვა ყველა საქმეს ქვეყნის მართვისთვის,

ჩვენ კი ყოველთვის მზად ვიქნებით გვერდით დაგიდგეთ,

ყველანი ერთად ამა ქვეყნის ყველა მთავარნი.

(არეთი რამდენიმე საფეხურით ამაღლებულზე მდგარ
სამეფო ტახტთან მიდის და ზედ ჯდება)
არეთი
მე მამაჩემის ეს განზრახვა გუშინ გავიგე,

რომ გადაწყვიტა ჩვენს სამეფოს ტახტზე მე დამსვას,

მეც ამ ნდობისთვის შევეცდები მას არ ვუმტყუნო,

რაშიც მე თქვენის დახმარებით ამ ჩვენს ქვეყანას
შევუნარჩუნებ სიძლიერეს და სიდიადეს.

მეფე გალდეთი
სამეფო საბჭოს ყველა წევრს გთხოვთ, დააჩქაროთ: არეთის მეფედ კურთხევის ყველა საბუთები და რიტუალი, რათა ხვალ დილით ის უკვე სრულყოფილი მეფე იყოს და შეუდგეს სამეფოს მართვას, დღეს კი როდესაც დასრულდება არეთის მეფედ კურთხევის ცერემონიალი, მანამდე მე ჩემი მეფობის ბოლო ბრძანებას გავცემ და ახლავე ვბრძანებ - მეფედ კურთხევის დამთავრების შემდეგ არეთის მეფობის აღსანიშნავად ჩვენი სახელმწიფოს ყველა მაცხოვრებელს ოცი პროცენტით შეუმცირდეს გადასახადები, დღის ბოლოსთვის კი დიდი ნადიმი მიბრძანებია.

(ისმის მუსიკა, რის ფონზეც მეფე გალდეთი მიემართება სამეფო საბჭოს წევრებისკენ და მათ მიმართავს!

მეფე გალდეთი
დროზე წავიდეთ და შევუდგეთ ჩემი ბრძანების შესრულებას.

(არეთი მსახურს მიმართავს)
დონადოს მიდი და მაქ დარბაზთან ახლოს ჩემი მეგობარი დეონდე იქნება და მოუხმე ჩემთან მოვიდეს.
(მსახური საჩქაროდ გადის და რამდენიმე წამში შემოდის დეონდე)
არეთი
დეონდე ძმაო ვიცოდი რომ აქვე ახლოს იქნებოდი და სულ არ მიკვირს ასე მალე რომ მოხვედი.

დეონდე
აქვე დარბაზის კართან ვიდექი და კარგად მესმოდა რაც აქ ხდებოდა.

არეთი
აი მამაჩემმა უკვე გვირგვინი დამადგა და რამდენიმე საათში უკვე ყველანაირი წესით და საბუთით მეფე ვიქნები.

დეონდე - (ხუმრობით)
ისე კი მოგიხდა მეფის გვირგვინი, თითქოს ვეღარც გცნობ, ხომ მართლა არეთი ხარ?

არეთი
შენ გეხუმრება და მე კი ხვალიდან უნდა შევუდგე სახელმწიფოს მართვის ურთულეს საქმეს, თან მამაჩემმა ჩემი მეფობის აღსანიშნავად დიდი კეთილშობილური საქმე გააკეთა და ხალხს გადასახადები შეუმცირა, რაც ძალიან კარგია, მაგრამ ვფიქრობ რთული იქნება სახელმწიფოს საფინანსო საქმეების მოგვარება.

დეონდე
ნუ გეშინია მეფე გალდეთი გაუაზრებლად არაფერს გააკეთებდა, მას ამ ყველაფრის მოსაგვარებლად აუცილებლად გეგმაც ექნება და მისი რჩევით ყველაფერს ადვილად მოაგვარებ.

არეთი
მამა კი ყოველთვის ჩემს გვერდით იქნება და შენც ჩემო ძმაო მე ყოველთვის გვერდით უნდა მყავდე, რათა ბავშვობიდან ერთად ვწყვეტდით ბავშვურ საქმეებს თუ მერე დიდობაშიც უფრო სერიოზულ საქმეებს და ახლა ასეთ სერიოზულ დროს მითუმეტეს ძალიან დამჭირდება შენი გვერდში დგომა.

დეონდე
რაც შემეძლება შენს გვერდითა ვარ ჩვენი ძმობისთვის და ჩვენი ქვეყნის საკეთილდღეოდ.

(ორივენი გადიან!

სურათი მეოთხე
(მეორე დღე, ქალაქის ცენტრალურ იპოდრომზე იმართება დოღი არეთის მეფედ კურთხევასთან დაკავშირებით)
მთხრობელი
დღეს საცხენოსნოდ შეიკრიბა ოცი მხედარი -

არეთის მეფედ კურთხევის დღის აღსანიშნავად,

ამ მხედართაგან ვერ გაარჩევ, ვინ რომელსა სჯობს
ოცთავ რჩეული რაინდია და მოჯირითე,

აი კიდევაც გაისმა ხმა დოღის ზარისა
და ამ მკვეთრ ხმაზე ყველა ერთად ბრძოლად დაიძრა,

ლიდერობისთვის ძალზედ დიდი ომი გაჩაღდა
და ცოტა ხანში ლიდერები მაინც გამოჩნდნენ
რასაც არეთი აკვირდება და მას არ მოწონს,

რომ ლიდერთ შორის ვერ იხილა ვერსად დეონდე,

მაგრამ სულ მალე გამოსწორდა ეს ყველაფერი,

დეონდე უკვე დაეწია წინ მრბენალთა ჯგუფს,

ის ცოტა ხანში იმათ ყველას თავში მოექცა,

ბევრს ცდილობენ და მას ვერავინ ვეღარ ეწევა,

ის კი არა და ფინალამდე ისე მივიდა,

კარგა მანძილით მოიტოვა უკან ყველანი.

(დოღის გამარჯვებული მეფეს ეახლა), მეფე მას გამარჯვების აღსანიშნავ მედალს გადასცემს)
არეთი
გილოცავ მე ამ გამარჯვებას დეონდე ძმაო.

მართალი გითხრა კი ველოდი შენს წარმატებას
როგორც ბოლო დროს ყველა დოღში შენ იმარჯვებდი,

მაგრამ თავიდან ცოტა მაინც ვინერვიულე,

ვიდრე ლიდერთა სათავეში მოექცეოდი.

დეონდე
თავიდან ჩემს ცხენს გაუჭირდა წინ გაჭრილიყო,

იმდენ ცხენებში გზა დაეხშო ცოტაც დაიბნა, 

მაგრამ ორივემ მოვახერხეთ, მწვავე ჭიდილში
და საბოლოოდ რთული ბრძოლა ადვილად ვძლიეთ.

(არეთი მას მეგობრულად გადაეხვევა, რის შემდეგაც დეონდე წამოვა და მხედრებთან დადგება)

გალდეთი
ასეც ვიცოდი დღეს დეონდე ამ დოღს სამეფოს,
რომელიც არეთს ეძღვნებოდა, რომ არ დათმობდა
და ბოლო ძალას შეალევდა ამ გამარჯვებას.

არეთი
აქამდეც მქონდა განზრახული, ჩემს პირველ მრჩევლად,

რომ დამენიშნა დეონდე, ძმა ჩემი ბავშვობის,

ახლა კი მისმა გამარჯვებამ საბაბი მომცა, -

რომ არ გადავდო ამ ბრძანების გამოცხადება
და ყველას თვალწინ განვაცხადებ ამ ჩემს განზრახვას,

რომ პირველ მრჩევლად დღესვე ვირჩევ რაინდს დეონდეს,

თან ვთხოვ მას ჩემთან ამოვიდეს, გვერდით დამიდგეს,

და დაიჭიროს პირველ მრჩევლის ღირსი ადგილი.

(დეონდე გამოეყოფა მხედართა რიგს და რამდენიმე საფე​ხურით ამაღლებულ ადგილს აივლის, მეფეს მიუახლოვდება, რომელიც მას მხარზე გადასდებს, მეფის პირველი მრჩევლის დამადასტურებელ ნიშანს და მის გვერდით მიუთითებს, დაიკავოს მეფის პირველი მრჩევლის ადგილი. დეონდე მას თავს დაუკრავს და დაიკავებს პირველი მრჩევლის ადგილს).

გალდეთი
აქ ყველა რაინდს გადაგიხდით მე დიდ მადლობას,

რომ ღირსეულად შეებრძოლეთ თქვენ დღეს ერთმანეთს

და დეონდეს კი მე შევაქებ დღეს მოგებისთვის

და მიულოცავ მეფის კარზე პირველ მრჩევლობას.

არეთი

ყველა აქ დამსწრეთ გადაგიხდით მე დიდ მადლობას,

დღევანდელ ზეიმს კი ვაცხადებ დასრულებულად,

რის შემდეგაც გთხოვთ ყველამ ერთად საქმეს შევუდგეთ

და ღირსეულად გავაგრძელოთ ჩვენ ქვეყნის მართვა.

(პირველები გადიან არეთი, მამამისი და დეონდე, მათ მერე მიყოლებით მიყვებიან ზეიმის სხვა მონაწილეებიც)

მთხრობელი

არეთმა მისი მეფედ დასმის აღსანიშნავად

ზეიმს და ქეიფს არ დაუთმო ძალზედ დიდი დრო -

იმ საღამოსვე შეუთანხმდა ახლადდანიშნულს,

მის პირველ მრჩეველს და მეგობარს მთლად უპირველესს,

დეონდეს რაინდს, მას სიბრძნეში ბევრჯერ გამოცდილს,

რომ ხვალ დილითვე შეხვედროდნენ მის კაბინეტში

და დაეგეგმათ ქვეყნის მართვა როგორ დაეწყოთ.

სურათი მეხუთე

(მეფის სამუშაო დარბაზში ერთად შედიან არეთი და დეონდე|)

დეონდე

აჰა ეს დღეა სულ პირველი შენი მეფობის,

რა დროსაც უნდა შენ დაუდგე ჩვენს ერს მესაჭედ,

მე კი ჩემის მხრივ შემოგფიცავ, რომ გვერდით გედგე

ყოველ დღეს და წამს - ჩვენი ძმობის შესაფერისად.

(არეთი მეგობრულად გადაეხვევა დეონდეს და ხელით მიანიშნებს მეფის სამუშაო მაგიდისკენ, სადაც ორივენი დასხდებიან)
არეთი

წუხელ მთელ ღამეს ვერ ვიძინე იმაზე ფიქრში,

თუ როგორ უნდა დავიწყო მე ჩემი მეფობა,

რომ შეცდომები არ დავუშვა და იმედები

მე გავუმართლო მამაჩემსაც და მთელიან ერსაც.

დეონდე

მართალი გითხრა მეც ვფხიზლობდი წუხელ მთელ ღამეს -

არ დამაძინა ჩვენს ამ დილის შეხვედრის ფიქრმა,

რათა როგორც შენს პირველ მრჩეველს უნდა მეფიქრა

რომ დასაწყისში შენთვის თუ რა უნდა მერჩია

არეთი (ღიმილით)
მერე გაქვს რამე ჭკვიანური მოფიქრებული?

დეონდე

შენ ხუმრობ, მაგრამ მე მართლაც მაქვს მოფიქრებული,

რითაც ფარულად რომ გავიგოთ ჩვენ ხალხის აზრი -

თუ რა მოწონთ და რას წუნობენ ქვეყნის მართვაში,

მაგრამ ერთია ეს ნაფიქრი ჩემი ახალი,

უფრო თამაშს ჰგავს, ვიდრე საქმეს მეფის შესაფერს,

დაზეც ვიცი მე, ამ იდეას არ მომიწონებ

და ამის სმენა შენ უბრალოდ კარგ ღიმილს მოგგვრის.

არეთი

მიდი მითხარი, რაც იქნება, მე მას მოვისმენ,

არა მგონია სისულელე შენ მოგეფიქრა,

ნუ გერიდება, აბა გისმენ მე ყურადღებით.

დეონდე

არ მერიდება, მხოლოდ ვფიქრობ როგორ დავიწყო.

არეთი

პირდაპირ მოჰყევ რაც გულში გაქვს დროს ნუღარ კარგავ.

დეონდე

მოკლედ ეს აზრი მომაფიქრდა წუხელ იმისთვის,

რათა გავიგოთ ხალხის აზრი, თუ რას ფიქრობენ -

რა არ მოწონთ და რას შეცვლიან ქვეყნის მართვაში,

ამისთვის კი მე მოვიფიქრე - ხალხში გავიდეთ -

შენიღბულ სახით გადაცმული უცხო სამოსში,

ვით ვართ მგზავრები ჩამოსულნი შორით სოფლიდან

და ამ ქალაქში პირველად ვართ რათა გავეცნოთ,

როგორ ცხოვრობენ დიდ ქალაქში მცხოვრები ხალხი,

რითაც გავიგებთ, თუ რა მოსწონთ, ან რას წუნობენ -

მათი ცხოვრების პირობებში თუ რას შეცვლიან.

(არეთი დეონდეს მაჯაში ჩაავლებს ხელს, რითაც მას თხრობას შეაწყვეტინებს)
არეთი

ეს რას მიყვები, შენ დეონდე - მართლაც მაკვირვებ,

ასე მგონია ჩემი ფიქრი ვინმემ მოგიყვა,

რათა მეც ზუსტად ეგ ვიფიქრე, რაც შენ მიამბე,

რითაც გავიგებთ ხალხის აზრებს ქვეყნის მართვაზე.

გასაკვირი კი ამ ამბავში მხოლოდ ის არის,

შენც ზუსტად ისე რომ იფიქრე, როგორც თავად მე -

ვით ტყუპ ძმებს ისე მოგვივიდა ჩვენ ერთი აზრი.

დეონდე

ეს რა მითხარი, მეხუმრები თუ მართალს ამბობ?

ასე ერთ დროს და ერთი აზრი? - ეს როგორ მოხდა?

არეთი

შენ კი ამის თქმაც, მორიდებით ძლივსღა გაბედე,

მაგრამ აღმოჩნდა მეც იგივე რამე ვიფიქრე,

ახლა კი რადგან ეს იდეა ორივეს მოგვწონს,

ნუღარ დავკარგავთ დროს იმაში რომ ამის გამო,

დავჯდეთ ვიფიქროთ კარგია თუ ცუდი ეს აზრი,

ჯობს მოვიფიქროთ, თუ რომელ დღეს შევუდგეთ ამას,

ან რა ჩავიცვათ ან პირველად საით წავიდეთ.

დეონდე

მართალი გითხრა მე მაგაზეც ვიფიქრე უკვე -

აკი გითხარი, რომ დილამდე არ მიძინია,

რა დროსაც ყველა მოვიფიქრე- რაც ამ საქმისთვის

ჩვენ დაგვჭირდება და საიდანც უნდა დავიწყოთ.

არეთი

აბა მითხარი რაც იფიქრე შენ ამის ირგვლივ -

ერთად ავწონოთ ყველა აზრი - თუ რა როგორ ჯობს

და თუნდაც დღესვე ჩვენ დავიწყოთ ეს მოქმედება.

დეონდე

არეთ ნუ ჩქარობ, არ გიხდება - შენ ხომ მეფე ხარ

და უკვე დღესვე თამაშის მსგავს საქმეს აპირებ -

შენ როგორ ფიქრობ ასე უცბად, რომ დაიკარგო,

გაუჩინარდე - სამეფოში ვეღარ გიხილონ,

სერიოზულად ვერ მიიღებს ამას ვერავინ -

ჯობს დრო გავიდეს ცოტა მაინც შენი მეფობის,

თუნდაც ერთ თვეში ჩვენ მოვსინჯოთ ფარულად გასვლა.

არეთი

არა მე ერთ თვეს ვერ დავიცდი - ეგ აღარ მითხრა,

მაქსიმუმ გაძლევ ხუთ დღის ვადას და გთხოვ ამ დროში

რომ მოახერხო - ყველა საქმე უკვე მზად გქონდეს,

მხოლოდ კი მარშრუტს, სადაც წავალთ გზადაგზა ვნახავთ,

თან კიდევ ერთჯერ გიმეორებ მე ამ ჩემს თხოვნას -

რომ აღარ სცადო, ქმედების დრო შემაცვლევინო.

დეონდე

რადგან არ იშლი, კარგი იყოს როგორც შენ ამბობ,

ზუსტი დრო დავთქვათ, თუ რომელ დღეს უნდა გავიდეთ,

მე კი იმ დღისთვის მზად მექნება სულ ყველაფერი,

თუ რაც გვჭირდება სამოსიც და შესანიღბავიც,

მხოლოდ ერთზე გვაქვს საფიქრალი, რომ სამეფოში

ვერავინ მიხვდეს ჩვენი წასვლის დროსაც და მიზეზს.

არეთი

მაგისთვის ვფიქრობ მე მამას ვთხოვ რომ დაგვეხმაროს,

რაშიც მგონია დავითანხმებ მე მას ადვილად
რათა მე ადრეც გამიგია მისგან მსგავსი რამ,

რომ ხუმრობით თქვა, ის რაც ჩვენ გვაქვს გადაწყვეტილი -

ხალხში გავიდეს და იმათი აზრი გაიგოთ
მხოლოდ ფარულად, რომ ვერ მიხვდნენ, მათ ის ვინც არის.

დეონდე

კარგი დავიწყებ დღესვე ზრუნვას და ამ საქმისთვის

ალბათ ორ დღეში მზად მექნება მე ყველაფერი,

მხოლოდ გასვლის დღეს დრო გვიჩვენებს - რა დროც აჯობებს,

რათა ამით რამ არ დაშავდეს სახელმწიფოში. 

არეთი

მოკლედ ამ დილით ჯობს რომ მოვრჩეთ ამაზე ბჭობას,

უკვე გადაწყდა - ვიმოქმედებთ სულ მოკლე ხანში,

მე კი როგორც ვთქვი, მამას ვეტყვი ამის შესახებ,

ვმგონებ არ მეტყვის, ამის გამო რამე საყვედურს -

ვფიქრობ პირიქით, მომიწონებს მე ამ არჩევანს,

რათა ასეთი იდეა მას თავადაც უთქვამს,

მაგრამ მას ამის საქმედ ქცევა არც უფიქრია -

მხოლოდ იდეად ერთი ორჯერ ჩემთან წარმოთქვა,

და მე მგონია - როცა ვეტყვი ამის შესახებ,

რასაც ვაპირებთ, რომ სულ მალე საქმედ ვაქციოთ

რაც მას სულ ადრე უფიქრია, მხოლოდ იდეად
რის საქმედ ქცევაც არ უცდია მას არასოდეს,

ახლა კი ჩვენ მას საქმედ ვაქცევთ და ის ამაზე

მხოლოდ ერთს კარგად იხალისებს და მოგვიწონებს.

დეონდე

მოკლედ წავიდეთ და დავიწყოთ ჩვენ ჩვენი საქმე,

მე ჩემს პირობას სულ ყველაფერს მალე მივხედავ,

შენ კი მეფეო, ჩემო არეთ არ დაივიწყო,
რომ ქვეყანა გყავს მისახედი და ეს თამაში

თავისუფალ დროს ვითამაშოთ მხოლოდ და მხოლოდ.

(არეთი და დეონდე ღიმილით წამოდგებიან და ასე ხალისით გადიან)

სურათი მეექვსე

მთხრობელი

არეთს ჩვეოდა ბავშვობიდან მოუთმენლობა

და თუ ის გულში ჩაიდებდა რამე განზრახვას -

უმოკლეს ხანში ახერხებდა მის შესრულებას,

არც ამ საქმის დროს უღალატა მან თავის ჩვევას

და მესამე დღეს გასასვლელად უკვე მზად იყვნენ,

რომ სამეფოდან გასულიყვნენ ორთავ ფარულად.

(დილაადრიან მეფის სამუშაო კაბინეტში შედიან არეთი და დეონდე, დეონდეს ხელში უჭირავს მოზრდილი ზომის ჩანთა)

არეთი

აჰა ხომ ხედავ მესამე დღეს უკვე მივდივართ,

რომ შევასრულოთ რაც დავგეგმეთ ჩვენ ხალხში გასვლა,

შენ კი ამბობდი: ვერ მოვასწრებთ ამ მოკლე ხანში

და ერთი თვე თუ უფრო მეტიც უნდა გველოდა.

დეონდე

სულ მთლად ერთი თვე არა, მაგრამ ისე კი ჯობდა

ცოტაც გვეფიქრა - დაგვეგეგმა კარგად ეს საქმე.

არეთი

დროს ნუღარ ვკარგავთ და ჯობია ცოტა ვიჩქაროთ,

სანამ დილაა, რომ მოვასწროთ აქედან გასვლა,

დროზე მომეცი გადავიცვათ და შევინიღბოთ -

რაც მალე გავალთ ის ჯობია ჩვენი საქმისთვის.

(დეონდე ჩანთიდან ამოალაგებს ტანსაცმელს, შესანიღბავ საშუალებებს და ისინი საჩქაროდ გამოიცვლიან და შეინიღბებიან)

არეთი (ღიმილით)
მართლაც აქაურს სულ არ გავხარ, მეც კი ვეღარ გცნობ.

დეონდე

მართლაც კარგად ხარ შენიღბული, ნუთუ ეს შენ ხარ?

(სარკეში იყურებიან და იღიმიან)

არეთი

დროს ნუღარ ვკარგავთ, ჯობია რომ დროზე გავიდეთ,

ჩვენი სამოსი ჩავალაგოთ და აქ დავტოვოთ.

(საჩქაროდ ჩაალაგებენ მათ ტანსაცმელს და იქვე სამუშაო მაგიდის ქვეშ დამალავენ)
არეთი

ახლა აქედან შეუმჩნევლად როგორ გავიდეთ,

ისე რომ ვერვინ ვერ იეჭვოს ჩვენი ქმედება.

დეონდე

მაგაზე ფიქრიც ნუ გექნება - ადვილად გავალთ,

გაფრთხილებული მყავს მე დაცვის ერთერთი წევრი,

საიმედოა, კარგად ვიცნობ მას დიდი ხნიდან,

გარეთ ეტლამდე ის გაგვიყვანს, ვით სტუმრებს მოსულთ,

სადაც მეეტლეც თვით იქნება ის დაცვის წევრი

რითაც ჩვენ წავალთ და ვერავინ ვერც რას იეჭვებს.

(დეონდე კარს შეაღებს და გარეთ მდგარ დაცვის იმ მის მესაიდუმლე წევრს მოუხმობს, რომელიც მალევე შევა მათთან კაბინეტში)

დეონდე

(მიმართავს მათ მესაიდუმლე დაცვის წევრს)

ისე მივიდეთ ჩვენს ეტლამდე, რომ ვერვინ გვიცნოს,

როგორც გითხარი - ვით გვაცილებ, ჩვენ როგორც სტუმრებს,

მერე ქალაქში როცა გავალთ, ბევრს ნუღარ ვივლით - 

ჩვენს დიდ ბაზართან მიგვიყვანე და იქ დაგვტოვე,

სადაც დილიდან უამრავი ხალხი ტრიალებს,

შენ კი იქ ეტლით შორიახლო სადმე გაჩერდი,

რომ დაგვჭირდები მოკლე ხანში, უცებ გიპოვოთ.

არეთი

კარგი წავიდეთ ცოტა ჩქარა - დროს ნუღარ ვკარგავთ.

(დაცვის წევრი არეთს თანხმობის ნიშნად, მეფის შესაფერისად მოწიწებით დაუხრის თავს და მათ კარს გამოუღებს, პირველები არეთი და დეონდე გავლენ და მათ მათი მესაიდუმლე დაცვაც გაყვება)
სურათი მეშვიდე

(ეტლიდან გადმოსული არეთი და დეონდე ბაზრისკენ წავლენ, რა დროსაც დეონდე მცველს მიანიშნებს, თუ სად დაელოდოს მათ და მერე ხალხ მრავალ ბაზარში მაინც დაძაბული შევლენ) 

არეთი

აქ ვერვინ გვიცნობს, მაგრამ მაინც ცოტა გავფრთხილდეთ,

თანაც ხმის ტემბრიც შევიცვალოთ, ვფიქრობ აჯობებს.
დეონდე

წუ ნაღვლობ, ხედავ არვინ გვაქცევს ჩვენ ყურადღებას,

მაგრამ თუ ასე გავჩერდებით - ვითარც დამფრთხალნი,

მაშინ კი ვინმე შეეჭვდება ჩვენს ამ ქცევაზე,

(არეთს ხელს მოკიდებს და ეტყვის)
წამო წავიდეთ შევერიოთ ამ უამრავ ხალხს

(არეთი მოშორებით შენიშნავს ერთ მოვაჭრეს, რომელიც სერიოზული და ცოტა ნაღვლიანი მოეჩვენება, ისინი მისკენ გაემართებიან და მისვლისთანავე არეთი მას ჰკითხავს)
არეთი

ჩემო კეთილო მეგობარო, მინდა გაგეცნოთ,

ჩვენ ამ ქალაქის სტუმრები ვართ შორით მოსულნი,

რომლებიც უკვე მრავალ წელს აქ არ ჩამოვსულვართ

და ამდენ ხანში სულ შეცვლილა მთელი ქალაქი,

ვეღარც ბაზარს ვცნობთ - აქაც ბევრი რამე შეცვლილა,

ამიტომ თქვენ გთხოვთ გაგვარკვიოთ აქ ყველაფერში.

(მოწყენილი მოვაჭრე, არეთის თავაზიან მიმართვაზე, რო​მე​ლიც ბაზრისთვის ცოტა უჩვეულოა, მათ ყურადღებას მიაქცევს)
მოვაჭრე

სოფლიდან ჩამოსულებივით კი გაცვიათ, მაგრამ განათ​ლებულ ხალხს გავხართ, ისეთს რომლებიც აქ ქალაქშიც ცოტაა.

არეთი

რატომ ფიქრობთ, რომ სოფელში არ შეიძლება განათლებული ხალხი ცხოვრობდნენ.

მოვაჭრე

კი როგორ არა, ნასწავლი ხალხი ზოგი სოფელში ამჯობინებს ცხოვრებას, მაგრამ იქ მცხოვრებ ხალხს რატომღაც ვატყობ და აი თქვენ კი ვერ გატყობთ სოფლელობას თითქოს ვერ ირგებთ სოფლის ტანსაცმელს.
დეონდე

შენ ჩემო ახლადგაცნობილო უფროსო ძმაო ისე გვესაუბრები თითქოს არ გჯეროდეს ჩვენი და თითქოს ვინმე მოგზავნილი ჯაშუშები ვიყოთ.

მოვაჭრე
(ფეხზე ადგება და მორიდებით მიმართავს მათ)

არა ნუ მიწყენთ, უხეშად თუ გამომივიდა, ჩემმა ბოლო პრობლემებმა ცოტა მოუზომავი გამხადა, თქვენ კი რაც მთხოვეთ - დაგეხმაროთ აქ გაგარკვიოთ, სად რა ხდება, ნამდვილად მზად ვარ გიშველოთ.

(მოვაჭრე მათ ხელს ჩამოართმევს მისასალმებლად)

მოვაჭრე

მე სახელად ანთიმოდე მქვია, გთხოვთ თქვენც მითხრათ თქვენი სახელი.

(არეთმა და დეონდემაც, ორივემ თავიანთ ნამდვილი სახელები უთხრეს, რათა ყოველ მეორეს ჰქვია ასეთ სახელები და ანთიმოდე ამით ვერაფერს იეჭვებდა - გრიმით სახე​შეცვლილი მეფის და მისი პირველი მრჩევლის შემხედვარე)

დეონდე

მე ვარ დეონდე, ჩემს მეგობარს კი არეთი ჰქვია.

ანთიმოდე

კეთილი იყოს თქვენი გაცნობა, მიმსახურეთ რაშიც დაგჭირდეთ, ან თუ ქალაქში რაც დაგჭირდეთ, სასტუმრო თუ კიდევ სხვა რამ ყველაფერს მიგასწავლით - სად ჯობია რომ წახვიდეთ.

არეთი

გმადლობთ სასტუმრო არ გვჭირდება, უკვე ვიპოვეთ, გუშინ საღამოს ჩამოვედით ჩვენ ამ ქალაქში და სასტუმროც მაშინ დავიქირავეთ, სადაც წუხელ დავრჩით და კმაყოფილიც ვართ იმ სასტუმროთი.

დეონდე

მთლად ისე გაუცნობიერებლადაც ნუ ჩაგვთვლით, მართალია კარგა ხანია აქეთ არ ვყოფილვართ, მაგრამ ამ ქალაქს კარგად ვიცნობთ ძველი დროიდან, უბრალოდ ამ დროში ბევრი რამ დაემატა მას - უამრავი ახალი შენობებია და ცოტა გვეუცხოვა, თორემ ძველი ქალაქი კარგად გვახსოვს.

არეთი

თქვენ რითი ვაჭრობთ ანთიმოდ, ჩვენო ახალო მეგობარო, აქ თქვენთან ახლოს ვერაფერს ვხედავ რამეს სავაჭროს.

ანთიმოდე

(მის გვერდით მანიშნებს)

აი ეს მომცრო შენობაა ჩემი სავაჭრო.

დეონდე

მერე რად არის ჩაკეტილი, თქვენც გარეთ ზიხართ.

ანთიმოდე

არა ღიაა, მხოლოდ კარია მიხურული, ეს უბრალოდ ჩვევად მაქვს - სანამ ჩემი გოგონა დილით იქ მიასწორ მოასწორებს, მე ასე გარეთ ვზივარ, თუ ამინდია შესაფერისი, შიგნით კი ჩემი ქალიშვილი ალბათ მალე მორჩება იქ ყველაფრის გასწორებას, მილამაზებას და მეც გავაღებ ჩვენს მაღაზიას, საერთოდ ანტიკვარიატით ვვაჭრობთ და დილით ჩემი გოგონა ყველაფერს ლამაზად მოაწყობს ხოლმე, ხომ მოგეხსენებათ მასეთ საქმეს ქალის ხელი უფრო უხდება და მეც ხელს არ ვუშლი მას, ფაქტიურად მაგისთვისაც ველოდები გარეთ, რათა ჩემი მითითებით, სად რა როგორ მიასწოროს, მას პირიქით ხელი არ შევუშალო, რითაც მხოლოდ ბევრ დროს დავკარგავთ და სარგებელი კი არაფერი მოაქვს ამ დროს ჩემს იქ ყოფნას.

დეონდე

(ღიმილით!

ეტყობა შენ ჩემო მეგობარო, ცოტა მოუთმენელი ხარ და ნერვები არ გყოფნის, ჩქარობ საქმის ადრე მორჩენას, რითაც კი მხოლოდ შეუშლი მას ხელს ვინც ამას მშვიდად აკეთებს.

ანთიმოდე

(ღიმილით პასუხობს)

არც უმაგისობაა, სწორად შემატყვეთ, მაგრამ ის კი მაქვს დადებითი, რომ ვხვდები ამ ჩემს უარყოფით თვისებას და მე თვითონ გამოვეცლები ხოლმე, რათა ხელი არ შევუშალო სხვას ვინც საქმეს მშვიდად და ჩემზე უკეთ აკეთებს.

არეთი

მართალი გითხრა მე თვითონაც ვარ ცოტა მოუთმენელი და ამისთვის დამხმარედ კარგი მრჩეველიც მყავს, აი ჩემი მეგობარი დეონდე.

ანთიმოდე

თქვენ ახალგაზრდები ხართ, რომლებსაც ალბათ ჯერ მხოლოდ თავისი თავი და პირადი პრობლემა გექნებათ საზრუნავი, რასაც ადვილად გადალახავთ, მე კი უფრო უნდა გამიჭირდეს, რათა წესით მე თქვენზე ბევრად მეტი საზრუნავი მექნება, რათა საკუთარი თავის გარდა სხვებისთვისაც ბევრი უნდა ვიზრუნო.

არეთი

(თითქმის შეუმჩნეველი ღიმილით მიუგებს)
მასეც ნუ იტყვი ჩემო უფროსო მეგობარო.

დეონდე

ძალიან მაინტერესებს თქვენი ანტიკვარების ნახვა და ნახეთ აბა ინებ მზად იყოს თქვენი მაღაზია გასაღებად.

ანთიმოდე

ვფიქრობ უკვე ყველაფერი მზად უნდა იყოს მაღაზიის გასახსნელად.

(რამდენიმე ნაბიჯით მაღაზიას მიუახლოვდება, მის კარს შეაღებს, მერე მალევე გამოხედავს არეთს და დეონდეს და მათ გამოსძახებს)
გთხოვთ მობრძანდეთ, უკვე მზადაა მაღაზია გასაღებად.

(არეთი და დეონდეც შეყვებიან უკვე მაღაზიაში შესულ ანთიმოდეს სადაც მათ ანთიმოდეს ულამაზესი ქალიშვილი დეანელა მიეგებება, მისალმების ნიშნად მორიდებით დაუკრავს მათ თავს და მიმართავს)
დეანელა

მოგესალმებით, გთხოვთ მობრძანდით, მშვიდობა თქვენდა.
დეონდე

(მოიხიბლება დეანელას სილამაზით, ის მას სალმითვე უპასუხებს)

მეც გესალმებით, თქვენც გისურვებთ მშვიდობას, კარგს დღეს.

არეთი

მეც სალამს გიძღვნით და მშვიდობას დღეს და მარადის.

(ის ანტიკვარების თვალიერებას შეუდგება)
არეთი

მართლაც მრავლად გაქვთ ანტიკვარი, მაგრამ ვერ ვიტყვი,

რომ რაც აქ არის ყველა იყოს მთლად ფასეული,

ისე კი ნამდვილს და ფასეულს, სუფთა ანტიკვარს

აქ რამდენიმეს მართლაც ვხედავ, რასაც გიწონებთ,

რომელთაგანაც ზოგიერთებს ალბათ შევიძენ.

(დეონდე მიუახლოვდება არეთს, მის მოწონებულ ძველე​ბურ ვერცხლის თასს ხელში დაიჭერს და ანთიმოდეს მიმართავს)

დეონდე

საინტერესო და ლამაზი ნაკეთობაა,

თანაც ეტყობა, ძველი დროის ნივთი რომ არის.

(დეონდე ნივთის სადგომზე მიწერილ ფასს წაიკითხავს და გაიკვირვებს)
მართლაც ესაა ამის ფასი, თუ შეცდომაა?

ანთიმოდე

არა არ გახლავთ ეგ შეცდომა - მასე ვაფასებთ.

დეონდე

კი მაგრამ რატომ, ეს ხომ უფრო ბევრად მეტი ღირს?

ანთიმოდე

სწორია, მაგრამ ეგ პირადად ჩვენი ნივთია

და ამიტომაც რეალურზე იაფად ვყიდით

(ამაზე დეონდე დეანელას და ანთიმოდეს უხერხულ განცდას შეატყობს და ამის მიზეზის გაგებას შეეცდება)

დეონდე

რატომღაც გატყობთ ძალზედ ჩქარობთ ამის გაყიდვას

რისი მიზეზიც ვერ გავიგე რა უნდა იყოს.

ანთიმოდე

სხვა ნივთებიდან მცირედია ჩვენი მოგება,

ხოლო მაგაში აღებული მთლიანი თანხა,

არავისთან გვაქვს გასაყოფი -სულ მთლად ჩვენ გვრჩება.

ფული კი ცოტა გვეჩქარება და ამიტომაც

იაფად ვყიდით მაგ ლამაზ თასს, ასე ფასეულს.

არეთი

კი მაგრამ რატომ, ასეთი რა გაგჭირვებიათ.

ანთიმოდე

შემოსავალი ცოტა არ გვაქვს, ჩვენ აქ ვაჭრობით.

მაგრამ ბოლო დროს ჩემი ცოლის ავადმყოფობამ

უკან დაგვხია ფინანსურად და ამიტომაც

ხანდახან გვიწევს ძვირი ნივთის გაიაფება.

დეონდე

როგორც თქვენ ამბობთ, ცოტა არ გაქვთ შემოსავალი,

მაშ რად არ გყოფნით თქვენი ცოლის მკურნალობისთვის.

ანთიმოდე

სახელმწიფოში პოლიტიკა არ გვივარგა და ამიტომაც ხდება ასე, თუ არა ადამიანი ავადმყოფობამ არ უნდა გააღატაკოს.

(არეთი ამ განცხადებამ გააკვირვა და შენიღბვის გამო ნახევრად ხუმრობით დაუსვა ანთიმოდეს შეკითხვა)

არეთი

თუ შენ იცი ამ პრობლემას რით ეშველება, მაშინ გვითხარი - შენ რომ მეფე იყო რას შეცვლიდი სახელმწიფოში, ამ შენდაგვარ პრობლემას რომ ეშველოს რამე.

ანთიმოდე

ზუსტად არ ვიცი, მაგრამ რაღაც აუცილებლად მოსაფიქრებელია იმისთვის, რომ როდესაც ადამიანი გაჭირვებაში ჩავარდება, ამისთვის სახელმწიფოში უნდა იყოს რაღაც დამცავი მექანიზმი, რითაც უნდა გადაარჩინონ ოჯახები უეცარი, გაუთვალისწინებელი პრობლემებისგან. რისთვისაც თუნდაც უნდა შეიქმნას ისეთი საზოგადოება, რომელიც დააწესებს ისეთ ფონდს სადაც შეგროვდება თანხები, რითაც ხელს შეუწყობენ, თუნდაც ჯანმრთელობის გამო გასაჭირში ჩავარდნილ ოჯახებს, რომელ ფონდსაც დაერქმევა - გადარჩენის ფონდი.

ამისთვის მეფემ უნდა შეეცადოს, რომ პარლამენტს როგორღაც დაავალოს და ხელი შეუწყოს ამდაგვარი დადგენილების გამოტანაში, მაგრამ პოლიტიკოსებს, ასეთი რამეებისთვის ეტყობა არ სცალიათ - ასეთი აზრები ადამიანებს მაშინ მოგვდის, როდესაც ჩვენ ჩავარდებით ამდაგვარ გაჭირვებაში, ისე კი ცხოვრება აწყობილ პარლამენტარებს ამისთვის ეტყობა არ სცალიათ.

არეთი

ესე იგი თვლი რომ პარლამენტში უფრო საკუთარი კეთილდღეობის გაუმჯობესებით არიან დაკავებული?

ანთიმოდე
არა დარწმუნებით მაგას ვერ ვიტყვი, მაგრამ როგორც ჩანს, არც უმაგისობაა, მოკლედ მე თუ მკითხავთ ძალიან სარფიანი ხელობაა პარლამენტარობა.

არეთი

ესე იგი თქვენ ფიქრობთ, რომ პარლამენტარობა ხელობაა და თანაც სარფიანი?

ანთიმოდე

დაახლოებით მასეა, მაგალითად მე ასე ვიტყოდი (ღიმილით ამბობს) პარლამენტარობა ხელობაა, რითაც ადამიანმა სხვათა კეთილდღეობის ლოზუნგით საკუთარი კეთილდღეობა უნდა მოიწყოს.

(ყველანი იცინიან, მაგრამ მეფეს ეტყობა, რომ დიდად არ ეცინება)

არეთი

თუ ყველა ასე ფიქრობს, ეს საერთოდ არ არის სასაცილო.

დეონდე

კარგი ასე სერიოზულად ნუ მივიღებთ ამას, ადამიანმა უბრალოდ იხუმრა, მოდით ამ ჩვენს მოწონებულ ანტიკვარს დავუბრუნდეთ, რომელიც ძალიან მინდა შევიძინო.
(არეთი საჩვენებლად ჯიბეს მოისინჯავს)

არეთი

მეც ძალიან მინდა ეს ნივთი შევიძინოთ, მაგრამ ვფიქრობ ფულის წამოღება დაგვავიწყდა და ალბათ ხვალისთვის მოგვიწევს ამ საქმის გადატანა.

დეონდე (ღიმილით)
ეგ მხოლოდ მეფეები გამოდიან სახლიდან უფულოდ, აი უბრალო ხალხი კი სახლიდან ცარიელი ჯიბით არასდროს გამოვდივართ.

(დეონდე ჯიბიდან ფულს იღებს, გარკვეულ თანხას)
გადათვლის და ანთიმოდეს გადასცემს)

დეონდე

აი აიღეთ ეს ფული, ჩვენ ვყიდულობთ ამ თასს.
(დეონდე თასს ხელში აიღებს და შეათვალიერებს)
ანთიმოდე

ეს თანხა ბევრად მეტია, ვიდრე ჩვენ მა ნივთს ვაფასებთ.

დეონდე

ეგ ფული კიდევ იაფია ვიდრე ეს ნივთი ღირს, გთხოვთ უარს ნუ გვეტყვით და ეგ თანხა დაიტოვეთ.

(არეთი კიდევ ორ ნივთს აიღებს ხელში და დეონდეს ეტყვის)
არეთი

დეონდე ეს ნივთებიც ძალიან მომწონს და გთხოვ ამის საფასურიც მიეცი, მხოლოდ ამათშიც შესაფერისი თანხა გადაიხადე.

(დეონდე კიდევ გაუწვდის ფულს ანთიმოდეს)
ანთიმოდე

ესეც მეტია იმ თანხაზე, რაც ჩვენ მაგ ნივთებზე გვიდევს.

დეონდე

ეს არც იმდენად მეტია თქვენს დადებულ ფასზე და არ იფიქროთ, რომ ეს მოწყალებაა - ეგ უბრალოდ მაგ ნივთების ნამდვილ ფასს შეესაბამება.

ანთიმოდე

დიდ მადლობას გიხდით, მაგრამ ცოტათი დაბნეული ვარ და ვერ ვხვდები რა ხდება, როგორც წესი ხშირად, როდესაც მყიდველი შემოდის, ცდილობს ფასი დაგაკლებინოს, მაგრამ ვინმეს მეტი გადაეხადოს, არასდროს მომხდარა, კი ძალიან მადლობელი ვარ თქვენი, ოღონდ ვერ გავიგე რას უნდა დავუკავშირო ეს, მაგრამ ამის ძიებას ნამდვილად აღარ დავიწყებ რათა ჩავთვლი, რომ ეს ღმერთის საჩუქარია გაჭირვებაში ჩავარდნილი კაცისთვის.

არეთი

კარგი მოვრჩეთ ამ თემაზე საუბარს, რაც მთავარია ჩვენ ძალიან საინტერესო სამი ნივთი შევიძინეთ, რაშიც შესაბამისი ფასი გადავიხადეთ.

ანთიმოდე

კარგი არაფერს ვამბობ ამაზე, უბრალოდ დაბნეული ვარ ამ უცნაურად სასიამოვნო ფაქტის გამო, თან თქვენი გაცნობაც მახსენდება, რაც მაშინაც უცნაურად მომეჩვენა, რათა თქვენი გაცნობის დროს, თქვენი თავის წარდგენისას თქვენი ნათქვამი, ჩემი აზრით არ შეესაბამებოდა თქვენს გარეგნობას, რაც მაშინაც აღვნიშნე, მაგრამ ახლა აღარ ვფიქრობ მაგაზე, რათა ერთი ვიცი, რომ მე საქმე მაქვს უბრალოდ გულისხმიერ და კეთილშობილ ხალხთან.

არეთი

კარგით საკმარისია დღეს ჩვენი ვაჭრობა, საკმაოდ კარგი ნივთები ვიყიდეთ და ჯობია უკვე წავიდეთ. (მერე დეონდეს მიმართავს)
კარგი ავიღოთ ჩვენი ნივთები და წავიდეთ, შემდეგ ხვალ ან ზეგ ისევ მოვიდეთ ამ ბაზარში და სხვა სავაჭრო ადგილებიც დავათვალიეროთ.

(კიდევ ერთჯერ დაემშვიდობება ანთიმოდეს და მის ქალიშვილს, ერთ უფრო მოზრდილ თასს აიღებს მათი ნავაჭრიდან და გავა მაღაზიიდან)
დეონდე

აბა მეც დაგემშვიდობებით და შემდეგში კიდევ გინახულებთ.

(ანთიმოდესდა მის ქალიშვილს დამშვიდობების მიზნით ხელს ჩამოართმევს, იქ რაც დარჩა მათ ნაყიდ თასებს აიღებს და გადის)
დეანელა

მამა ვინ იყო ეს უცნაური და კეთილი ხალი, თითქოს ზღაპრულ გმირებს უფრო გავდნენ ვიდრე რეალურ ხალხს.
ანთიმოდე

იმედია კიდევ მოგვიწევს ამ დიდსულოვან ხალხთან შეხვედრა, აკი თქვეს - რამდენიმე დღეში ისევ შემოვივლით ამ ბაზარშიო და ვფიქრობ მაშინ ჩვენც მოგვინახულებენ.

დეანელა

მეც მგონია აქ ბაზარში თუ მოვლენ, შეიძლება ჩვენც გვინახულონ.

სურათი მერვე

(დერეფნის ფრთხილად გავლით მეფის სამუშაო კაბინეტში შედიან არეთი, დეონდე და მათი მესაიდუმლე დაცვის თანამშრომელი, რომელიც მაგიდაზე დაალაგებს ბაზარში ნაყიდ ნივთებს)
არეთი

(მიმართავს დეონდეს)
ბიჭო საიდან მოგაფიქრდა, რომ ამ ჩვენს საიდუმლო გასვლაზე, ფული წამოგეღო?

დეონდე

ბაზარში ვაპირებდით წასვლას და ბაზარში უფულოდ წასვლა იგივეა, ომში რომ უიარაღოდ წახვიდე.

არეთი

კი მაგრამ ჩვენ რამის საყიდლად ხომ არ მივდიოდით. უბრალოდ უნდა გაგვევლო და ხალხს გავსაუბრებოდით.

დეონდე

ვიფიქრე ასე უფრო რეალურს ემსგავსებოდა ჩვენი იქ მისვლა, თორემ მარტო იქ სიარული და ხალხისთვის კითხვების დასმა ეჭვს გამოიწვევდა, ამიტომ უკეთესი იქნებოდა დამაჯერებლობისთვის, თან რაიმე რომ გვეყიდა, აკი მასეც მოვიქეცით და ჩვენი გასვლის დამაჯერებლობისთვის ვიყიდეთ კიდეც აი ეს კოხტა ნივთები.
(ხელში იღებს და ათვალიერებს მათ შეძენილ ნივთებს)
არეთი

მოდი დროზე ტანისამოსი გამოვიცვალოთ და სახელმწიფო საქმეებს მივხედოთ. 

(მაგიდის ქვეშ დამალულ ჩანთას იღებს, ტანისამოსს იცვლიან და ჩანთას შესანიღბავი ტანისამოსით. მათ მესაიდუმლე დაცვის წევრს გააქვს ოთახიდან)

არეთი

კარგი ახლა მივხედოთ საქმეს უფრო სერიოზულად, დასაკარგავი დრო ნამდვილად არ გვაქვს.

დეონდე

აკი შენი იდეა იყო ხალხში დასვლა და ახლა არასერიოზულად თვლი ამ ჩვენს ქმედებას?
არეთი

არა ნამდვილად არ ვთვლი ამ ყველაფერს არასე​რიოზულად და იქ გაგებული ინფორმაციის საფუძველზე ნამდვილად შევეცდები რაღაც მოვიფიქრო, ამ პრობლემის გამოსასწორებლად.

დეონდე

აქ არც ისე ადვილი საქმეა, რასაც ბიუჯეტში ცვლილების შეტანა დაჭირდება.

არეთი

ვიცი, მაგრამ ორივემ კარგად ვიფიქროთ ამ თემაზე და დარწმუნებული ვარ, რაღაცას მოვიფიქრებთ, რითაც ნაწილობრივ მაინც გამოვასწორებთ საქმეს ამ მხრივ.

დეონდე

კიდევ რომ გავალთ, ამდაგვარად ხალხში რათა გავიგოთ მათი პრობლემები, მაშინ შეიძლება ცოტათი უფრო ნაკლებად ძნელად გამოსასწორებელი პრობლემის შესახებ გავიგოთ, რის გამოსწორებასაც ადვილად შევძლებთ.

არეთი

ჯერ შემდეგი გასვლა დროებით უნდა გადავდოთ, მანამდე კი ამ პრობლემის გამოსწორებაზე ვიმუშაოთ.

დეონდე

სანამ ამაზე ვიმუშავებთ, მაგ დროში ერთჯერ მაინც გავიდეთ, აკი იმ ხალხს, შევპირდით - კიდევ გინახულებთო.
არეთი (ღიმილით)

შენ ჩემო ძმაო, მგონი იმ ანთიმოდეს ქალიშვილი მოგეწონა, რაც იქაც შეგატყვე და იმას გეტყვი, რომ ჩვენ ახლა ჯერ სიყვარულისთვის ვერ მოვიცლით - ამისთვის ჯერჯერობით დროის გამონახვა გაგვიჭირდება.

დეონდე

არა უბრალოდ იქნებ მოგვეხერხებინა ერთი ორი ამდაგვარი გასვლა, რითაც დარწმუნებული ვარ, კიდევ მრავალი ამაზე უფრო ადვილად გადასაწყვეტი პრობლემის შესახებ გავიგებთ, ისე კი რა გასაკვირია, ადამიანს ლამაზი ქალის ნახვა ხელმეორედ მოუნდეს?

არეთი

ლამაზი ქალი, სიყვარული მართლაც კარგია, მაგრამ მაგის დრო ჯერ არა გვაქვს, თანაც არ ვიცი როდის მოვიცლით გართობის და სიყვარულისთვის.

დეონდე

შენ სიყვარული სად შემატყვე, თანაც რატომ გგონია, რომ სიყვარული გართობაა.

არეთი (ღიმილით)
სად შეგატყვე და ახლაც გატყობ, აი ამწუთას - კარგად გიცნობ და ნუ შეეცდები რამის დამალვას, მე აღელვებას და ხუმრობას შენში ვასხვავებ, თანაც ადვილად, რათა ბავშვობიდან გიცნობ.

დეონდე

კარგი მოვრჩეთ ამ თემაზე საუბარს და შენი მეფობის ერთერთ პირველ სამუშაო დღეს დროა საქმეს შეუდგე, უკვე შუადღეა და სამეფოში ხომ უნდა გამოჩნდე, თან ახალი მეფის გამოჩენაზე მტრები შეეცდებიან შემოგიტიონ და ძალა მოგისინჯონ სახელმწიფოში შიდა მტრები იქნება თუ გარე ქვეყნის მტრები. განსაკუთრებით ჩვენი დაპყრობის მსურველ, მეზობელი სახელმწიფოს, სამბერას უნდა ვერიდოთ რომელიც ადრე ჩვენი ქვეყნის ნაწილი იყო და რაც ჩვენი სამეფოს მტრებმა მოახერხეს და ჩვენს ქვეყანას მნიშვნელოვანი ტერიტორია გამოსტაცეს და ცალკე სახელმწიფო შექმნეს, რის შემდეგაც ცდილობენ მთლიანად ჩაიგდონ ჩვენი სახელმწიფო ხელში.

არეთი

ეგ ყველაფერი წუთითაც არ მავიწყდება - ჩვენი შიდა და გარე მტრების შესახებ, რაც ჩემი უპირველესი საზრუნავი და მიზანია, ჩვენი დაკარგული ტერიტორიების შემოერთება, რასაც შემიძლია სიცოცხლე შევწირო.

დეონდე
მეც სიცოცხლის ბოლომდე მზად ვარ ჩვენი სახელმწიფოს მთლიანი ტერიტორიების დაბრუნებისთვის შენს გვერდით ვიდგე და თუ საჭირო იქნება იარაღით ხელში ბოლო ამოსუნთქვამდე ვიბრძოლო.

(შემოდის არეთის მამა გალდეთი)
გალდეთი

არეთ, დეონდე დაბრუნდით? უკვე ვღელავდი, კი გუშინ თითქოს მოვიწონე ეგ თქვენი ხალხში შენიღბულად გასვლა და იმათგან გაგება, რა მოსწონთ და რა არა სახელმწიფო მმართველობაში და რას შეცვლიდნენ ქვეყანაში, მაგრამ დღეს რომ მოგიკითხეთ და ვერ გიპოვეთ, მივხვდი, რომ უკვე გასული იყავით და რომ შეგაგვიანდათ, აღარ მომეწონა ეგ იდეა - აბა სად გაგონილა მეფე ასე გადაცმული დადიოდეს ხალხში, ვინმემ რომ გიცნოს, ან აქ ჩვენი სასახლიდან, რომ გავიდეს ხმა ამის შესახებ და ასე დაცვის გარეშე, მეფის ქუჩაში ყოფნა ვინმე ჩვენმა ავის მსურველმა რომ გაიგოს, გიფიქრია რა მოხდება? შენ მეფე ხარ და მეტი სიფრთხილე და სერიოზულობა გმართებს, შენ ახლა საკუთარ თავს არ ეკუთვნი, შენს იმედზეა ახლა მთლიანი სახელმწიფო.

არეთი

ჰო კარგი მამა - შენც ხომ თანახმა იყავი ამაზე, რისი იდეაც მე შენი დიდი ხნის წინ ნათქვამმა შთამაგონა და სულ ახალგაზრდობიდან ვფიქრობდი მაგაზე, რომ თუ ოდესმე მეფე გავხდებოდი, საინტერესო იქნებოდა ასე გადაცმული ხალხში გასვლა, რაც დღეს განვახორციელეთ და არ ვიცოდი ეს შენზე ასე თუ იმოქმედებდა.

დეონდე

თუ კიდევ გადაწყვეტთ ხალხის აზრის ასე ფარულად გაგებას, მაშინ მე მარტო წავალ რაიმე ინფორმაციის გასაგებად, თორემ მართლა მეფის ასე დაცვის გარეშე გასვლა, მართლაც სარისკოა.

არეთი

არც მეფის პირველი მრჩევლის, ასე გადაცმული, ფარულად სიარულია მთლად მართებული.

დეონდე

მაგას ნუ იდარდებთ, მე მარტო არ წავალ - ერთ ან ორ საიმედო კაცს გავიყოლებ.

(გალდეთი თითქოს დათანხმდა დეონდეს ამ ნათქვამს - უსიტყვოდ გაემართა გასასვლელი კარისკენ და სანამ გავიდოდა, კართან შეჩერდა, შემობრუნდა და თქვა) 

გალდეთი

ახლა მაგაზე საუბრის დრო არაა, უკვე რამდენიმე დღეა ქვეყანას ახალი მეფე ყავს და ჯერ მთავრობის სხდომა არ ჩატარებულა, მე გირჩევ შვილო დღესვე მოიწვიო ჩვენი ქვეყნის მთავრები და მათ სახელმწიფოში საჭირბოროტო თემაზე დაელაპარაკო.

არეთი

კარგი მამა, დღეს ისედაც ვაპირებდი მთავრობის სხდომის მოწვევას.

(გალდეთი გადის)

არეთი

დეონდე გთხოვ ალავე გააფრთხილე მთავრობის წევრები, რომ დღეს საღამოს ხუთი საათისთვის მთავრობის სხდომას ვიწვევ.

(დეონდე თანხმობის ნიშნად მეფეს თავს დაუკრავს, მაშინვე კარისკენ გაემართება და სანამ კარს გააღებს არეთი მას შეაჩერებს)
არეთი

დღეს ამის სათქმელად დრო შეიძლება არ დაგვრჩეს და ახლა გეტყვი რისი თქმაც წეღან მინდოდა, რომ გატყობ, ძალიან გინდა ახლო მომავალში ისევ გასვლა, რათა იმ ბაზარში ანტიკვარების მაღაზიაში მიხვიდე, რის მიზეზზეც აღარ დავიწყებ საუბარს, რისი დროც ახლა არ არის და აღარც შენ მინდა ამის გამო ის გიმტკიცო, რომ ვხვდები შენი იქ მისვლის მიზეზს, მოკლედ ხვალ დილისთვის თუ გაქვს სურვილი, შეგიძლია წახვიდე და თუ არა სხვა დროს იყოს როცა თავისუფალი დრო იქნება.

დეონდე

არა რადგან ხვალ ამისთვის თავისუფალი დრო გვაქვს და შუადღემდე შენ არ გჭირდები, კარგი ხვალ წავლ.

(არეთი მას თანხმობის ნიშნად თავს დაუკრავს, რის შედეგაც დეონდე გადის)
(სურათი მეცხრე)
მთხრობელი

მთავრობის სხდომა იმ საღამოს გვიან დასრულდა -

არეთმა თავი იქ ბრწყინვალედ წარმოაჩინა,

ვითარც დიდი ხნის გამოცდილმა მან მეფობაში -

ბევრი ახალი დაავალა მან ქვეყნის მთავართ.

მხოლოდ ნამდვილად რელურად შესაძლებელი,

დეონდე როგორც ძმაც, მრჩეველიც მას გვერდით ეჯდა,

მაგრამ არეთის გასაკვირად ის იმ დღეს დიდად

ვერ იჩენდა თავს იმ სხდომის დროს, როგორც მრჩეველი,

მხოლოდ არეთი ამის მიზეზს კარგად ხვდებოდა,

ამისთვის ცოტა მას უკვირდა, რომ ასე უცებ

როგორ მოასწრო შეყვარება მან დეანელას.

დეონდეს იმ ღამ არ ეძინა გათენებამდე -

მასაც უკვირდა, ის თავს რატომ ვერ ერეოდა,

მთელს ღამეს მხოლოდ დეანელა ედგა მას თვალწინ,

დილით ადრე კი იმ დაცვის წევრს, ვინც გუშინ ახლდათ

თხოვა რომ ეტლი ცოტა ხანში მას მზად ყოლოდა,

რა დროსაც თვითონ შენიღბული როგორც წინა დღეს 

გაემზადა და დათქმულ დროზე ეტლთან მივიდა,

მალე კი ორთავ გაემართნენ ისევ ბაზრისკენ,

ბოლოს დეონდემ როგორც გუშინ - იმავ ადგილას

დაცვის წევრს თხოვა დაელოდოს არც თუ დიდი ხნით

მერე კი თვითონ ისევ ისე მიადგა ბაზარს,

მხოლოდ სხვა მხრიდან მოუარა მის ნაცნობ ადგილს,

რომ ანთიმოდეს დააკვირდეს - ნახოს სად არის,

იქნებ ცოტა ხნით მარტო ნახოს მან დეანელა,

ის კი არ იცის დეანელაც მას რომ ელოდა,

რადგან თვით მასაც ჩავარდნია დეონდე გულში.

ამ დროს დეონდეს გაუმართლა რათა იხილა,

ანთიმოდე მის დეანელას რომ უბარებდა -

ექიმთან მიდის და ცოტა ხნით მას მარტო ტოვებს,

ამან დეონდე გაახარა, თანაც ძალიან,

რათა მალე ის დეანელას მარტოს იხილავს.

(დეონდე როდესაც დარწმუნდა დეანელა ნამდვილად მარტო დარჩა, ის მისი მაღაზიის კარს შეაღებს და დეანელას ჰკითხავს)
დეონდე

უკვე ღიაა მაღაზია, ხომ შეიძლება?

დეანელა

დიახ ღიაა მაღაზია და გთხოვთ მობრძანდეთ

დეონდე

გამარჯობათ მე ვერ მიცანით? გუშინ აქ ვიყავ.
დეანელა

კი როგორ არა გამარჯობათ, თქვენ დეონდე ხართ.

დეონდე

მოხარული ვარ რომ სახელიც თქვენ ჩემი გახსოვთ,

თუმცა მეც მახსოვს, დეანელა თქვენი სახელი

და რომც მინდოდეს ეს სახელი არ მავიწყდება

ვერც სილამაზეს ვერასდროს შენს ვერ დავივიწყებ,

რამაც ამ დილით მე შენამდე აქ მომიყვანა.

დეანელა

ნუ გთხოვთ ნუ იტყვით ამას ასე გულში ჩამწვდომად.

დეონდე

შენ რაღად ღელავ, ნუთუ შენც გრძნობ რამეს ჩემს მიმართ?

ვერ დავიჯერებ რასაც მე ვგრძნობ, შენც მასვე გრძნობდე -

მოუსვენარს და ძლიერს გრძნობას თან ძალზედ ლამაზს.

დეანელა

ზუსტად არ ვიცი რას ვგრძნობ, მაგრამ მიკვირს რა ხდება -

გუშინ მთელს დღეს და ამ დილითაც ჩემს თავს ვერა ვცნობ,

იმასაც ვგრძნობდი, რომ გნახავდით მე თქვენ ამ დილით,

თან ისიც მიკვირს, როგორ ვბედავ თქვენთვის ამის თქმას –

ეს სითამამე რამ შთამბერა მე ასე ჭარბად,

მართლაც ვერ ვხვდები ამ ყველაფერს როგორ ვახერხებ..

(დეონდე მიუახლოვდა დეანელას მას ხელზე ეამბორა და უთხრა)
დეონდე

მართალი გითხრა ცოტა მქონდა მე მის იმედი.

რომ ჩემს სიყვარულს, შენ გულგრილად არ მიიღებდი,

მაგრამ თუ შენაც სიყვარულით მიპასუხებდი,

ამაზე არც კი მიფიქრია თუნდაც წამითაც.

(დეანელა შემოსასვლელი კარისკენ გაიხედავს, რათა იცის მამამისი მალე უნდა გამოჩნდეს და შეეცდება ხელი დეონდეს ხელებიდან გაითავისუფლოს, რა დროსაც დეონდე მას გადაეხვევა და გულში ჩაიკრავს)
დეანელა

მე გთხოვთ არ გინდათ, უკვე მალე მამა შემოვა.

(დეონდე ამ თხოვნაზე მას ცოტათი გამოშორდება)
დეონდე

სწორედ არ ვიცი, თუ რა ხდება, გთხოვ არ მიწყინო,

ეს უნებლიედ მომივიდა - თავს ვეღარა ვძლევ,

ასეთი რამ მე განზრახული მართლაც არ მქონდა -

დღეს აქ მოვედი იმისთვის რომ მხოლოდ მენახე.

აქამდე სხვათა სიყვარული ღიმილსღა მგვრიდა,

სადაც მინახავს სიყვარულით თავდაკარგულნი,

მიკვირდა მათი ასე მკვეთრად ბუნების შეცვლა,

მხოლოდ კი ახლა, აი ამ წამს მე მათი მესმის,

გთხოვ მომიტევე თავი უცებ რომ ვერ დავძლიე.

დეანელა

კი მოგიტევეთ რათა თვითონ მეც ვეღარ ვცნობ თავს,

რისთვისაც თავად ძალზედ მიკვირს და ვიხდი ბოდიშს.

დეონდე

საბოდიშო თქვენ არა გაქვთ რა, მე ეს არ მიკვირს -

დაბნეულობა ასე შენი პირიქით მომწონს,

რათა დავრწმუნდი რასაც მე ვგრძნობ შენც იმავეს გრძნობ,

სიყვარულისთვის კი ბოდიში ვის მოუხდია,

რათა სიკეთეს და სიხარულს ის მოგგვრის მხოლოდ.

(დეანელა შემოსასვლელი კარისკენ გაიხედავს)

დეანელა

მე გთხოვთ წახვიდეთ რათა მამა აქ დაბრუნდება,

თორემ ვშიშობ, რომ ის მიხვდება თქვენს მოსვლის მიზეზს.

დეონდე

კარგი მე წავალ რათა შენ მთხოვ, მხოლოდ ამისთვის,

ჩემი ნებით კი ასე მალე შენს დატოვებას,

არ ვისურვებდი, ვერც შევძლებდი ამას ნამდვილად,

სიჩქარეში ვერ მოვასწარი შენთვის მეკითხა,

თუ დედა შენი როგორ არის დღეს თავს როგორ გრძნობს.

(სანამ მას დეანელა ამაზე უპასუხებდა დეონდემ ფანჯ​რიდან თვალი ანთიმოდეს მოკრა და მან დეანელას ხელზე ეამბორა და მაშინვე კარისკენ გაემართა, რა დროსაც ანთი​მოდემ კარი შემოაღო და შიგნით შემოვიდა).
ანთიმოდე

ეს შენ ხარ ჩემო ახალგაზრდა ნაცნობო დეონდ?

დეონდე

დიახ გახლავართ, მხოლოდ დღეს მე მარტო მოვედი,

რათა მეგობარს ჩემს ამისთვის აღარ ეცალა

და ამიტომაც მარტო მოველ დღეს აქ ბაზარში,

რა დროსაც თქვენიც გადავწყვიტე მონახულება,

რათა, რომ ჩვენი ნაცნობობა კიდევ განვავრცოთ,

თანაც ვიფიქრე მომეკითხა თქვენი ამბავი,

თუ როგორ მიდის ჯანმრთელობა თქვენი მეუღლის.

ანთიმოდე

მადლობას გიხდით მოკითხვისთვის ჩვენი ამბების,

ახლაც მკურნალთან მე ვიყავი მისი წამლისთვის,

რასაც მე ვატყობ - მკურნალობა, მას ვერას შველის

დეონდე

სხვა რომ გეცადათ თქვენ მკურნალი, არ გიფიქრიათ?
ანთიმოდე

კი როგორ არა, ჩვენ ვიფიქრეთ მაგრამ ვერ შევწვდით -

ძალიან ძვირი ღირს მკურნალი მაღალი დონის -

ვერ გადაუხდით რომც გავყიდოთ მთელი სახლკარი.

დეონდე

ჩემს ერთ ნათესავს გავლენიანს მთელს ამ ქალაქში,

ვიცი ყავს ერთი მეგობარი - ძველი მკურნალი

და იმას დღესვე უნდა ვკითხო, იქნებ როგორმე,

თხოვოს იმ მკურნალს - მოიყვანოს იგი თქვენამდე,

იქნებ მან შეძლოს განკურნება თქვენი მეუღლის.

ანთიმოდე

რაც მე ვერ შევძელ იქნება შენ შეძლო ის საქმე

რისთვისაც შენი მადლიერი ვიქნები მუდამ

ისე რომ გითხრა ძნელდ არის დასაჯერები

ახალგაზრდა კაცს გქონდეს ამის შესაძლებლობა 

მოახერხო და გვიშუამდგოლო მასეთ მკურნალთან.

დეონდე

მე გარწმუნებთ თქვენ მართლაც შევძლებ რასაც შეგპირდით,

მხოლოდ მის ზუსტ დროს ჯერ ვერ გეტყვით - რომელ დღეს შევძლებ,

მაგრამ კი იმას რაც დაგპირდით, მას შევასრულებ -

სულ რამდენიმე დღე მჭირდება მე ამისათვის,

ახლა კი წავალ და გარწმუნებთ, სულ მოკლე ხანში

დავბრუნდები და ჩემს პირობას მე არ გადავალ,

თან ვეცდები, რომ ძალზედ მალე ეს მოვახერხო.

(დეონდე დამშიდობების მიზნით დეანელას და მამამისს თავს დაუკრავს და გარეთ გავა)

სურათი მეათე

(მეფის სასახლეში მისული დეონდე მეფე არეთს სამეფო დარბაზში შეხვდება)

არეთი

უკვე მოხვედი ძმაო დეონდე ჯერ არ გელოდი,

რა ჰქენი ნახე მშვენიერი ის დეანელა?

მოახერხე კი მასთან მარტო გასაუბრება,

თუ ანთიმოდე იქ იყო და ვერა გააწყე?

დეონდე

კი დეანელა მარტომ ვნახე, ოღონდ ცოტა ხნით

იქ ანთიმოდე მკურნალიდან მალე დაბრუნდა,

საიდანაც ის მეუღლისთვის წამალს ყიდულობს.

მაგრამ ის მათი მკურნალობა მას არას შველის -

და მე შევპირდი კარგ ექიმთან შუამდგომლობას,

თან იმ ექიმზე ვუთხარი, რომ თითქოს ის ჩემი

უახლოესი ნათესავის მეგობარია,

ეს შეპირება მოვიფიქრე შენის იმედად,

რათა ამისთვის ვიცი შენ მე დამეხმარები

რომ სამეფოდან რჩეულ მკურნალს დავახმარებდით,

არეთი

ამისთვის ჩემი დახმარება შენ რაღად გინდა -

თუ ვინც კი არის სამეფოში კარგი მკურნალი

წაიყვანე და მას აჩვენე იმ კაცის ცოლო,

მხოლოდ თუ რარიგ მოახერხო ეს ყველაფერი,

რომ ვერ გაიგონ შენ ეს საქმე როგორ მოაწყე -

თავად იზრუნე ამისათვის როგორც შენ გინდა.

დეონდე

კი ეგ არ არის რთული საქმე, თან მითუმეტეს

როგორც მათთვის მაქვს დღეს ნათქვამი იმასვე ვიტყვი.

არეთი

საბოლოოდ კი მათ სიმართლეს როდისღა ეტყვი,

რათა მე გატყობ შენ ამის თქმა მალე მოგიწევს

იმისათვის რომ ძლიერად ხარ შეყვარებული

და მე ვატყობ რომ ეს ქორწილით დაგვირგვინდება

ან კი როგორღა მოასწარი ამ მოკლე ხანში

ასე ძლიერად შეყვარება შენ იმ გოგონას.

დეონდე

არ ვიცი უცებ სიყვარული მისით მეწვია

ცოლის შერთვა კი ასე უცებ არც მიფიქრია -

ამ მოკლე ხანში გამეაზრა ვერც მოვასწარი,

მაგრამ რაც წეღან იმ ექიმთან დაკავშირებით

მეგობრულად შენ რომ მირჩიე, მისთვის მადლობა

და როგორც კი დროს გამოვნახავ მე თავისუფალს,

მაშინვე წავალ შევასრულებ ჩემს დანაპირებს

არეთი

მაგას რა დიდი დრო ჭირდება - შენ ხომ არ კურნავ,

უბრალოდ ისღა გევალება ექიმი ნახო -

ანთიმოდესთან მიიყვან და მის ცოლს აჩვენებ,

მერე ექიმმა თავად უნდა იგი განკურნოს.

დეონდე

კი მართალი ხარ, მოკლე დროში მათზე ვიფიქრებ,

მანამდე ვინმეს დავავალებ ექიმი ნახოს,

საუკეთესო, გამოცდილი კარგი მკურნალი,

მერე კი მას მე მათ მივუყვან, თან გავაფრთხილებ,

რომ მკურნალობის ფასზე უთხრას იმათ ისე რომ -

ის მას განკურნავს მთლად უფასოდ, რათა ეს მისმა

საუკეთესო მეგობარმა მას ასე თხოვა

და ნუ ჩათვლიან უხერხულად თავს ამის გამო

არეთი

კარგი მაშინ შენ შეგიძლია დღესვე დაიწყო

და ვინმეს მართლაც დაავალო ექიმის ნახვა,

თან მას აუხსნას ის რაც შენ გაქვს მოფიქრებული,

მერე კი მათთან შენ მიიყვან იმ რჩეულ ექიმს.

მხოლოდ მაგ საქმეს საღამო ხანს შენ შეუდექი

დღეს კი თავდაცვის საბჭო უნდა მე მოვიწვიო,

რათა ჩვენს გვერდით მეზობელზე მტერ ქვეყანაზე

ცნობა მივიღე, რომ თავდასხმას ჩვენ გვიპირებენ,

ალბათ ფიქრობენ ახალგაზრდა მეფის გამოცდას

და დამარცხების იმედი აქვთ ჩვენის ადვილად.

დეონდე

ჯობს სანამ საბჭოს მოიწვევდე, ჯერ გალდეთს შევხვდეთ,

მასთან მეფესთან გამოცდილთან რჩევა ვიკითხოთ,

რათა სამხედრო კრებაზე შენ, მომზადებული

იყო ისე რომ იცოდე მათ, რა დაავალო.

არეთი

როგორც ყოველთვის მართალი ხარ ძმაო დეონდე,

ისე მაგაზე მეც ვიფიქრე, რომ მამაჩემთან,

ორთავ მივიდეთ, გავიაროთ კონსულტაცია -

სანამ თავდაცვის კრებას შევკრებ და მათ შევხვდები.

შენ კი ახლავე თანაშემწეს შენსას უთხარი-

ნაშუადღევისთვის მოიწვიოს სამხედრო საბჭო,

მანამდე კი ჩვენ მამაჩემთან მოვითათბიროდ,

ვინაც რჩევები მან ჩვენ მოგვცეს გამოცდილ მეფის

და როგორც შენ თქვი ეს კრებაზე გამოგვადგება,

რათა თავდაცვის ჩვენ ტაქტიკა მივიღოთ სწორი.

დეონდე

კარგი მე წავალ დავავალებ ჩემს თანაშემწეს,

რომ მან ნაშუადღევს მოიწვიოს სამხედრო საბჭო.

არეთი

მე მამას ვნახავ, იგი ამ დროს ბაღში იქნება

და შენც როდესაც საქმეს მორჩე, იქ ჩვენთან მოდი -

მას რჩევა ვკითხოთ დღეს თავდაცვის საბჭოს შესახებ,

რათა იქ მისი დარიგება გამოგვადგება,

რითაც საბჭოში ჩვენ მივიღებთ სწორ ქმედების გზას.

(ორივენი გადიან)
მთხრობელი

დღეს დათქმულ დროზე შეიკრიბა თავდაცვის საბჭო,

სადაც არეთი როგორც მეფე პირველად წარსდგა
თან მითუმეტეს ასეთ რთულ დროს სახელმწიფოსთვის,

როდესაც მტერი ემზადება შემოსატევად

და ამ კრებაზე არეთმა მის სამხედროებთან

უშიშრობა და დიდი ნიჭი გამოაჩინა

დეონდეს და მას მამამისთან რჩევისთვის მისვლა,

ძალზედ წაადგა, რათა მან მათ სწორი გზა მისცა.

საბჭოს შემდეგ კი მალე დეონდ იმ ექიმს შეხვდა,

ვინც ანთიმოდეს ცოლს ნახავს და მას უმკურნალებს,

მეორე დღეს კი ადრიანად მან ის ექიმი,

ჯერ გააფრთხილა, მას არ ეთქვა დეონდეს ჩინი,

რომ ის მრჩეველი არის მეფის თანაც პირველი -

თითქოს მას იგი, საერთოდაც კარგად არც იცნობს –

უბრალოდ მისი მეგობარის ნათესავია.

ამ შეთანხმების შემდეგ ორთავ ერთად წავიდნენ,

სადაც დომედოსს აქვს სავაჭრო ანტიკვარების,

რომელმაც მის ცოლს წაუყვანა იგი ექიმი, 

ხოლო დეონდე მათ არ წაყვა - ბაზარში დარჩა,

რის მიზეზადაც მან ის თქვა რომ იქვე საქმე აქვს

და ის იმ ექიმს იქ ბაზარში დაელოდება,

ხოლო როდესაც ანთიმოდე ექიმთან ერთად

დეონდეს ეტლით გაემართნენ, რათა იმ მკურნალს

განსაკურნავად ანთიმოდეს ცოლი ენახა,

ამ დროს დეონდე ცოტა ხანი მათ უყურებდა,

სანამ ის ეტლი მას დაშორდა, არც თუ ძალიან,

დეონდემ, უმალ დეანელას რომ შეხვედროდა

ჩქარი ნაბიჯით მიაშურა მათ მაღაზიას -

კარი შეაღო და მაშინვე შიგნით შევიდა,

რათა მას იგი სიყვარული მისი ენახა,

რომელიც თავად მოუთმენლად მასვე ელოდა.

სურათი მეთერთმეტე

დეონდე

მოხარული ვარ ასე მარტო შენ რომ გიხილე,

რათა ბევრი რამ უნდა გითხრა მე საიდუმლოდ

დეანელა

მეც რომ გიხილე, მოხარული ვარ ამისათვის

დეონდე

შენს გაცნობამდე სიყვარულზე მხოლოდ მსმენოდა,

რომ ის ლამაზი მშვენიერი არის შეგრძნება,

მაგრამ დღეს „უკვე შევიგრძენი მე მისი ძალა

და აღარ მინდა, ეს შეგრძნება ოდესმე გაქრეს.

დეანელა

მე ვინატრებდი ამ სიტყვათა ლამაზი წყობა

იყოს ნამდვილი და თქვენ მასში რომ არ ცდებოდეთ.

დეონდე

მხოლოდ და მხოლოდ სიმართლეა, რაც მე წარმოვთქვი,

თან ჩემს სიტყვებში ისე ღრმად ვარ დარწმუნებული -

ვითარც ცისა და დედამიწის სხვაობას ვატყობ,

ან კი სიტყვები, ჩემი შენში ეჭვს რაღად იწვევს.

დეანელა

არა, ნუ მიწყენთ, რათა მინდა რომ თქვენი გრძნობა, -

იყოს ნამდვილი, ჭეშმარიტი, მხოლოდ და მხოლოდ,

თქვენი კი მჯერავს, ოღონდ ვცდილობ - ეს სთქვა მრავლიგზის,
რათა მეც თქვენი სიყვარულით ვარ შეპყრობილი.

დეონდე

მოხარული ვარ ეს რომ მესმის შენგან ნათქვამი –

ამის გამო ვარ, მადლობელი შენის ბაგეთა.

(ამ სიტყვების დასრულებისთანავე დეონდე

დეანელას, მისთვის სიხარულის მაცნობებელ

ბაგეებზე ცოტათი მორიდებით აკოცებს და

დეანელასგან წინააღმდეგობას რომ ვერ იგრძნობს,

ის შეეცდება კოცნა მეტად ხანგრძლივად და

ვნებიანად გააგრძელოს, რასაც მერე მალევე შეწყვეტს).
დეონდე

ძალზედ ძნელია ამ ამბორის ჩემთვის შეწყვეტა,

მაგრამ კი ვფრთხილობ, ვინმე კარში არ შემოვიდეს,

თან მითუმეტეს ეს რომ იყოს თვით ანთიმოდე

ამისთვის ვფიქრობ, ის ამ ამბორს ჩვენ ვრ გაგვიგებს,

რათა მამისთვის ეს იქნება ძნელად საცქერი.

დეანელა

მე სიყვარულმა დამავიწყა სიფრთხილის შიში,

ამას რომ ვამბობ ისიც მიკვირს - მას რად წარმოვთქვამ,

სულ რამდენიმე დღის წინ სხვაგვარ მე ვაზროვნებდი,

დღეს კი ეს ქცევა ჩემთვის გახდა მისაღებელი,

რასაც მე ახლა, უკვე მყარად ვაცნობიერებ,

რომ ეს შედეგი, სიყვარულის არის ნამდვილის.

დეონდე

კიდევ და კიდევ ამ სიტყვების ვარ მოხარული,

რაც უფრო ძლიერს და ჭეშმარიტს ხდის ჩემს სიყვარულს,

რისთვისაც უკვე მე დიდი ხნით ვეღარ დაგტოვებ

და მოკლე ხანში შენს მამასთან, ანთიმოდესთან

მოვალ, რომ შენი ხელი ვთხოვო და წაგიყვანო,

მაგრამ მანამდე ყველაფერი უნდა მოვაწყო,

რათა მთლად ჩემს თავს არ ვეკუთვნი, მე ქორწინება

სახელმწიფოში დიდ მთავართან უნდა განვსაჯო,

რის შემდეგაც შენც და შენს მამას ჩემზე ყველაფერს

გეტყვით სიმართლეს, რადგან კი თქვენ ეჭვი გაქვთ ამის,

რაც კი ნამდვილად უსაფუძვლო არ არის იგი,

რათა მაშინ მე არ შემეძლო რომ გამემხილა

ჩემი და ჩემის მეგობრის მე ვინაობა,

რის მიზეზსაც თქვენ რომ გაიგებთ მაშინ მიხვდებით

იმ დღეს ჩვენ რატომც ვინაობა ვერ გაგიმხილეთ.

დეანელა

მე შენი მჯერავს და ვინაობის შენის გამხელას

დიდ მნიშვნელობას არ ვანიჭებ და მას არც ვჩქარობ,

რათა რაც ვიცი შენს შესახებ მე ისიც მომწონს

და როდესაც კი შენს მოვისმენ აღიარებას,

თუ რაც დაფარე და სიმართლე ჩვენ დაგვიმალე,

ჩემს სიყვარულში ვერც რას შეცვლის ამას გარწმუნებ,

რათა იმდენად ძლიერია ეს სიყვარული,

მას ვერაფერი გადასძალავს, ვერ დაამარცხებს,

თუნდაც ისიც, რომ გვიმალავდე შენს ვინაობას,

ან მისამართს, ან სოციალურ მდგომარეობას.

დეონდე

მოხარული ვარ, რათა შენაც ისე გიყვარვარ,

როგორაც მე შენ - უსაზღვროდ და ძლიერ მიყვარხარ.

ახლა კი სანამ ანთიმოდე ექიმს მოიყვანს,

მანამდე გარეთ მე გავივლი, რათა არ მინდა,

მამაშენმა აქ, შენთან ერთად ოთახში მნახოს.
(დეონდე გარეთ გადის და გარკვეული დროის შემდეგ, როდესაც ანთიმოდე და ექიმი დაბრუნდებიან ისიც შემოვა)
დეონდე

უკვე დაბრუნდით, როგორია მდგომარეობა?

ექიმი

კი საქმე მართლაც რთულადაა, მაგრამ არც ისე,

რომ საბოლოოდ აღარ იყოს რამე იმედი,

ვფიქრობ ხანგრძლივი მკურნალობით მე მას განვკურნავ.

ანთემოდე

გთხოვთ ფასი მითხრათ მკურნალობის, მას თუ შევწვდები.

ექიმი

თქვენზე ისეთმა კაცმა მთხოვა დაგხმარებოდით,

რომელიც ჩემი ძალზედ დიდი მეგობარია,

ვისიც მე მთელი ცხოვრებით ვარ დავალებული

და ამის გამო მეტს თანხაზე ნურაფერს მეტყვით,

თქვენსას მეუღლეს მე განვკურნავ სულ მთლად უფასოდ

და გთხოვთ ამაზე აღარ მკითხოთ მე არაფერი.
ანთემოდე

არა არ გკითხავთ აღარაფერს მხოლოდ ათასგზის

მე გადაგიხდით თქვენ მადლობას ამ ყველაფრისთვის.

დეონდე

კარგით ექიმო, მე ვიცი, რომ თქვენ დრო ცოტა გაქვთ

და რადგან უკვე ყველაფერი გარკვეულია,

ახლა წავიდეთ და წამალი მზად რომ გექნებათ,

მაშინ დაბრუნდით, რა დროსაც მეც იქნებ გამოგყვეთ.

(ორივენი გადიან)

სურათი მეთორმეტე

(არეთი და დეონდე შედიან მეფის სამუშაო კაბინეტში)

არეთი

მოდი ჩემს სამუშაო მაგიდასთან დავსხდეთ და განვიხილოთ არსებული რთული მდგომარეობა, რის გამოც ჩვენს სახელმწიფოს გასაჭირი მოელის, რაც იმაში მდგომარეობს, რომ ჩვენი გვერდით მოსაზღვრე სახელმწიფო სამბერა, რომელიც ადრე ჩვენი სახელმწიფოს ნაწილი იყო, ისევ არ ისვენებს და ჩვენზე შემოტევას გეგმავს და დროა მათ ჭკუა ვასწავლოთ.

დეონდე

როდის შეიტყვე ეგ ინფორმაცია, ნამდვილად სიმართლეა?

არეთი

სიმართლეა და თანაც როგორი - ჩვენმა დაზვერვამ მომა​წოდა, სადაც შემოტევის ზუსტი თარიღი და მათი გეგმაცაა მითითებული და ახლა შენ იმიტომ მოგიწვიე აქ სასაუბროდ, რომ მინდა ჩემს მთავრობაში გადაადგილება მოვახდინო, რათა ჩვენი ჯარების მთავარსარდალი ძალიან საიმედო, ძლიერი და გამოცდილი მთავარსარდალია, მაგრამ ცოტა დაგვიბერდა და მინდა მის ადგილას ვინმე ახალგაზრდა, თან ძალიან საიმედო და ჭკვიანი მეომარი დავნიშნო.

დეონდე

მასეთს ახლა ასე საჩქაროდ ვის იპოვი, მე ასე უცებ არავინ მაგონდება.

არეთი

შენ არ გაგონდება და მე კი უკვე მოფიქრებულიც მაქვს და მყარადაც მაქვს გადაწყვეტილი, თუ ვინ უნდა დავნიშნო მთავარსარდლის თანამდებობაზე.

დეონდე

მართლა, ვინ არის ის? მითხარი ძალიან მაინტერესებს.

არეთი

ამ ყველა თვისებებთაგან, მე ყველაზე დიდ მნიშვნელობას ვანიჭებ, ერთგულებას და ქვეყნის სიყვარულს და ასეთი ჩემს გვერდით მე მხოლოდ შენ მეგულები.

დეონდე

ესე იგი რა გინდა თქვა, რომ მთავარსარდლის ადგილზე ჩემს დანიშვნას აპირებს.
არეთი

რა იყო ცოტათი ხომ არ შეშინდი.

დეონდე

არა შიში რა შუაშია, უბრალოდ ძალიან გაკვირვებული დავრჩი, ეს ძალიან ნაჩქარევი გადაწყვეტილებაა, ამას არც მამა მეფე მოგიწონებს.

არეთი

მე კი ამაზე სხვა აზრი მაქვს, ვფიქრობ მამაჩემი პირიქით მომიწონებს ამ გადაწყვეტილებას და შენ თუ მთავარსარ​დლად დაგნიშნავ, ახალგაზრდას ნიჭიერს, ქვეყნის ერთ​გულს, უშიშარს და ძველ მთავარსარდალს, ძალიან გამოც​დილს დავნიშნავ მრჩეველად, რომელიც თავისი დიდი გამოცდილებით საჭირო რჩევებს მოგვცემს, რაც ახალგაზრდა მთავარსარდალთან ერთად უფრო მნიშვნელოვან საქმეს. გააკეთებს, აბა კარგად დაფიქრდი და შენც უნდა მოგეწონოს ეს აზრი.

დეონდე

მე გატყობ შენ უკვე ყველაფერი გადაწყვეტილი გაქვს და შენთან შედავებასაც აზრი არ აქვს, მაგრამ სანამ ყველაფერს გადაწყვეტდი, არ ჯობდა ჩემთვისაც გეკითხა და ერთად მოგვეფიქრებინა თუ როგორ შევძლებ მე ამხელა საპასუ​ხისმგებლო საქმის გაწვდომას.

არეთი

მე ამაზე კარგად ვიფიქრე და ისე გადავწყვიტე ეს ყველაფერი,

დეონდე

კარგი ვატყობ მე ისღა დამრჩენია დაგთანხმდე ამ შენს არჩევანზე.

არეთი

ჰო და ძალიან კარგი, დროს ნუღარ დავკარგავთ და დრო​ზე შევუდგეთ საქმეს - ახლავე დაჩქარებული წესით მოვი​წვიოთ მთავრობის კრება და დღესვე გავაცნობ მე მათ ჩემს გადაწყვეტილებას და იქვე გამოვცემ ბრძანებას შენს მთა​ვარსარდლად დანიშვნის შესახებ და ძველი მთავარსარდლის შენს ადგილას, მთავარი მრჩევლის ადგილზე დანიშვნის შესახებ, რომლის მიმართულება მაინც უფრო მეტად მიმარ​თული იქნება, განსაკუთრებულად სამხედრო საქმეში ყუ​რადღების მიქცევა და მთავარსარდლისთვის რჩევების მიცემა, ესე იგი გამოვა რომ ის ფაქტიურად ჩართული იქნება სამხედრო საქმეების მართვაში, უბრალოდ მისი ხანდაზ​მულობის გამო ბრძოლებში არ მიიღებს მონაწილეობას და საბრძოლო საქმეებს გარედან მიაქცევს ყურადღებას, საიდანაც მის დიდ გამოცდილებას გაუზიარებს უფრო ახალგაზრდა მთავარსარდალს, რომელიც წარმართავს ბრძოლებს. მოკლედ მოვრჩეთ ახლა ამის მეტ განხილვას და რაც შეიძლება დროზე მოვიწვიოთ მთავრობის კრება.
(შემოდის მეფის მამა გალდეთი)
გალდეთი

ვიცოდი ორივენი აქ რომ იქნებოდით და ამის შესამოწმებლად მსახურიც კი არ გამომიგზავნია, პირდაპირ აქ წამოვედი და მართალიც აღმოვჩნდი, თქვენ კი იმისთვის გეძებდით რომ მნიშვნელოვანი საქმე მაქვს.

(მოკლე პაუზის შემდეგ გააგრძელებს)
არეთ შენ მეფე კი ხარ, მაგრამ ჯერ ახალგაზრდა და ძალიან მნიშვნელოვანი საკითხების გადაწყვეტას ჩემთან ერთად თუ განიხილავ არ იქნება ურიგო საქმე.

არეთი

მამა შენ არასწორად გაიგე - მე არც კი მიცდია უშენოდ განმეხილა მნიშვნელოვანი სახელმწიფო საქმე, უბრალოდ დეონდეს გავაცანი ჩემი გადაწყვეტილება და სანამ სამეფო კრებას მოვიწვევდით და იქ ჩემი გადაწყვეტილების ბრძანებას გავცემდი, მანამდე აუცილებლად მქონდა გეგმაში, შენთვის გამეცნო ეს ყველაფერი.

გალდეთი

და რასთან დაკავშირებით გაქვს გეგმაში კრების მოწვევა.

არეთი

ჩემმა დაზვერვამ მაცნობა, რომ ჩვენი მეზობელი, მტერი სახელწიფო ჩვენზე თავდასხმას აპირებს და ამასთან დაკავშირებით ვაპირებ მომზადებას და სახელწიფოში გადაადგილებები მაქვს დაგეგმილი.

გალდეთი

მეც გავიგე ეგ ყველაფერი და მაგ საქმეზე მოვედი თქვენთან შესახვედრად და მართალი გითხრა მოხარული ვარ შენც რომ დროულად შეგიტყვია შვილო ამის შესახებ, ესე იგი კარგად აკონტროლებ სახელმწიფოში უშიშროების საქმე

არეთი

მამა ბარემ გეტყვი რაზეც მაქვს დაგეგმილი სამეფო კრების მოწვევა, რომ გადაადგილება მინდა მოვახდინო სახელმწი​ფოში ორ უმთავრეს ფიგურებს შორის, რაც იმაში მდგომა​რეობს, რომ უკვე ხანში შესული ჩვენი მთავარსარდალი, რომელმაც დიდ ხანს კარგად ემსახურა ჩვენს სახელმწიფოს, მინდა ჩემს პირველ მრჩევლად გადავიყვანო დეონდეს ადგილზე და დეონდე კი მინდა მთავარსარდლად გადავი​ყვანო. მოკლედ ამ ცვლილებებისთვის მინდა სამეფო კრება მოვიწვიო და თან ამ მოსალოდნელ ომთან დაკავშირებით ქვეყნის მთავრებს მინდა დავალებები მივცე.

გალდეთი

ჰო კრების მოწვევა მართლაც საჩქაროა და მართალი გითხრა ეს შენი გადაწყვეტილება, დეონდეს მთავარსარ​დლად დანიშვნის თაობაზე ძალიან მომეწონა - ის მართლაც კარგი მებრძოლია და ამისთვის საკმაოდ ჭკვიანიცაა, ჩვენი მთავარსარდალი გეორდანტე კი რომელიც ძალიან კარგი სარდალი იყო და საუკეთესოდ ემსახურა ჩვენს სახელმწიფოს, მართლაც ცოტათი დაგვიბერდა და ნამდვილად ვიწონებ შენს არჩევანს, მის პირველ მრჩევლად გადაყვანის თაობაზე, სადაც არანაკლებ სარგებლობას მოუტანს ქვეყანას.

არეთი

მოდით დროს ნუღარ დავკარგავთ და დროზე მოვიწვიოთ სამეფო კრება და მამა შენ გთხოვ - კრების მოწვევამდე დაელაპარაკო ჩვენს ძველ მთავარსარდალ გეორდანტეს, რათა მისი დამსახურების და ასაკის გამო, მისდამი დიდი რიდი მაქვს და არ მინდა მოულოდნელი ამბის გაგების გამო უხერხულობა იგრძნოს და მირჩევნია მან წინასწარ იცოდეს ამის შესახებ.

გალდეთი

კარგი დაველაპარაკები, მაგრამ ვფიქრობ ის ამ ახალ ამბავს ძალიან რთულად არ მიიღებს, მითუმეტეს რომ მას არცთუ დიდად ნაკლებ თანამდებობაზე ნიშნავ, მოკლედ დროს ნუღარ დავკარგავთ და მალევე მივხედოთ საქმეს.

(სამივენი დგებიან და გადიან მეფის სამუშაო კაბინეტიდან)
მოქმედება მეორე

სურათი პირველი

(სამეფო დარბაზი ცარიელია, კულისებიდან გამოდის მთხრობელი)
მთხრობელი

დღესვე საჩქაროდ მოიწვიეს სამეფო კრება,

მეფის განზრახვაც დღესვე ყველა მათ აღასრულეს -

დეონდე ქვეყნის მთავარსარდლად გადაიყვანეს,

ძველი სარდალი, კი სულ პირველ მრჩევლად დანიშნეს,

მათ იმ საღამოს თავად იწყეს ომის მზადება

და მეორე დღეს ადრე დილით მტერს შეუტიეს -

დაუნდობელმა ბრძოლამ მათმა ორ დღეს გასტანა,

სადაც არეთის ჯარმა მათ მტერს ბევრად აჯობა

და საბრძოლველად მომზადებულ იმათ ურიცხვ ჯარს

დეონდემ მისი უშიშრობით, გამჭრიახობით,

გამოცდილ სარდლის შესაფერი ბრძოლა გამართა,

რითიც იმათ მტერ სახელმწიფოს თავზარი დასცა

და უმნიშვნელო დანაკარგით იმათ არმიას,

დიდი ნაწილი მათი ჯარის დააკარგვინა,
თან რაც ევალა მას მისიად - მტრის დაშინება,

რათა მათ მისი სახელმწიფოს რიდი ჰქონოდათ

და მათთან ომი ძალზედ დიდ ხანს ვერ გაებედათ,

მან წარმატებით შეასრულა იმ მოკლე ხანში,

რაზეც მათ მტრებმა მეფე არეთს შემოუთვალეს -

ზავი დაედოთ სამუდამო და არ ეომათ,

ამას არეთი კი ხვდებოდა, რომ მათი ნდობა

ვერ იქნებოდა საიმედო, სამარადჟამოდ.

მაგრამ მან ზავზე თანხმობა თქვა და დაუზავდა,

რათა იცოდა მათი მტრები არცთუ ცოტა ხნით,

ასე იმათგან გვარიანად დაშინპვბული

მათთან ბრძოლას და ბოროტ ხრიკებს ვერ გაბედავდა.

(სამეფო დარბაზში შემოდიან, მეფე არეთი, მამამისი და დეონდე)

არეთი

მოხარული ვარ დეონდეში მე რომ არ შევცდი

და ავირჩიე ჩვენი ჯარის ის მთავარსარდლად -

ხომ ხედავ ჩვენს მტერს, დიდი ჯარით გადიდგულებულს

ისე ეომა, რომ მათ კუდით ქვა ასროლინა,

რაზეც ვიცოდი რომ ამ ბრძოლას ის მოიგებდა,

მაგრამ მთლად ასეთს წარმატებას არ მოველოდი.

გალდეთი

მართალი გითხრა არც მე მქონდა იმის იმედი,

თუ ასე მალე ის ჩვენს მტრის ჯარს დააჩოქებდა

და იმათ მეფეს დაზავებას ათხოვნინებდა.

დეონდე

მე გთხოვთ ამდენსაც ნუღარ მაქებთ - უხერხულად ვარ,

თან კაცმა რომ თქვას ნეტავ რა ვქენ ასე საქები,

სარდალი ვარ და შევასრულე ჩემი მისია,

თან წარმატებულ ამ ბრძოლაში დამსახურება

ჩემს წინა სარდლის გეორდანტეს ძალზედ დიდია,

რათა მან ჯარი მე გადმომცა კარგად გაწვრთნილი,

რასაც მრავალი წელი შრომა მან შეალია. ·

გალდეთი

კი მართალია გეორდანტემ ბევრი იშრომა -

მეთაურებიც გამოწვრთნა და ჯარისკაცებიც,

მაგრამ მთავარი გმირი მაინც ამ გამარჯვების

შენ ხარ დეონდე და ამისთვის ხარ საქებარი,

რაც შეეხება გეორდეტეს მართლაც დიდია

დამსახურება ჩვენი ჯარის ასე გაწვრთნაში

და ვფიქრობ მეფის მთავარ მრჩევლის მოვალეობას,

ისევ იგივე წარმატებით ის შეასრულებს,

ერთი კი არის მე მშვიდად ვარ, რომ სიბერეში,

ქვეყანას ვტოვებ საიმედო მთავართა ხელში -

ვფიქრობ არეთიც არ იქნება ურიგო მეფე,

მოხარული ვარ წარმატებით მან რომ დაიწყო.

მოკლედ წავედი გეორდანტეს მოვინახულებ

და მასაც ვეტყვი რამდენიმე საქებარ სიტყვა,

რათა სარდლობით მისი კარგად ნამუშევარი

დღესაც ეტყობა ჩვენს ჯარს გაწვრთნა სამაგალითო.

(გალდეთი დგება და გადის)

არეთი

ვფიქრობ კარგა ხანს არ მოგვიწევს ბრძოლებში ჩართვა,

რათა ეს ერთი სახელმწიფო გვემტერებოდა,

რომელიც უკვე დდი ხნით გვყავს დაშინებული,

ასე რომ არცთუ ცოტა დრო გვაქვს ამრ)'სასუნთქად

და შეგიძლია ეს დრო კარგად გამოიყენო –

მშვიდად წარმართო ჩვენი ჯარის წვრთნა და შენება,

თანაც შენს პირად ცხოვრებაში საქმეს მიხედავ,

რაზეც ჯობია დეანელა თუ მართლაც გიყვარს

სიმართლე დროზე მოუყევი - უთხარი ვინც ხარ

და ცოლად დროზე მოიყვანო, მე მაგას გირჩევ,

თორემ ვინ იცის, რომ გადადო მერე რა ხდება.

დეონდე

მინდა რომ გითხრა სიმართლის თქმა დეანელასთვის

კი მეჩქარება და ამისთვის მეც დროს ველოდი,

თორემ რატომღაც დამნაშავე მგონია თავი,

რათა ვუყვარვარ და არ იცის ნამდვილად ვინ ვარ,

ის კი ღირსია მან სიმართლე ჩემზე იცოდეს,

შენ კი მადლობას მე მოგიხდი რომ თავად მირჩევ

ჩემს პირად საქმეს რომ მივხედო და დავაჩქარო,

რათა მე შენთვის უნდა მეთქვა ჩემთვის გერჩია

როდის მეპოვა ამ საქმისთვის შესაფერი დრო.

არეთი

თუ გინდა დღესვე შეუდექი მაგისთვის ზრუნვას

რათა ახლა შენ დრო მართლაც გაქვს თავისუფალი,

თორემ შემდეგში რა მოხდება არავინ იცის,

იქნებ ვერც მოცდე შენს საქმეებს ვერცერთი წუთით.

დეონდე

დღეს შეიძლება წასასვლელად ვერ მოვიცალო,

მაგრამ იმ ექიმს მაინც ვნახავ, რათა გავიგო - ·

მან თუ დაიწყო მკურნალობა იმ ქალბატონის,

ვინც დეანელას დედაა და მასზე ის დარდობს

და მირჩევნია ხვალ თუ მიდის მის სანახავად

მასვე გავყვები და ხვალ ვნახავ მე დეანელას.

არეთი

იმ ექიმს შენ რას ელოდები - როდის იქ წავა,

დაბნეულობა ნუ შეგიპყრობს მიჯნური კაცის,

გირჩევ ხვალ დილით იქ წახვიდე შენ შენი ეტლით

და ყველაფერი სწორი უთხრა მათ შენს შესახებ,

რაზეც არ ვგონებ სასიმამრომ ქალი არ მოგცეს.

(არეთი ხალისიანად იცინის)
დეონდე

მართალი გითხრა ჩემი გეგმა გამოიცანი,

მეც ზუსტად ხვალ მაქვს დაგეგმილი იმათთან წასვლა,

რაზეც მათ ვეტყვი მე ყველაფერს როგორც მირჩიე –

მისვლისთანავე არ დავმალავ ჩემს ვინაობას

და დეანელას მოვუყვები ჩემზე სიმართლეს.

არეთი

ჰო მასე ქენი, თორემ სად გაქვს დასაკარგი დრო,

დეანელა ხომ ვინც გინდ იყო მაინც მოგყვება
და მშობლები კი მისი მხოლოდ გაიხარებენ,

რომ გაიგებენ მათ სასიძოს სახელმწიფოში

თანამდებობა მთავარსარდლის რომ უკავია.

დეონდე

მოკლედ გადაწყდა, დამარწმუნე უკვე იმაში,

რათა პირდაპირ მათ მოვუყვე მე ჩემს შესახებ,

ახლა კი წავალ ექიმს ვთხოვ იქ ერთად წავიდეთ

და ანთიმოდე რომ გაყვება მის მეუღლესთან,

დეანელას მე მოვუყვები მაგ დროს ყველაფერს,

ანთიმოდე კი როცა ექიმს უკან მოიყვანს,

შვილის ხელს ვთხოვ და მართალს ვეტყვი ჩემზე ყველაფერს
სურათი მეორე

(დეონდე და ექიმი შედიან ანთიმოდეს ანტიკვარიატის მაღაზიაში, ანთიმოდე მათ მიესალმება და ის ექიმთან ერთად მიდის მის მეუღლესთან)
დეონდე

მოხარული ვარ დეანელა მე შენი ხილვის,

მაგრამ ჯერ ვიდრე სიყვარულზე რამეს გეტყოდე,

მინდა სიმართლე ჩემზე გითხრა, რაც შენ არ იცი,

რომ მეგობარი მეფის ვარ და მთავარსარდალი

და მე როდესაც გაგიცანი ვინც მაშინ მახლდა

მეფე იყო ის ჩვენი ქვეყნის თავად არეთი,

იმ დღეს ჩვენ ერთად გამოვედით ძალზედ ფარულად

გაგვეგო ხალხი როგორ ცხოვრობს ჩვენს ქვეყანაში -

მათთვის გვეკითხა დაფარულად თუ რა არ მოწონთ

და ჩვენი ქვეყნის მმართველობას რას უწუნებენ,

მოკლედ ამითვის ჩვენ ვიყავით გადაცმულები.

იმ დღეს არეთმა ბევრი რამე მართლაც გაიგო

და იმის გამო ზოგი წესი ქვეყნის შეცვალა,

მე კი იმ დღის ვარ მადლობელი რათა: იმ დღისით

შენ გაგიცანი მშვენიერი და შემიყვარდი.

ახლა კი მოველ და ცოლობა მინდა რომ გთხოვო.

დეანელა

მართლაც რაც მითხარ მე შენს თავზე, რომ ხარ სარდალი,

სიახლეა და გასაკვირი ნამდვილად ჩემთვის

და შენ ცოლობა დღეს რომ მთხოვე მე მას ვთანხმდები,

რათა მიყვარხარ და არ ვაქცევ მე ყურადღებას,

არც შენს წოდებას, არც შენს ტიტულს და არც სიმდიდრეს

თან შენ წოდებით ბევრად მცირე რომც ყოფილიყავ,

ცოლობაზე მე შენ თანხმობას მაინც გეტყოდი.

დეონდე

მართალი გითხრა ასეთ პასუხს შენგან ველოდი,

მაგრამ მე მაინც მიხარია ამის მოსმენა,

და ანთიმოდეს მე შენს მამას დაველოდები,

რათა მას ვთხოვო შენი ხელი და თანხმობისას,

ვთხოვ რომ ქორწილი არ გადავდოთ და დავაჩქაროთ,

ჩემს შესახებ კი მის თანხმობის მერე მოუთხრობ.

(წასვლიდან მალევე ბრუნდებიან ანთიმოდე და ექიმი)

დეონდე

მალე დაბრუნდით, მკურნალობა ხომ კარგად მიდის.

ექიმი

მხოლოდ დავხედე და წამალი მას მივუტანე,

მდგომარეობა მართლაც ძალზედ უკეთესია

მე ვფიქრობ მალე ჩემი მოსვლა არც დაჭირდება,

ახლა კი წავალ აქვე ახლოს რაღაც საქმე მაქვს

მერე იქედან ცოტა ხანში რომ დავბრუნდები,

ეტლთან მივალ და დეონდე იქ დაგელოდები.

(ექიმი გადის)

დეონდე

ანთიმოდე, მაქვს თქვენთან თხოვნა სერიოზული,

თან მით უმეტეს თქვენი ცოლო რომ გამოკეთდა,

ვფიქრობ ამისთვის უკვე დროა შესაფერისი.

ანთიმოდე

თქვენის წყალობით ჩემი ცოლი მალე მორჩება

რისთვისაც შენი ძალზედ დიდად ვარ მადლიერი

და ამის შემდეგ შენი თხოვნა რაც უნდა იყოს

მე მას უმალვე შევასრულებ, თან სიხარულით.

დეონდე

ეს ჩემი თხოვნა დიდია და სერიოზული,

რასაც მე გეტყვი ახლავე და თანაც პირდაპირ,

ოღონდ ვფიქრობ, რომ თქვენ ეს თხოვნა გაგიკვირდებათ.

ანთიმოდე

მითხარი აბა ასეთი რა გაქვს ჩემთან თხოვნა.

დეონდე

კარგით პირდაპირ გეტყვით თქვენ რომ მე მინდა გთხოვოთ

ხელი თქვენისას დეანელას ულამაზესის.

ანთიმოდე
მართალი გითხრა პირველ დღიდან შენ მომეწონე,

თუმცა არ ვიცი რასა იქმნ და სად მოღვაწეობ,

ერთი კია ამ მცირე დროში ჩვენის გულისთვის

ძალზედ კეთილი, დიდი საქმე შენ გააკეთე -

რაზეც გიმადლით გადარჩენას ჩემი მეუღლის,

დეანელა კი ჩემი მზეა, თვალის სინათლე,

გათხოვებაზე მისზე მე ჯერ არ მიფიქრია,

მაგრამ თუ თვითონ მოინდომებს, რომ ცოლად გაგყვეს

მე თანახმა ვარ შენნაირი კაცის სიძობის.

დეონდე

მადლობელი ვარ მე თქვენს მიმართ, ჩემი ნდობისთვის

და შევეცდები თქვენი ნდობა რომ გავამართლო,

გპირდებით მე თქვენ, დეანელა სულ მეყვარება

ვიდრე სიკვდილი ჩვენ ერთმანეთს არ დაგვაშორებს,

ახლა კი რადგან თქვენ მე ნდობა გამომიცხადეთ,

მინდა ქორწილი დავაჩქარო, თანაც ძალიან –

ამ კვირის ბოლოს მოგადგებით ჩემი მხლებლებით

და დეანელას მე წავიყვან ჯვრის დასაწერად,

ხოლო სიჩქარის ჩემის მიზეზს და ჩემს შესახებ

თქვენ დეანელა მოგიყვებათ, მან ყველა იცის.

ახლა კი წავალ, დრო არ იცდის და ძალზედ ვჩქარობ.

სურათი მესამე

(მეფე მარტოა მის სამუშაო ოთახში და მასთან დეონდე შედის)

არეთი

უკვე მოხვედი? მომიყევი აბა რა ჰქენი,

ხომ დაითანხმე ცოლობაზე შენ დეანელა

და სასიმამროს დათანხმებაც ხომ მოახერხე.

დეონდე

დეანელაში კი ვიყავი დარწმუნებული,

რომ ცოლობაზე ის ნამდვილად დამთანხმდებოდა,

მაგრამ მის მამის დათანხმება, თანაც ადვილად

ცოტა კი იყო გასაკვირიც, სასიხარულოც.

მოკლედ ამ კვირის ბოლოსთვის ვართ შეთანხმებული -

წამოვიყვან და მცირე ქორწილს მე გადავიხდი.

არეთი

როგორ თუ მცირეს? შენ რას ამბობ არ ვარ თანახმა,

ჩემს მთავარსარდალის და მეგობრის უპირველესის,

შენ როგორ ფიქრობ, მცირე ქორწილს მე დავთანხმდები?

ეგ არ იფიქრო, მე მაგაზე არ ვარ თანახმა.
მე მაგ ქორწილის ყველა ხარჯს და პომპეზურობას

ჩემს თავზე ვიღებ და გთხოვ რამე უარის მსგავსი,

არ გამაგონო, რაზეც მოვრჩეთ უკვე საუბარს.

დეონდე

კარგი ვთანხმდები რადგან მეფე ასე მოითხოვს

არეთი

არ ვიცი ახლა შენ ხუმრობ თუ, სიმართლეს ამბობ,

მაგრამ თანხმობა შენგან ჩემის შეთავაზების

მოღებულია და დავგეგმოთ უკვე ქორწილი.

(სცენა ჩაბნელდება და გამოდის მთხრობელი)

მთხრობელი

როგორც გადაწყდა, სწორედ ისე მოხდა ყოველი -

და კვირის ბოლოს დეონდე მის მხლებლებთან ერთად

დეანელასთან შაბათ დილით სახლში მივიდა,

იმ დღესვე ჯვარი დაიწერეს და საღამო ხანს

ქორწილი დიდი გაიმართა, როგორც მეფემ თქვა,

რაც დეონდესაც მოეწონა მისი ქორწილი,

ასე მდიდრული პომპეზურად გაფორმებული,

ქორწილის შემდეგ ცოტა ხანი მშვიდად ცხოვრობდნენ,

მაგრამ ერთ დღისით ძლივს გადარჩა თავად დეონდე-

როდესაც იგი გვიან ღამით სახლის გზას ადგა-

მას თავს დაესხა რამდენიმე ავის ,მსურველი.

სურათი მეოთხე

(სამეფო სასახლის ეზოში დასეირნობენ დეონდე და დეანელა)

დეანელა

რაღაც გავიგე მე ამ დილით, მაგრამ არ ვიცი,

მართალია თუ მოგონილი ბოროტი ჭორი.

დეონდე

აბა მითხარი რა გაიგე ასეთი ცუდი,

რამაც შენ ასე შეგაშფოთა ჩემო ძვირფასო.

დეანელა

შენ მგონი ხუმრობ, მაგრამ ამას იმიტომ შვები,

რომ გააქარწყლო ის ამბავი, ძალზე საშიში

რაზეც გავიგე - წუხელ ღამით, შენ რომ შეგემთხვა.

დეონდე

გისმენ მითხარი რა გაიგე ვინ რა მოჩმახა.

დეანელა

მითხრეს, რომ წუხელ თავს დაგესხნენ შენ მოსაკლავად.

დეონდე

სუფთა ჭორია, ყურს ნუ უგდებ ყველას მონაჩმახს,

აბა შემხედე ნაომარის რამე მეტყობა?

ერთი ნაკაწრიც არ მატყვია, გთხოვ დამაკვირდე.

(შორიახლო მომავალმა არეთმა გაიგონა ეს საუბარი და მათ მიუახლოვდა)
არეთი

რა კარგია რომ სასეირნოდ თქვენც გამოსულხართ.

დეანელა

მეფევ ბატონო ბოდიშს გიხდით, ვერ შეგამჩნიეთ

არეთი

გთხოვ შეეჩვიო, რომ ჩემთვის ხარ იგივე რძალი -

მე და დეონდე გაზრდილი ვართ ვითარცა ძმები -

მას ჩემს და ძმებში არ ვასხვავებ - მათსავით მიყვარს,

ისე კარგია აქ რომ გნახეთ ორივე ერთად,

რათა ქორწილის საჩუქარი დეანელასთვის

მე უკვე მზად მაქვს და მინდა ის დღესვე გადმოგცეთ,

ახლა კი გეტყვით საჩუქარი იგი რა არის –

რათა ვიცოდი დეანელას ცხენები უყვარს

და მოჯირითეც იგი არის გამორჩეული,

მე გადავწყვიტე ჩემს ცხენთაგან საუკეთესო
სულ ახალგაზრდა, ჯერაც კიდევ გაუხედნავი

ზღაპრული რაში „მარგალიტი“ უნდა ვაჩუქო.

დეონდე

კი მაგრამ მეფევ ჩვენი ქვეყნის და ძმაო ჩემო, 
ის ხომ საჩუქრად შენ მოგართვეს უცხო ქვეყნიდან.

არეთი

ჰო მართალია და თან იგი თავად გავზარდე,

მაგრამ მე ასე გადავწყვიტე ის თქვენ გაჩუქოთ,

რათა მოგიძღვნათ საჩუქარი გამორჩეული.

დეონდე

მაშინ წავალ და დეანელას მე მას ვაჩვენებ.

არეთი

ჯერ შენთან ცოტა საქმეზე მაქვს სალაპარაკო,

რაც საჩქაროა, თან დროსაც ის ბევრს არ წაგვართმევს.

დეანელა

მაშინ მე წავალ, თქვენ საქმეში ხელს არ შეიშლით.

დეონდე

კარგი შენ წადი და ვფიქრობ მეც მალევე მოვალ.

რის შემდეგაც მე, შენ გაჩვენებ მეფის საჩუქარს.

(დეანელა მიდის)
არეთი

აბა მითხარი რა შეგემთხვა, ნუთუ ყველაფერი მართალია რაც მე გავიგე? რომ თავს დაგესხნენ და შენი მოკვლა სცადეს. 
დეონდე

კი მართალია, სამნი იყვნენ, ამ საქმისთვის კარგად მომზადებულები, რომლებმაც ზუსტად იცოდნენ რა დროსაც უნდა გამოვსულიყავი ქუჩაში თან სანამ ჩემს ეტლთან მივიდოდი მაშინაც შევამჩნიე ისინი, მაგრამ არაფერი მიეჭვია და მათ დიდად ყურადღება არც კი მივაქციე, რომლებსაც გზაში წინასწარ ჰქონდათ მომზადებული ისე, რომ ჩემი ეტლი იძულებული იყო გაჩერებულიყო, რა დროსაც ისინი მოულოდნელად დამესხნენ თავს, მე კი ეტლის იმ ადგილას ასე მოულოდნელი გაჩერების გამო რაღაც ვიეჭვე და თავის დასაცავად განვეწყვე, რაც მართლაც გამომადგა და მათ ეტლიდან გადმოვასწარი, რომლებსაც სავარაუდოდ დავალე​ბული ჰქონდათ ეტლის ორივე მხრიდან ჩემზე თავდასხმა და ეტლში ჩემი მოკვლა.

არეთი

კიდევ კარგი, რომ სამზე ბევრად მეტი არ იყვნენ და შენ უკვე მომზადებულს იმ ავაზაკებთან გამკლავება არ გაგჭირვებია.

დეონდე

მართლაც იმაზე ბევრად ადვილად გავუმკლავდი მათ ვიდრე წარმომედგინა – პირველივე შეტევისთანავე ერთი მათგანი ხმლით განგმირე, რის შემდეგაც ის დანარჩენი ორი თითქმის ვეღარც კი შემებრძოლნენ, ალბათ შეატყვეს რომ ვერაფერს გახდებოდნენ და იქედან გამექცნენ.

არეთი

კიდევ კარგი, რომ ლაჩრებიც ყოფილან და მალევე მოიშორე ისინი თავიდან.

დეონდე

აბა სად გინახავს მკვლელი და ავაზაკი ვაჟკაცობით გამორჩეული.

არეთი

ის დაჭრილი არ დაკითხეს, ვინ იყვნენ და ვინ მოგიგზავნა ისინი?

დეონდე

მეეტლემ მალევე შეატყობინა ეს ამბავი ჩემს სამხედროებს, რომლებიც მაშინვე იქ გაჩნდნენ, მაგრამ იმ დაჭრილის დაკითხვა აღარ მოხერხდა - აბა როდის იყო მკვდრები რამეს ამბობდნენ,

არეთი

კიდევ კარგი, რომ ასე ადვილად გადარჩი, მაგრამ ვინაც შენი მოშორება გადაწყვიტა ისინი კიდევ შეეცდებიან ამას, თან უფრო გაძლიერებული ძალებით, და უფრო ორგანიზებულად, რის გამოც დღეიდან შენ დაცვის გარეშე არსად არ ივლი, მითუმეტეს დარწმუნებული ვარ იმათ ჩვენთანაც ეყოლებათ თავისი ხალხი, რომელთაგანაც შენი გადაადგილების შესახებ შეეძლებათ ინფორმაციის მიღება.

დეონდე

მეფე ხარ და ბატონი მბრძანებელი მე მოვალე ვარ შენი ბრძანება შევასრულო დაუყოვნებლად და დაცვის გარეშე დღეიდან აღარსად ვივლი.

არეთი

არ ვიცი ახლა შენ იხუმრე თუ სერიოზულად თქვი, მაგრამ ეს სახელმწიფო მნიშვნელობის დავალებაა, რომ სახელმწიფოს მთავარსარდალი დაცული იყოს და გთხოვ ამას სერიოზულად მოეკიდო.

დეონდე (ღიმილით)
არა უბრალოდ ასე გამომივიდა ეს ჩემი ნათქვამი ხუმრობას გავდა, თორემ მართლაც სერიოზულად მოვეკიდები ამას, რათა ჩემი მოვალეობაა სახელმწიფოს დაცვა და ერთი კაცის დაცვა ნამდვილად არ გამიჭირდება.

არეთი

ჰო კარგი საკმარისია, მოკლედ ეს არის რისი თქმაც მინდოდა და ახლა წადი ჩემი საჩუქარი აჩვენე დეანელას

დეონდე

კარგი წავედი და კიდევ დიდ მადლობას გიხდი ამ შესანიშნავი საჩუქრისთვის.

(დეონდე მიდის)

სურათი მეხუთე

(მეფის გამორჩეული რაშისთვის განსაკუთრებულ თავლაში შედიან დეონდე და დეანელა)

დეანელა

მართლაც ასეთი მშვენიერი და ასე თეთრი

რაში არასდროს არ მინახავს ჩვენს ქვეყანაში

დეონდე

ვერსად ნახავდი მეტს ასეთს და ამის მაგვარსაც,

რათა ამ ჯიშის ქვეყანაში მხოლოდ ეს არის,

რომელიც შარშან სულ მთლად კვიცი არეთს აჩუქეს, -

მას მოუყვანეს ჩვენგან ძალზედ შორი ქვეყნიდან,

სადაც ასეთი რამდენიმე ყავთ სულ მთლიანად,

მეტს კი ამდაგვარს ვერსად ნახავ მთელს მსოფლიოში,

მხოლოდდამხოლოდ იქ გამოყავთ ასეთი ჯიში,

თანაც ათ წელში ერთი ორი თუ გამოუვათ,

რომლის ყიდვასაც მეფეთათვის თუ ახერხებენ,

მხოლოდ ეს კვიცი არეთს ძღვენად მისთვის მოართვეს,

რომ ერთად ერთმა - თავად პრინცმა დოღი მოიგო,

სადაც მსოფლიოს მხედართაგან ყველა იბრძოდა,

თუ ვინმე იყო მოჯირითე გამორჩეული.

დეანელა

ახლა კი ვხვდები რა დიდია ორთავ ჩვენდამი

მეფე არეთის სიყვარულიც, პატივისცემაც.

დეონდე

მე და არეთმა ერთად ბევრი გამოვიარეთ

და არაერთჯერ გამოგვცადა ჩვენ ბედისწერამ,

რითაც დამტკიცდა, რომ ჩვენ ორთავ ერთმანეთისთვის

მეტი თუ არა არც ნაკლები ვართ ნამდვილ ძმებზე.

(დეანელა მის საჩუქარ რაშს მიუახლოვდება)
დეანელა

ნახე მგონია ხვდება, რომ ვარ მისი პატრონი –

ჩვენს შემოსვლისას თითქოს იყო ის აღგზნებული

და ახლა როგორც მასთან მიველ იგი დამშვიდდა -

ჩემმა შეხებამ თითქოს რაღაც გული მოულბო.

დეონდე

საოცარია მისი ქცევა - მან თითქოს გიცნო -

იგრძნო, რომ მისი პატრონი ხარ დ: მეგობარი –

ჯერ მას არავინ ასე თბილად არ მიუღია,

ჯერაც ის კიდევ დანავარდობს გაუხედნავი -

არავინ მასზე სულიერი ჯერ არა მჯდარა,

რატომღაც მეფეც არ ცდილობდა ის გაეხედნა -

თითქოს აცდიდა ენავარდა მას თავისუფალს,

ახლა კი მალე მას მოუწევს, რომ გაიხედნოს

და შენ გატაროს – ინავარდოთ ორივემ ერთად.

დეანელა

არა ჯერ არა, არვის მივცემ ამის უფლებას,

ზედ შეაჯდეს და მორჩილება მას შეასწავლოს -

ჯერ ერთად ვივლით ვიმეგობრებთ ვიდრე შევატყობ,

რომ თვითონ არის მზად იმისთვის თავად მატაროს.

დეონდე

კარგი, შენია ეს რაში და როგორც ისურვებ,

ისე აღზარდე როგორც თვითონ შენ ჩათვლი სწორად

და რომ შეატყობ, ორთავ მზად ხართ - მან განავარდოს

მაშინ გავხედნოთ - მე შენს სურვილს დაველოდები.

დეანელა

მოდი გავიყვან მას თავლიდან - გავასეირნებ,

დავიახლოვებ მეგობრები, რომ გავხდეთ მალე.

დეონდე

ნება შენია, ოღონდ მე გთხოვ ცოტა გაფრთხილდე,

რათა ის მხოლოდ თვინიერი არის გამზრდელთან,

ემორჩილება მას ვინაც ის დღემდე გაზარდა –

მის ნათქვამს უსმენს და უჯერებს რასაც ის ეტყვის,

ამიტომ მე გთხოვ, ჯერ თავიდან ფრთხილად მოექცე.

დეანელა

ნუ გეშინია, მე სიფრთხილით მას მოვექცევი,

მაგრამ თანაც ვგრძნობ - მან მე უკვე გულით მიმიღო

და არ მგონია მის თვალებში მე რომ ვცდებოდე,

შენაც შეხედე რა მეგობრულ მზერით მიყურებს

თითქოს თვალებით მეუბნება - აქედან ვიხსნა,

გარეთ გავიდეთ, რომ ჩემს ნათქვამს დაჰყვეს ის ძმურად.

დეონდე

მაშ კარგი, მზად ვარ შევასრულო შენი სურვილი,

მას კარს გავუღებ, მაგრამ მაინც გთხოვ ფრთხილად იყო.

დეანელა

მიდი გააღე ვეღარ ვითმენ მის გარეთ ხილვას.

დეონდე

მგონი თვითონაც მოუთმენლად ამას მოელის -

ნახე როგორი მზერით გიცქერს, თითქოს რომ გითხრას –

ერთი სული აქვს შენთან გარეთ რომ გამოვიდეს.

დეანელა

მაშ გამოუშვი რაღას უცდი, მეტს ვაღარ ვითმენ -

გარეთ გავიდეთ, დავმეგობრდე მე მასთან მინდა.

(დეონდე თავლის კარს აღებს და მას ცხენი გარეთ გამოყავს)
მთხრობელი

დეონდეს იგი მშვენიერი ქათქათა რაში,

თოვლივით თეთრი დიდებული მძლავრი იერით

გარეთ გამოყავს და ლაგამით მისკენ იზიდავს -

ჯერ ფრთხილობს მაინც - დეანელა იქ ახლოს უდგას,

დეანელამ კი მისი რაშის მზეზე მხილველმა,

ვერ მოითმინა - ამ მშვენებას არ შეხებოდა,

რაში კი ამ მის შეხებაზე უმალ დამშვიდდა,

ეს კი დეონდემ რომ შეატყო ლაგამს მიუშვა

და ცხენი ასე მის ნებაზე ფრთხილად ატარა,

ბოლოს კი ისე შეეჩვია ის დეანელას

დეონდემ ხელი საბოლოოდ გაუშვა ლაგამს,

რის შემდეგ სამთავ მეგობრულად დასეირნობდნენ,

რაში კი მეტად დეანელას ეტმასნებოდა –

თითოს გრძნობდა რომ იგი იყო მისი პატრონი,

იმ დღეს საღამოს დადგომამდე ერთად გაერთნენ

და ბოლის იგი დეანელამ თავლაში თავად

შეიყვანა და საკვებიც მან ხელით აჭამა,

დაშორებისას თავდახრილ რაშს შუბლზე აკოცა

და ბოლოს იგი მიაბარა დილამდე მომვლელს.

(დეანელა და დეონდე თავლიდან გამოდიან, დეონდე კი თავლის კარს გამოხურავს)
დეონდე

შენ პირველი ხარ ვისაც ასე დაუმეგობრდა,

მოეწონე და შეგიყვარა ნახვისთანავე.

დეანელა

მეც შემიყვარდა, ვით ჩემს ხელში იყოს გაზრდილი,

თან ეს სახელიც, მარგალიტიც ძალიან მომწონს,

თითქოს ეს მისთვის მე დამერქვას ასე მგონია,

ჩვენს ქორწილისთვის ასეთ კარგს და ლამაზ საჩუქარს

მხოლოდ არეთი მეფედმეფე თუ მოგვიძღვნიდა.

დეონდე

მეფეა ჩვენი, თან ძმა ჩემი და ამიტომაც

მან მოგვიძღვნა ეს საჩუქარი ასე ლამაზი –

ის მხოლოდ მეფის და მხოლოდ ძმის შესაფერისი.

დეანელა

ერთი სული მაქვს დილით ადრე, რომ აქ მოვიდე,

რათა ჩემს რაშთან, მარგალიტთან კვლავ ვინავარდო

და ის სანამ ზედ შემისვამდეს, რომ გავაჭენო,

მანამდე მისი კარგი ნდობა უნდ მოვიპოვო.

დეონდე

მეც მიხარია რათა შენთვის ჯერ ცოტა დრო მაქვს,

ჩვენსას სამშობლოს ახლა უჭირს და ჩვენი მტრები,

ჯერ კიდევ მაინც არ გვაცდიან მშვიდად ცხოვრებას

და მე კი როგორც ჩვენი ქვეყნის ჯარების სარდალს

უფლება არ მაქვს წუთით ვიყო თავისუფალი

და ამის გამო შენთვის წუთსაც კი ვერ ვპოულობ -

რათა მე შენთან გავატარო დრო და გაგართო,

ამიტომ ძალზედ მიხარია შენი ჩვენს რაშთან

დაახლოება ასე კარგად რომ გამოვიდა.

სურათი მეექვსე

(მეფის სამუშაო ოთახში მაგიდასთან სხედან 
მეფე არეთი და დეონდე)

არეთი

კი გვეგონა რომ ეს ჩვენი მეზობელი მტერი დიდი ხნით დავაშინეთ, მაგრამ ხომ ხედავ მაინც არ ისვენებენ, იმაშიც დარწმუნებული ვარ, რომ ის შენზე თავდასხმაც მაგათი მოწყობილი იქნება, ჯერ ასე პირდაპირ შეტევაზე ვერ გადმოდიან, მაგრამ მათ საზღვართან ახლო მოსახლეობას ავიწროებენ, მოკლედ იქ ხალხს არ ასვენებენ და ახლა უკვე აქაც გადმოგვწვდნენ, ამიტომ რაღაც გადამწყვეტი ზომები უნდა მივიღოთ.

დეონდე

იმათ საზღვართან ჩვენს მესაზღვრეთა რაოდენობას კიდევ გავზრდი და გავაძლიერებ, მითუმეტეს მეც ჩვენი დაზვერვიდანაც მომივიდა ცნობა, რომ ამ დივერსიების გარდა კიდევ აპირებენ ძალების მობილიზებას და ჩვენზე ახალი შემოტევისთვის მზადებას.

არეთი

თუ ასეა ჩვენც მოვემზადოთ მათ დასახვედრად და ნაწილი ჯარის იმათ საზღვართან მიახლოებულ ჩვენს სამხედრო ბაზებში გადავიყვანოთ, მათ გააყოლე რჩეული მეთაურები და იქ გავაგრძელოთ იმათი წვრთნა.

დეონდე

კარგი, მეც მომწონს ეგ იდეა და მაგის შესრულებას დაუყოვნებლივ შევუდგები, ახლა კი თუ სხვა რამე საქმე არ გაქვს წავალ და მოქმედებას დავიწყებ.

არეთი

მასე ჯობს წადი, საქმეს შეუდექი და ყოველი სიახლე ერთად განვიხილოთ, თუმცა მოიცა - ჩემს საჩუქარ ცხენზე, თეთრ მარგალიტზე მინდოდა მეკითხა, როგორ მოეწონა დეანელას, ხომ გააცანი მათ ერთმანეთი.

დეონდე

კი როგორ არა, იმ დღეს შენ როგორც გვითხარი ამ საჩუქრის შესახებ, მაშივე მის თავლაში წავედით და დეანელას ძალიან მოეწონა ის მართლაც მეფური საჩუქარი და უნდა გენახა ნახვისთანავე როგორ დაუახლოვდნენ ერთმა​ნეთს - თითქოს უკვე დიდი ხნის ნაცნობები ყოფილიყვნენ.

არეთი

მართლა? ძალიან მოხარული ვარ, თორემ ვფიქრობდი იქნებ იმ რაშს ეჭირვეულა ახალ პატრონთან, შენც ხომ იცი როგორი უკარებაა, როგორიც შეეფერება მასეთი განსაკუთ​რებული ჯიშის ცხენებს.

დეონდე

მოკლედ მშვიდად იყავი, მაგ მხრივ ყველაფერი რიგზეა.

არათი

ჰო და ძალიან კარგი - მოხარული ვარ ყველაფერი კარგად რომ აეწყო.

დეონდე

კარგი მაშ წავალ, აღარ მოვცდები და შევუდგები ჯარის მზადებას, დღეს საღამომდე ბევრი რამ უნდა მოვასწრო.

(დეონდე გადის)
სურათი მეშვიდე

(დილით გამთენიის ხანს დეონდე შედის თავის სახლში და მას ლოდინით დაღლილი მაგრამ გახარებული დეანელა შეეგებება)
დეანელა

დიდი ხანია გელოდები მე მოუთმენლად,

თან მარგალიტზე, რაშზე ჩვენზე უნდა გიამბო -

მთელი დღე თითქმის მასთან ვიყავ, ბევრი გავერთეთ.

(დეონდე მას გადაეხვევა, აკოცებს და გაეხუმრება)
დეონდე

მართალი გითხრა უკვე ცოტას მე ვეჭვიანობ

ვერ ავიტან შენს სიყვარულში მყავდეს მოწილე,

თუნდ რაში იყოს იგი ჩვენი უსაყვარლესი.

დეანელა

კარგი ნუ ხუმრობ მომისმინე, მოდი გიამბო,

რამდენი რამე შევასწავლე მე დღეს მარგალიტს,

ნეტავ გენახა როგორ მისმენს - რამეს რომ ვუხსნი,

იფიქრებ ცხენი გადიქცევა ადამიანად,

მის ჭკვიან თვალებს რომ ვუყურებ ცოტა მრცხვენია,

ვფიქრობ არ შევცდე - მას სიბრიყვე რამე არ ვუთხრა

და რასაც ვეტყვი იგი ქცევით ისე მპასუხობს,

რითაც მიმტკიცებს - ყველაფერი კარგად გაიგო.

დეონდე

მოხარული ვარ ასე კარგად რომ ესმის შენი,

მე ამ დღეებში ვერ მოვიცლი და ცოტა ხანში

დროს გამოვნახავ, რათა შენი ცხენი გავხედნოთ

და მერე კი შენ შეძლებ მასზე რომ იჯირითო.

დეანელა

არა არ მინდა ჯერ არ ვჩქარობ მე მის მოთოკვას -

ვფიქრობ ამისთვის მზად არ არის ის ჯერჯერობით,

ვგონებ ის თვითონ მე მანიშნებს ამისათვის დროს.

დეონდე

კარგი მაშ იყოს როგორც გინდა, დაგელოდები

და ამისათვის შენ რომ ჩათვლი უკვე დრო დადგა

მაშინ გავხედნოთ შენი რაში, მე თანახმა ვარ,

შენ თუ არ ჩქარობ მე საერთოდ არ მეჩქარება.

დეანელა

შენ შეიძლება ხუმრობ, მაგრამ მე ჩემს მარგალიტს,

ჩემს როგორც ძველს და კარგს მეგობარს ისე ვექცევი.

(უკვე კარგად გათენებულზე, შიკრიკი მიაკითხავს დეონდეს)
შიკრიკი

მთავარსარდალო მეფე გიხმობთ - მალე მიხვიდეთ.

დეონდე

კარგი შენ წადი მეც წამოვალ სულ მოკლე ხანში.

(შიკრიკი გადის)
დეანელა

დასანანია ასე მელე წასვლა რომ გიწევს,

მაგრამ აღარც მე გავჩერდები, აქ სახლში მარტო,

წავალ ჩემს რაშთან, მარგალიტთან ერთად ვიქნები.

დეონდე

კი მაგრამ ახლა სულ ადრეა, ჯერ დაისვენე,

შენ ხომ წუხელის ჩემს ლოდინში არც გძინებია.

დეანელა

მე შენს ლოდინში რამდენჯერმე ჩამთვლიმა კიდეც,

მაგრამ აი შენ მართლაც კი ხარ მთლად უძინარი

და როგორ შეძლებ ასე მთელ დღეს რომ იმუშაო,

მე კი გართობა როგორ ფიქრობ გამიჭირდება?

დეონდე

რახან არ იშლი ჩემი ეტლით თავად მიგიყვან,

იქ დაგტოვებ და მერე წავალ მე ჩემს საქმეზე.

(ორივენი გადიან)

სურათი მერვე

(დეონდე შედის სასახლის სამეფო დარბაზში სადაც მეფე ზის ჩაფიქრებული)
არეთი

აა შენ ხარ დეონდე ჩემო მეგობარო, სალამი და გამარჯვება შენ ჩემო ძმაო.

დეონდე

მხოლოდ მშვიდობა და გამარჯვება გქონდეს შენ ჩემო მეფევ და ძმაო არეთ.

არეთი

აბა მითხარი რა ხდება ჩვენს ჯარში, გადაიყვანე ჯარის ნაწილი, ჩვენი მტერი სახელმწიფოს საზღვრების სიახლოვეს?

დეონდე

კი როგორ არა, გუშინ დღისითვე შევასრულე ეგ დავალება, თან მესაზღვრეებსაც გავუგზავნე დამხმარე მალა, აქაც ადგილზეც ბევრი რამის ცვლილებები მაქვს დაწყებული.

(მერე არეთი რუქასთან მიიყვანს დეონდეს და იქ კარგა ხანს განიხილავენ მათი ჯარების გადაადგილების გეგმას)

არეთი

ამ ჩვენს განხილვებში შუადღეც გადასულა, მეც არ ვიფიქრე ასე რატომ მომშივდა მეთქი, შენ კიდევ ამის სათქმელად ასე დილაადრიანად რა მოგარბენინებდა - ისე გავერთე ამ ყველაფერში საუზმეც კი გადამავიწყდა.

დეონდე

როგორ შენ თვითონ არ გამომიგზავნე კაცი - დროზე მოდიო?

არეთი

არა რა კაცი, მე შენთან არავინ გამომიგზავნია.

დეონდე

როგორ დილით ლამის კარი შემომინგრია - დროზე მიდი მეფე გიბარებსო.

არეთი

აქ რაღაც ხდება, შენთან ვერაფერს გახდნენ და დეანელას არ ავნონ რამე, დროზე სახლში წადი და თან დაცვაც გაიყოლე.

დეონდე

დეანელა სახლში არ არის, ის დილით სანამ აქ წამოვიდოდი მის რაშთან მივიყვანე მარგალიტთან და რა დროს დაცვაა, ახლავე იქ უნდა წავიდე.

(დეონდე საჩქაროთ მისი ეტლით მათი რაშის თავლისკენ გაემართება)

სურათი მეცხრე

(დეონდე შედის თავლაში, სადაც ცხენის მომვლელი დაბმული ხვდება, ცხენი კი ეზოშია და დეანელა არსად ჩანს, დეონდე გაათავისუფლებს ცხენის მომვლელს და ეკითხება)
დეონდე

რა ხდება, ვინ დაგაბა და დეანელა სად არის.

ცხენის მომვლელი

ჩვენი ქვეყნის მტრებმა გაიტაცეს და დამიბარეს, რომ თქვენი მეუღლის გათავისუფლებისთვის პირობებს ისინი მალე შემოგითვლიან, მე კი დამაბეს თქვენამდე მალე რომ არ მომეღწია და დროზე არ შემეტყობინებია თქვენთვის ამის შესახებ, რათა აქედან შორს მოესწროთ წასვლა და ადვილად არ დაწეოდით.

დეონდე

რა იცი, რომ ისინი ჩვენი მეზობელი, მტერი ქვეყნიდან იყვნენ და მათ ქვეყანაში წაიყვანეს დეანელა.

ცხენის მომვლელი

ჯერ თვითონაც არ მალავდნენ ამას და მეც შევიცანი ერთი მათგანი, რომელი ადრეც გადმოსულა ჩვენს ქვეყანაში დივერსიისთვის, რომელიც მაშინ შეიპყრეს და ძველმა მეფემ ის ჩვენს ტყვეებში გაცვალა მაშინ, იმ დროს მე ჯარში ვმსახურობდი და ის მაშინ ვნახე.

დეონდე

დიდი ხანია რაც გაიტაცეს მათ ჩემი ცოლი?

ცხენის მომვლელი

ჯერ კიდევ ადრიანი დილა იყო, როგორც აქ მოვიდა თქვენი მეუღლე, იქედან სულ რამდენიმე წუთში, ისინი ახლა უკვე ძალიან შორს იქნებიან აქედან, სავარაუდოდ მიაღ​წევდნენ მათ ციხესიმაგრემდე, სადაც ალბათ გადამალავდნენ თქვენს მეუღლეს, ასე რომ მათზე დადევნებას აზრი არ აქვს, ჯობს მათ ულტიმარტუმს დაელოდოთ.

(დეონდემ იცოდა ჩვეულებრივი ცხენით მათზე დადევნ​ებას აზრი არ ჰქონდა და დეანელას გაუხედნავ რაშთან მარგალიტთან მიირბინა, რომელსაც მხოლოდ ლაგამი ეკეთა)

მთხრობელი

მას მხოლოდ ერთის იმედი, დეანელას ცხენის ჰქონდა,

უმალ ლაგამში ხელით წვდა, ის კი მისგან არ გარბოდა,

ზედ მოახტა გასახედნად, ის ამას არც უცხოობდა -

დეონდეს ნიშანს ელოდა, გამტაცებლებს გასდგომოდა.
მან ის უცებ გააჭენა - შევარდენსა მფრინავს ჰგავდა,

ვერ უშლიდა გზად ქვა ღორღი მოაქცია სულ მთლად მტვრადა,

ვერც მთის კალთებს მოფენილი თეთრ ცისფერი ნისლის ფარდა,

მხილველთ სრბოლა ესრეთ მარდი არ უნახავთ სხვა მის გარდა.

ყველა წინ მხვედრს ის მდინარეს ერთის ხტომით გადაევლო,

გადირბინა მთა და ბარი უამრავი სთელა მდელო,

მთის ყინული გაამსხვრია - დრო არ იყო შემოევლო,

ვერც უდაბნომ შეაფერხა, მის სიცხისგან არა ევნო.

(პაუზა)

ვიდრე უბრალო ცხენს დაჭირდებოდა, მან ბევრჯერ ჩქარა მიაღწია იმ ადგილამდე სადაც დეონდეს დეანელა ეგუ​ლებოდა, რა დროსაც მას გზაზე ეტლი შემოხვდა, რომელსაც ცხენოსანი რაინდი მოაცილებდა მას კი სახე აბჯრით ჰქონდა დაფარული...
დეონდე ეტლს დააკვირდა და მის ფანჯარაში დეანელა შენიშნა, ამის დამნახავმა დეონდემ მისი რაშით წინ გადაუდ​გა, ეტლი შეაჩერა და იმ რაინდთან საბრძოლველად მოემ​ზადა, რა დროსაც დეანელა ეტლიდან გადმოვიდა და მას შეჩერება თხოვა.

სურათი მეათე

დეანელა

არა შეჩერდი ჯერ დეონდე და მომისმინე,

სულაც არ არის ეგ ის ვინაც მე გამიტაცა,

პირიქით მან მე მათგან მიხსნა, მომექცა ვით ძმა,

ახლა კი შენთან მოვყავდი მე მხოლოდდამხოლოდ.

დეონდე

ვინ ხარ შენ ძმაო, ან საიდან გაჩნდა ჩვენს მხსნელად?

რომელ მხარიდან აქ აღმოჩნდი ამ ქვეყანაში?

ალბათ ამ ჩვენს მტრებს არ მეგობრობ - ხარ მათი მტერი?

რაინდი

სწორედაც არა, მე ამ ქვეყნის ვარ მოქალაქე

და შენზეც ვიცი, დეონდე ხარ მთავარსარდალი –

ჩვენის მტერ ქვეყნის, რომელთანაც სულ გვაქვს ომები.

დეონდე

მაშ თუ მტერი ხარ, რაღად იხსენ შენ ჩემი ცოლი?

რაინდი

ჩვენს ქვეყნებს შორის სულ ომია, თან უმოწყალო

და ამ ბრძოლებში ჩემი ქვეყნის ვარ მეომარო,

მაგრამ ომებსაც უნდა ჰქონდეს მისი წესები.

სამართლიანი, თუნდაც იყოს დაუნდობელი.

დღეს კი ჩვენთაგან რამდენიმემ ცუდად მოიქცა –

ჩუმად, მოპარვით მათ ლაჩრულად გაგტაცეს ცოლი

და რადგან შენთან ვერას გახდნენ - არ ეყოთ ძალა,

უმწეო ქალი გაიტაცეს მათ ვერაგულად,

რათა ამ ხერხით შენ ჩაეგდოთ როგორმე ხელში.

(რაინდმა მისი ცხენის მობრუნება დააპირა, წასასვლელად დეონდე კი მას მაჯაში წვდა შესაჩერებლად, რა დროსაც მას დეონდემ მაჯაზე ნაიარევი შეამჩნია)

დეონდე

მოიცა ძმაო, შენ რა გქვია მაინც გვითხარი – 
ვის უმადლოდე ჩვენსას შველას მე რომ ვიცოდე.
რაინდი

ლევონდეს მქვია მე სახელად და ერთსას გეტყვი:

დროს ნუ დაკარგავ, გაეცალეთ აქაურობას,

ახლა დავშორდეთ და მერე კი როცა შევხვდებით,

ერთმანეთისთვის როგორც ადრე მტრები ვიქნებით.

წამყვანი

ლევონდესს მეტი არა უთქვამს, ცხენს შეუძახა,

მან გააქროლა იგი მარდად და მოხდენილად,

დეონდემ უმალ დეანელას ხელი დასტაცა –

ქალური ჯდომით ის გვერდულად მან წინ მოისვა,

გულს მიიხუტა და მათ თეთრ რაშს მისცა ნიშანი

გაფრენილიყო მისი მარდი, ლაღი ნავარდით.

რაშმა რა ნახა დეანელა თავისუფალი –

ადგილს მოწყდა და წინ გავარდა, როგორც ისარი,

თავის ქვეყანას რომ მიადგნენ, დახვდათ ამალა

და მიაცილეს სასახლემდის მეფის არეთის.

სურათი მეთერთმეტე

(მეფის სასახლის მთავარ დარბაზში შეაცილეს მათ დეანელა და დეონდე, სადაც მათ მეფე შეეგებათ)

არეთი

გავიგე ჩვენს მტრებს დეანელა გაუტაციათ

და მე უმალვე დაგადევნე რჩეული რაზმი,

მაგრამ მათ ვერსად ვერ მიაგნეს შენს კვალს, სად გაქრი?

ან როგორ მოხდა ასე მალე, რომ დააბრუნე.

დეონდე

მე ამ სიჩქარეს რაშს მარგალიტს ვუმადლი მხოლოდ.

არეთი

როგორ ის ხომ, ჯერ კიდევ იყო გაუხედნავი.

დეონდე

სხვა გზა არ მქონდა - იქ ამ დროში ის თუ მაფრენდა -

ზედ შევაჯექი, რომ თავად მე ის გამეხედნა,

მაგრამ საოცრად ჩემი თვალის, არც იუცხოვა -

ნიშანს ელოდა დეანელას კვალს გავდგომოდით,

რათა პატრონის გატაცებას თავად შეესწრო,
ის ამიტომაც ჩქარობდა მათ დადევნებოდა

და როგორც კი მას შევუძახე წინსვლის ნიშანი

უმალ გაფრინდა, ალბათ ცხენის ათი სიჩქარით,

რომ ჩაველ იქ სად დეანელა მეგულებოდა,

ის უკვე იმათ რჩეულ რაინდს უხსნია მათგან,

ლევონდეს ჰქვია მას სახელი და ისღა მითხრა -

ჩემთან იბრძოლებს მხოლოდ ნამდვილ კაცური ბრძოლით

და ვერაგულად გატაცებას ჩემი ცოლისას

ის წინ აღუდგა და თავადვე დაიხსნა იგი.

არეთი

ლევონდეს? მახსოვს ეს სახელი მართლაც მსმენია,

გამიგია რომ რაინდია გამორჩეული,

მხოლოდ ვერ ვხვდები, უსამართლო ჩვენი მტრის მხარეს,

როგორ ხვდებიან გმირნი მართლაც სამართლიანნი.

დეანელა

მართლაც გმირულად ის იბრძოდა ჩემს დასახსნელად,

არ ვიცი ასე მხოლოდ ძმა თუ მოიქცეოდა -

იმათგან ვინაც შეებრძოლა, მუსრი გაავლო,

ზოგი კი ამის დამნახავი თავად გაიქცა.

არეთი

ვგონებ ეგ გმირი იმათ მეფის ბიძაშვილია

და გამიგია ბევრ რამეშიც არ ეთანხმება,

რათა გრძნობს მათი მოქმედება უსამართლოა.

დეონდე

მთლიანი სახე აბჯრით ჰქონდა მას დაფარული,

რის გამოც მას მე ვერ შევიცნობ სადმე რომ შემხვდეს -

თუნდაც ბრძოლაში ან უბრალოდ სამშვიდობოზე,

მაგრამ მაჯაზე მას შევნიშნე დიდი იარა,

ისეთი რომ მას თუ კი ვნახავ მაშინვე ვიცნობ.

დეანელა

დასანანია, რომ ლევონდეს ჩვენი მტერია,

მე ვისურვებდი შეფიცული ძმა იყოს ჩვენი,

ჩვენ კი სახეზეც ის არასდროს არ გვინახია.

ართი

ვფიქრობ მას სახე დაფარული იმისთვის ჰქონდა,

რომ გამტაცებლებს ის არ ეცნოთ და არ გაეთქვათ,

თორემ ამ ამბავს გაიგებდა იმათი მეფე,

და ამის გამო ძალზედ მკაცრად მოექცეოდნენ.

დეონდე

მართლაც ეგ ეგრე იქნებოდა, თორემ სხვაგვარად

გაუგებდნენ იმ ვერაგული გეგმის აღკვეთას,

ვფიქრობ მათ ბოროტ მეფის ხელში მართალ საქმეებს

ალბათ ყოველთვის ის ნიღაბით ასრულებს მხოლოდ.

არეთი

საკმარისია მოვრჩეთ უკვე მასზე საუბარს –

კი მართალია ღირსეული კაცი ყოფილა

და ის ოდესმე სადღაც მაინს კიდევ შეგხვდება,

ხოლო ახლა კი დეანელა შენ მინდა გკითხო,

იმ გატაცებით ალბათ ძალზედ შეშინდებოდი.

დეანელა

თავიდან მართლაც შემეშინდა, მაგრამ მერე კი,

საკმაოდ დიდი გზა მათ ეტლით მე გამატარეს,

მაშინ კი შიშზე უფრო მეტად, მასზე ვფიქრობდი,

როცა დეონდე გაიგებდა ჩემს გატაცებას,

როგორ ატკენდა მას გულს და სულს ამის გაგება,

თანაც გავიგე - გამიტაცეს მე იმისათვის,

რომ მერე ამით მათ დეონდე ხელში ჩაიგდონ

და ამის გამო დეონდეზე ვნერვიულობდი,

რათა ვიცოდი თუ ჩემს გამო ხელთ ჩაგიგდებდნენ,

არ დაინდობდნენ, მომიკლავდნენ ისინი მე ქმარს.

დეონდე

(ღიმილით)
ნუ გეშინია ვერ მომკლავენ ასე ადვილად,

აწი სიფრთხილეს გამოვიჩენ უკვე ორმაგად,

მათ კი, აი შენს შეშინებას არ ვაპატიებ

და თუ ვიპოვე ვინც გაბედა შენი დაფრთხობა,

მთელი სიცოცხლე სანანებლად გავუხდი ამას.

დეანელა

შენ მგონი ხუმრობ, მაგრამ მათ რომ გამართლებოდათ

და შენ ჩაეგდე ხელში როგორც გეგმაში ჰქონდათ,

რაღას იზამდი, აბა წუთით დაფიქრდი მაინც.

დეონდე

ჰო კარგი მოვრჩეთ მაგაზე ფიქრს - ეგ წარსულია,

აწი კი მართლაც გავფრთხილდები, სერიოზულად,

ალბათ სახლთანაც დავაყენებ სამხედრო დაცვას.

არეთი

ალბათ კი არა აქედანვე გაგზავნე კაცი

და სანამ სახლში დაბრუნდებით დაცვა იქ დაგხვდეთ,

დეანელა კი დღეიდანვე დაცვის გარეშე

არასდროს იყოს და ცხენითაც რომ ისეირნებს

შორს ნურსად წავა, ის სულ მარტო არასდროს დარჩეს

ახლა კი მოვრჩეთ ამ თემაზე სხვაც მაქვს სათქმელი –

ვიცი ორთავემ საუზმობაც ვერ მოასწარით

ისე გაებით ცუდ ამბავში და მშივრები ხართ,

ამიტომ ერთად ჩვენ წავიდეთ ნადიმის დარბაზს

და დღევანდელი გადარჩენა კარგად აღვნიშნოთ,

ჩემი და ძმებიც მოვიწვიოთ - მთელ დღეს ღელავდნენ

და ახლა თქვენი გადარჩენა მათაც ვახაროთ,

მამას კი ვიცი თქვენი ნახვა გაუხარდება -

მას სიხარული ჯანმრთელობას გამოუკეთებს.

(გადიან არეთი, დეონდე და დეანელა)
მთხრობელი

მეფის სასახლის ნადიმისთვის განკუთვნილ დარბაზში, დეანელას და დეონდეს საპატივცემულო ნადიმი გაიმართა, დეონდეს მიერ დეანელას მათი მტერი ქვეყნიდან მშვიდობით დაბრუნებასთან დაკავშირებით.

ნადიმს ესწრებოდა, მამა მეფე და დედოფალი, მეფე არეთი მისი დაძმა და სამეფო ოჯახის კიდევ რამდენიმე ახლო ნათესავი, რომლებიც დიდი ხანია იცნობენ დეონდეს.

სუფრის თამადა მამა მეფე იყო, რომელმაც დეონდეს გმირობა აღნიშნა და მასზე საქებარი სიტყვები არ დაინანა, თან რომ გაიგო დეანელას რაშმა, მარგალიტმა დიდი როლი ითამაშა, დეონდეს, გატაცებულ დეანელამდე ჩვეულებრივზე რამდენჯერმე ჩქარა ჩაყვანაში, აღტაცება ვერ დამალა და იმ რაშის წარმომავლობაზე ბევრი რამ გაიხსენა, მან მათი მტერი სახელმწიფოს რაინდის, ლეონდეს ვაჟკაცური ქცევაც აღნიშნა და თქვა - მიუხედავად მათი მტერი სახელმწიფოს მეომარია, სიამოვნებით გაიცნობდა მას.

მოკლედ ამ ნადიმმა გვიან ღამემდე გასტანა, სადაც ყოფილი და ახლანდელი მეფეც ბევრს ხუმრობდა, დღევან​დელი დღის წარმატებით დასრულების გამო.

ბოლოს კი ისიც გავიგოთ თუ რა ხდება, მათ მტერ სახელმწიფო სამბერაში, ლევონდოსს ხომ არ გაუგეს, მათ სახელმწიფოში მათსავე წინააღმდეგ მოქმედება.
სურათი მეთორმეტე

მოწინააღმდეგე სახელმწიფოს, სამბერას დედაქალაქი

გარდოსი. მეფე რეიმსის სასახლის დარბაზი.

(დარბაზში არიან მეფე რეიმსი, მისი მთავარსარდალი მირადეთი და დეანელას გამტაცებელთა ბანდის მეთაური დერეთი)
რეიმსი

მირადეთ როგორ მოხდა, რომ უკვე გატაცებული და აქ ჩამოყვანილი დეონდეს მეუღლე, ვიღაცამ წაგართვათ და უკან დააბრუნა? მთავარსარდალი შენ ხარ და შენ გევალებოდა ამ ოპერაციის ბოლომდე მიყვანის ორგანიზება.

მირადეთი

მეფეო, თვითონაც ვერ გამიგია როგორ მოხდა ეს, მე ამ საქმისთვის გავგზავნე ისეთი ხალხი, დერეთის მეთაურობით, რომელთაც ბევრი ამაზე რთული დავალება შეუსრულებიათ და ახლა არ ვიცი ასე როგორ მოხდა, დერეთი ამბობს, ვიღაც უცნობს მოუხერხებია და მარტოს წაურთმევია ამათთვის ის ქალი.

რეიმსი

აბა დერეთ მოყევი ერთი, რა ჯანდაბა მოგივიდათ, ასე ადვილად როგორ მოახერხეთ და დათმეთ აქ ჩამოყვანილი ნადავლი? რომელიც ასე საჭირო იყო ჩვენთვის.

დერეთი

მეფევ ბატონო, ახლაც ვერ გამიგია, როგორ მოხდა ეს - ვიღაც მუზარადით სახედაფარული მოულოდნელად დაგვესხა თავს, რომელიც ჯადოქარივით იბრძოდა.

რეიმსი

ვინც არ უნდა ყოფილიყო, ამდენ შეიარაღებულ, თითქოს​და გამოცდილ მებრძოლს ერთმა, კაცმა როგორ გაჯობათ?

დერეთი

მოგვიახლოვდა თუ არა, მბრძანებლური ტონით მოგვ​მართა, ის ქალი გაგვეთავისუფლებია, რაც არასერიოზულად ჩავთვალეთ და ის არანორმალურად მივიჩნიეთ და ჩვენი აგდებული პასუხის შემდეგ, მოულოდნელად შეტევაზე გადმოვიდა.

რეიმსი

მერე თქვენ რა გეძინათ, როგორ ვერ დაიცავით თავი?

დერეთი

გააზრებაც კი ვერ მოვასწარით რა მოხდა ასეთი მებრძოლი არასდროს მინახავს, ვიღაც გამორჩეული რაინდი იყო, შემოტევისთანავე ისე მძიმედ დაგვიჭრა ორი კაცი, არც ვიცი ისინი თუ გადარჩებიან.

რეიმსი

მერე სხვები რას შვებოდნენ ამ დროს.

დერეთი

იმ ორის გარდა კიდევ ართი კაცი მახლდა, რომელიც ვეღარსად შევნიშნე - მე ისიც დაჭრილი მეგონა და აღმოჩნდა, რომ ის ამ ყველაფრის შემხედვარე, გაქცეულა, რათა დარწმუნდა მასაც იგივე მოელოდა.

მირადეთი

ტყვიის გასროლა მაინც ვერ მოახერხეთ ვერცერთმა?

დერეთი

იმას ვერც სროლაში აჯობებდა ვინმე, თავიდან მან, ვერც კი მივხვდი ისე ტყვიით დაგვიჭრა პირველი კაცი, რის შემდეგაც მეორე ჩემმა მებრძოლმა მას ხმლით შეება და ისიც მალევე ადვილად დაჭრა, ამ დროს მისი წინასწარ მომზადებული ეტლი გამოჩნდა, რომელშიც უცებ გადაიყვანა ის ქალი და იქედან უცებ გაუჩინარდნენ.

მირადეთი

შენ რაღას შვებოდი, როგორ ვერ შეუშალე ხელი?

დერეთი

ამ ყველაფრით ისე დავიბენი, რომ ვეღარაფერი მოვახერხე, არ დავმალავ და უკვე მეორე მისიანი, რომ გამოჩნდა, რომელიც ეტლს მართავდა, მოვერიდე მათთან შებრძოლებას, თორემ ის ისე იბრძოდა, ალბათ აქ ამბავის მომტანიც აღარავინ დავრჩებოდით.

რეიმსი

თუ ეს ხალხი არ გყოფნიდათ, მაშინ კიდევ მეტი წაგეყვანათ და ახლა ასე სულელური თავის მართლება აღარ მოგიწევდა.

მირადეთი

არა მეფეო, ეტყობა მართლაც ვიღაც გამორჩეული გმირი ან ჯადოქარი იყო, თორემ ამაზე ბევრად რთული საქმე შეუსრულებიათ ამათ დერეთის მეთაურობით.

რეიმსი

მირადეთ მე შენ დაგავალე ამ საქმის ორგანიზება და იმ ქალის იქედან გატაცების გარდა, აქამდე მოყვანის პასუხისმგებელიც შენ უდა ყოფილიყავი და ახლა არ ვიცი როგორც გინდა ისე გამოასწორე ეს შენი შეცდომა.

მირადეთი

მეფეო, თავს არ დავზოგავ და რაც ჩემს ძალებშია, ყველაფერს გავაკეთებ.

რეიმსი

რაიმე უკეთესი მოიფიქრე, თორემ შენ მთავარსარდალმა, აქამდე ჩამოყვანილი ქალის ბოლომდე მოყვანის ორგანიზება ვერ შეძელი და ის ვიღაცამ ხელიდან გამოგტაცა, ფაქტიურად ერთ კაცს ვერ მოუხერხე ვერაფერი და მტრის ჯარის გამკლავებას როგორღა შეძლებ.

მირადეთი

გპირდები მეფეო. მოკლე ხანში ისეთ გეგმას შევიმუშავებ, რომ იმ დეონდეს აქ მოგგვრით ან ცოცხალს ან მკვდარს.

რეიმსი

იმაზე მაინც არ გიფიქრია, რომ დეონდეზე და მის მეუღლეზე ისეთი თავდასხმის შემდეგ, მასზე და მის ოჯახზე დაცვას ბევრად გააძლიერებდნენ და შენ როგორ აპირებ აქედან რაიმეს გაკეთებას? მაგ უაზრობაზე ფიქრს გირჩევნია, იმაზე იფიქრო, რომ გამოიძიო, ვინ იყო ის მებრძოლი, ვინაც დეონდეს მეუღლე, უკვე აქამდე მოყვანილი გამოგტაცათ ხელიდან, ან შენ დერეთ ის ვინმე აქაური რაინდი თუ იყო, ხმით მაინც ვერ იცანი?

დერეთი

თავზე მუზარადი, რომ ეფარა იქედან ხმა იმდენად შეცვლილი გამოდიოდა, რომ კიდევაც ნაცნობი ყოფილიყო, მას მაინც ვერ ვიცნობდი.

მირადეთი

ისე მაგ მუზარადიანზე გამახსენდა, რომ ერთჯერ კიდევ მოხდა მასეთი რამ, როდესაც მაგდაგვარმა მუზარადით სახედაფარულმა ჩვენს ერთ პატიმარს შეუწყო ხელი გაქცევაში, იმ დროს როდესაც ის ერთი ციხიდან სხვა ციხეში გადაყავდათ.

რეიმსი

ვინ იყო ის პატიმარი.

მირადეთი

ჩვენი ერთ ერთი დიდგვაროვანი, სამხედრო მოსამსახურე იყო, რომელიც სამხედრო დანაშაულისთვის იხდიდა სასჯელს.

რეიმსი

თუ დიდგვაროვანი იყო. ასეთი რა დანაშაული ჰქონდა ციხეში, რომ ჩასვეს.

მირადეთი

როგორც მახსოვს, მეთაურს არ დაემორჩილა და ამბოხის ატეხვა სცადა, რათა სწორად არ ჩათვალა სამოქმედო გეგმა რაც მას დაავალეს.

რეიმსი

და მერე იმის შემდეგ ვეღარ დაიჭირეთ ის დამნაშავე - მისი დაკითხვით, რომ გაგეთოთ ვინ შეუწყო მას ხელი გაქცევაში?

მირადეთი

იმის შემდეგ იმ დამნაშავის კვალს ვეღარსად მიაგნეს და აღარც იმ მის დამხმარე მუზარადით შენიღბულ მეომარზეც აღარ გამიგია არაფერი, ორივენი საერთოდ გაქრნენ ამ ქვეყნიდან, მხოლოდ აი ეს პირველი გამოჩენა იყო იმდაგვარი მუზარადიანის, რომელმაც დაახლოებით ისეთივე რამ ჩაიდინა, მაგრამ იმასაც ვერ დავამტკიცებთ, ესენი ერთიდაიგივე კაცი თუ არის, თუ უბრალოდ დამთხვევაა ამ ყველაფრის ერთმანეთთან მსგავსება.

რეიმსი

კარგი ახლა მაგაზე ბჭობას აზრი არ ააქვს და შენ გეგმაზე თვითონ იფიქრე და თუ რაიმე საინტერესოს მოიფიქრებ, ჩემთან შეუთანხმებლად არაფერი მოიმოქმედო.

მირადეთი

გპირდები მეფეო, რომ დღე და ღამ ვიფიქრო, თუ რისი გაკეთება შეიძლება და თქვენთან შეუთანხმებლად არაფერი მოვიმოქმედო.

რეიმსი

კარგი დაგელოდები, აბა რის მოფიქრებას შეძლებ, რაზეც ვინ იცის რამდენი დრო დაგჭირდება, მანამდე კი იქ გეთაში, მეფე არეთის პირად დაცვაში ჩვენმა კაცმა, თერადოსმა, რომელმაც იმდენს მიაღწია, რომ ის უკვე არეთის დაცვის უფროსია და ვფიქრობ ამ მის ახალ თანამდებობაზე მას ბევრად მეტის გაკეთება შეუძლია ჩვენთვის და ის რაც შეიძლება მეტად უნდა ჩავრთოთ დეონდეს გასანეიტრალებელი საქმისთვის.

მირადეთი

თუ შეძლებს კიდევ მეტის გაკეთებას, რა თქმა უნდა კარგია, ყოველ შემთხვევაში შეეცადოს, მაგრამ ძალიან სიფრთხილეც უნდა გამოიჩინოს.

რეიმსი

სიფრთხილესაც იჩენს და საქმესაც ბევრს აკეთებს,, ის დეონდეს ცოლის გატაცების საქმეშიც იყო იქ ერთ ერთი მთავარი მოქმედი პირი, რომელმაც მოგვაწოდა მისი იქ გადაადგილების შესახებ ინფორმაცია - თვითონ მოიფიქრა და მოახერხა, იმ ქალის გატაცების დღეს დეონდეს, რომ უთხრეს, მეფე არეთი გიბარებსო, რითაც დეონდე სახლიდან გაიყვანეს.

მირადეთი

როგორ მან მოატყუა დეონდეს, მეფე გიბარებსო და მას იმ ტყუილისთვის არაფერი უთხრეს?

რეიმსი

არა თავს ხომ არ გამოიაშკარავებდა - მან ვიღაც მის მიერ მოსყიდულ იქაურს ათქმევინა, რომელიც იმის მერე იმათ აღარც უნახავთ, ახლა კი იმ თერადოსთან აქედან ჩემი კაცი, მურადე უნდა გავგზავნო, რათა მას გადასცეს ჩემი დავალება, რომ ის უფრო აქტიურ მოქმედებაზე გადავიდეს და იქნებ თვითონვე იქ მოაწყოს დეონდეს გასანეიტრალებელი ოპერაცია.

მირადეთი

როდის აპირებ მეფეო თერადოსთან კაცის გაგზავნას?

რეიმსი

როდის და რაც შეიძლება მალე.

გარეთ გადი და დარბაზის შემოსასვლელთან მურადე მელოდება და დაუძახე შემოვიდეს.

(დერეთი გადის და მალევე ის მურადესთან ერთად ბრუნდება)

რეიმსი

მურადე შენ ხვალვე გაემგზავრები საიმარაში, როგორც ადრე ისე, თითქოს საბრძოლო იარაღით და სამხედრო აქსესუარებით მოვაჭრე ხარ და თერადოსს ნახავ, რომელიც კარგად იცი რა გზითაც უნდა ნახო და ჩემგან გადაეცი, რომ რაც იცის არეთის უახლესი გეგმების შესახებ, ჩვენთან მიმართებაში, ყველაფერი დამიწეროს და გამომიგზავნოს, თან დეონდეს გასანეიტრალებლად თუ აქვს რაიმე გეგმა ისიც გითხრას.

მირადეთი

იქნებ თავადაც შეეცადოს მისი ძალებით დეონდეს განეიტრალებას.

რეიმსი

ჰო ეგეც გადაეცი და რაც უფრო მთავარია, ძალიან ფრთხილად, თავად მეფე არეთის წინააღმდეგ შეეცადოს მოქმედებას, თუნდაც ამბოხის მოწყობას ან კიდევ უფრო მეტად იმათთვის დამღუპველ საქმიანობას.

მურადე

დიახ მეფეო, ხვალ დილითვე გავემგზავრები საიმერაში და ყველაფერს ზუსტად ისე გავაკეთებ როგორც მიბრძანეთ.

რეიმსი

კარგით აბა სამივენი თავისუფალი ხართ და საქმეს მიხედეთ.

(მირადეთი, დერეთი და მურადე გადიან)

რეიმსი

მურადე შენ ცოტა ხნით დარჩი.

(მურადე მეფესთან მიბრუნდება, დერეთი და მირედეთი კი გადიან)

მურადე

გისმენთ მეფეო, რას მიბრძანებთ.

რეიმსი

თერადოსს შეახსენე, მას ამ ყველაფრის დასრულების შემდეგ, საბოლოოდ მთავარსარდლობა რომ ელოდება და შენაც მურადე გახსოვდეს საბოლოო ჩვენი გამარჯვების შემთხვევაში, შენთვისაც მაქვს მოფიქრებული საკმაოდ დიდი თანამდებობა.

მურადე

დიდო მეფეო ყველაფერს თქვენი ბრძანების მიხედვით შევასრულებ, რაც ჩემს ძალებშია, თავს არ დავზოგავ და სიცოცხლის ბოლომდე თქვენს სამსახურში ვიქნები.

რეიმსი

კარგი ახლა წადი, კარგად მოემზადე ხვალისთვის და დილითვე გაემგზავრე საიმერაში,

(მურადე გადის)

სურათი მეცამეტე

ქალაქი საიმერა, მეფე არეთის სასახლის გალავნის შესასვლელი

(მურადე მიმართავს სასახლის ერთ ერთ მცველს)

მურადე

თუ შეიძლება მეფის მთავარ მცველს, თერადოსს გადაეცით, განსაკუთრებული იარაღით მოვაჭრეა მოსული და თქვენ გელოდებათთქო, მან იცის დღეს რომ უნდა მოვსულიყავი.

სასახლის მცველი

სადაცაა ის თავად გამოვა სასახლიდან, რათა მეფე დღეს სადღაც მიემგზავრება და არა მგონია ასეთ დროს თერადეოსმა შეძლოს თქვენთან გასაუბრება, თუმცა აი თვითონაც გამოჩნდა და თავად გეტყვით ამის შესახებ.

(თერადოსი ჩამოდის სასახლეში შესასვლელი კიბიდან)

თერადოსი

აა, თქვენ უკვე მოხვედით.

მურადე

დიახ, ჩამოვიტანე რაც შეგპირდით და მინდა ყველაფერი გაჩვენოთ.

თერადოსი

კარგია თუ ჩამოგვიტანეთ შეპირებული ყველაფერი, მაგრამ ახლა ვერ მოვახერხებ, რომ გამოგყვეთ, რათა მეფე სულ მალე სასახლიდან მიბრძანდება და დრო საერთოდ არა მაქვს, თუმცა მობრძანდით, ორი სიტყვით მითხარით თუ რა ჩამოგვიტანეთ და გეტყვით როდის შევძლებ მაგ ყველაფრის ნახვას.

(თერადოსი და მურადე, მათი ხმა რომ არ ისმოდეს მცველებიდან მოშორებით სასახლის ეზოში შევლენ)

თერადოსი
მართლაც ცუდ დროს მოხვედი, მეფე სულ მალე უნდა გავიდეს სასახლიდან, თან ამ მცველებმა რაიმე, რომ არ იეჭვონ ჯობია ახლავე წახვიდე და საღამოს ისევ იმ ძველ ადგილას შევხვდეთ - ქალაქის მთავარ ბაზართან.

მურადე

მეფე რეიმსმა გადმოგცა, რომ არეთის ყველა გეგმები, ჩვენს სახელმწიფოსთან მიმართებაში რაც კი იცი ყველაფერი დაწერო და გამატანო, შეეცადე ეს ჩვენს შეხვედრამდე მოახერხო და გადმომცე.

თერადოსი

კარგი, რაც ვიცი ყველაფერს დავწერ და ამ საღამოს გადმოგცემ, ახლა კი უკვე დროა წახვიდე თორემ მეფე სულ მალე გამოვა სასახლიდან და არ მინდა აქ რომ იყო, რათა ზედმეტად არ მომიწიოს მასთან ამის ახსნა შენს შესახებ.

(მურადე მოჩვენებით დაემშვიდობა თერადოსს და სასახლის გალავნიდან გავიდა)
თერადოსი

მცველებო მალე მეფე გამოვა და ყველანი ყურადღებით იყავით.

(მალევე არეთი და დეონდე სასახლიდან გამოდიან)
თერადოსი

მეფეო ყველაფერი წესრიგშია, თქვენს გასამგზავრებლად.

არეთი

არა ჯერ კიდევ ცოტა დრო გვაქვს გამგზავრებამდე და მოდით მანამდე ბაღში ჩამოვსხდეთ.

(ბაღში პატარა მაგიდის ირგვლივ სამივე დასხდებიან)
არეთი

დეონდე გარდოსს გააგზავნე მზვერავთა ჯგუფი?

რაც, რომ გავიგეთ იქ ჩვენებიც ზოგი გვღალატობს

დეონდე

კი უკვე გუშინ გავაგზავნე ახალი ჯგუფი,

რომელთაც აქაც არ იცნობენ, როგორც მზვერავებს

მითუმეტეს იქ ვერვინ იცნობს, ვერც ჩვენი ხალხი,

თუმცა არიან მზვერავები გამორჩეული. 

თერადოსი

ისეთი ხალხი სად მოძებნეთ, რომ არვინ იცნობს,

თანაც ამბობთ, რომ მზვერავია გამორჩეული -

გვითხარ ისინი ვინ არიან და სად გაუშვით,

დედაქალაქში, თუ გარდოსის რომელ ქალაქში?

დეონდე

ჯერ ვინაობაც და ადგილიც საიდუმლოა,

მას ვერვის ვეტყვი, მეფის გარდა ვერვინ გაიგებს.

თერადოსი

თვით მეფის დაცვის უფროსსაც კი არა მაქვს ნდობა?

დეონდე

ცოტა ხნის შემდეგ მათ შესახებ შენაც გაიგებ,

ჯერ შეასრულონ დავალება დაკისრებული

არეთი

ეს თავად ჩემი ბრძანებაა, რომ მათ შესახებ

ინფორმაცია უნდა იყოს მკაცრად დაცული.

(არეთი საათს დახედავს)
არეთი

უკვე დრო არის, ცოტა ხანში გავემგზავრებით.

თერადოსი

მაშინ მე გავალ - შევამოწმებ თქვენს პირად დაცვას.

(თერადოსი გადის)

არეთი

დეონდე ჩემი დაცვის უფროსს აღარ ენდობი?

დეონდე

ჯობია არვინ არ იცოდეს ამის შესახებ,

თორემ იმათზე, რომ გაიგონ იქ ჩვენმა მტრებმა -

უნდა ვიეჭვოთ ეს იმათზე, ვინც ეს იცოდა.

არეთი

ისე შევატყე თერადოსს ეს კიდეც ეწყინა,

იმიტომაც მე დაგეთანხმე იმ შენს ნათქვამში.

(თერადოსი შემოდის)

თერადოსი

მეფეო უკვე მთელი დაცვა მზადყოფნაშია

და თუ ისურვებთ, შეგიძლიათ, რომ გაემგზავროთ.

არეთი

კარგი წავიდეთ, უკვე დროა, რომ გავემგზავროთ.

(სამივენი გადიან)

მთხრობელი

ძალზედ დიდი ხნით არ გასულა მეფე იმ დღისით

უკვე ნაშუადღევს, არეთი მის მთელი ამალით

დაბრუნდა შინ და იქ მას დაცვაც აღარ დაჭირდა,

თერადოსმა კი ამ დროისთვის, რაც მას ევალა,

საკმაოდ მალე ყველაფერი უკვე მზად ჰქონდა.

სურათი მეთოთხმეტე

(საღამო ხანს, ქალაქის ბაზართან თერადოსი მურადეს შეხვდა)
თერადოსი

აი დავწერე ამ ქაღალდზე სულ ყველაფერზე,

რაც შენ რეიმსმა დაგაბარა ჩემთან სათქმელად,

რომ მე რაც ვიცი ყველაფერი, მეფე არეთზე,

დამეწერა და გადმომეცა შენთვის წერილი.

(თერადოსი მურადეს წერილს აწვდის)
მურადე

ძალიან კარგი, ჩვენს მეფეს ეს მოეწონება და კიდევ ისიც დამაბარა მან შენთან, რომ შენ დეონდეს გასანეიტრალებელი ახალი გეგმაც შეგემუშავებია, ან იქნებ თვითონ შენი ძალებით მოგეხერხებია მისი მოშორება.

თერადოსი

მაგაზე ისედაც ვფიქრობ მე და რაც აქამდე მოვიფიქრე, ის მისი ცოლის გატაცებით დეონდეს ხელში ჩასაგდები გეგმა იყო, რომელიც სულ ბოლი ხანს ჩაიშალა თქვენი უნიათო გამტაცებლების გამო და ახლა კიდევ ამ მისი გაძლიერებული დაცვის შემთხვევაში, თუ რამეს მოვიფიქრებ, მის გეგმას მე თვითონ გამოვატან ჩემს გაცს რეიმსთან.

მურადე

დეონდეს მოშორების გარდა, შენ ბევრად მეტის გაკეთება შეგიძლია, არეთის დაცვის უფროსი ხარ და თითქმის სულ მის გვერდში ხარ, მის მზარეულებსაც ხომ იცნობ, ან მისი ნადიმის დროს მის გვერდით არ ხარ?

თერადოსი

შენ რა ფიქრობ, რომ მე მისი მოწამლვა შემიძლია?

მურადე

რატომაც არა, ეგ დეონდეს მოშორებაზე ბევრად მეტი სამსახური იქნება რეიმსისთვის. 
თერადოსი

ხომ არ გაგიჟდი, მასეთი რამ როგორ იფიქრე? ჯერ მის სამზარეულოსთან ვინ მიგაკარებს, ან ნადიმზე კიდევაც, რომ მოახერხო მასთან მიახლოება, რა მისი კერძების მოწამლვას როგორ მოვახერხებ, ან როგორ წარმოგიდგენია, რომც მოვახერხო ეს დაფარული დარჩება?

მურადე

მართალი ხარ, ეგ შენთვის მართლაც შეუძლებელი იქნება, რომელიც თავის ფასად დაგიჯდება.
თერადოსი

არ ვიცი ახლა მაგას შენ ხუმრობ, თუ ნიშნის მოგებით მეუბნები, მაგრამ ახლა არცერთის დრო არაა, თანაც აქ დიდ ხანს ვეღარ გავჩერდებით და ჯობია დროზე წავიდეთ აქედან.

მურადე

კარგი ამ შენს წერილს და დანაბარებს რეიმსს გადავცემ.

თერადოსი

კიდევ არის ერთი სიახლე, ის რომ დეონდემ თქვენთან ახალი მზვერავების ჯგუფი გამოაგზავნა, რომელიც ძალიან გასაიდუმლოებულია, თუ ვინ არიან, ან თქვენთან რომელ მხარეს უნდა იმოქმედონ და მე თუ იმათზე რაიმე გავიგე ყველაფერს ვაცნობებ რემსს, ახლა კი წავიდეთ აქ მეტს ნუღარ გავჩერდებით, ვინმემ რაიმე არ იეჭვოს.

(ორივენი გადიან)
სურათი მეთხუთმეტე

(მეფე არეთის სასახლის მთავარ დარბაზში არიან გალდეთი, არეთი და დეონდე)

არეთი

დღეს ამ დარბაზში მთელი ჩვენი ოჯახი უნდა შევკრიბო, რათა გაცნობოთ, თუ ვისზე მაქვს გადაწყვეტილი დაქორწინება.

გალდეთი

მოხარული ვარ, მე ამის გამო, დროზე გვითხარი ვინ არის იგი.

არეთი

ჯერ დედაჩემი მობრძანდეს აქ და ჩემი და ძმაც, მერე კი ყველას ერთად გაცნობებთ მე ამ სიახლეს.

გალდეთი

კარგი, მაშ დროზე მოუხმე ყველას, რათა დროზე გავიგოთ ჩვენ ეს სიახლე.

არეთი

დეონდე ძმაო გთხოვ დეანელა მოიყვანო, ისიც შენთან ერთად აქ იყოს, მანამდე ჩემი ოჯახის ყველა წევრიც აქ იქნებიან და გამოვაცხადებ ამ სიახლეს.

გალდეთი

სწორია შვილო, დეონდე და მისი მეუღლეც აქ რომ იყვნენ ასეთ სასიხარულო დროს, რათა დეონდე იგივე შენი ძმაა - ის ხომ მისი ახალგაზრდა მშობლების დაღუპვის შემდეგ ჩემს კარზე იზრდებოდა, თქვენთან, ჩემს შვილებთან ერთად.

(გალდეთს ამ დროს აუტყდება ავადმყოფური ხველება)
არეთი

მამა ახლავე ექიმს დავუძახებ.

გალდეთი

ხომ ხედავ უკვე გამიარა, აღარ მახველებს, ექიმი არ მჭირდება, არ დაუძახო.

არეთი

მაშინ წამოდი, დაისვენე და ცოტა ხნით გადავდოთ ამ განცხადების გაკეთება.

გალდეთი

არა რას ამბობ, უკვე უკეთ ვარ და არ მოგცემ ამ განცხადების გადადების უფლებას, შენ კი დეონდე ნუ ყოვნდები, დროზე წადი და დეანელა მოიყვანე.

არეთი

კარგი მამა, რადგან არ იშლი, მსახურს გავგზავნი და შენს ხველების წამალს მოვატანინებ.

გალდეთი

კარგი, წამალზე თანახმა ვარ, შენ კი დეონდე ნუღარ ყოვნდები - წადი და დეანელა მოიყვანე.

დეონდე

კარგით, მივდივარ და სულ მალე ჩვენ აქ ვიქნებით.

(დეონდე გადის, არეთი მას მიაძახებს)
არეთი

დეონდე კართან მსახურია და შემოვიდეს.

(მსახური მალევე შემოდის)
არეთი

დედაჩემს და ჩემს და ძმას დაუძახე, გადაეცი რაც შეიძლება მალე მოვიდნენ აქ და მამაჩემს მისი წამალი მოუტანე.

(მსახური გადის)
არეთი

მამა ჯობს მაინც დაგვეძახა ექიმისთვის, თუნდაც ცოტა ხნით, რომ ენახე.

გალდეთი 

არა არ მინდა, აი ახლა იმ წამალს რომ დავლევ საერთოდ აღარ დამახველებს.

არეთი

კარგი დავყვები მე შენს სურვილს და დაგიჯერებ, ოღონდ თუ კიდევ შეგაწუხა, ხველებამ, უმალ ექიმთან გავაგზავნი ვინმეს.

გალდეთი

კარგი, ოღონდ ახლა უკვე მოვრჩეთ ამაზე საუბარს - კარგ ხასიათზე ვარ და არ მინდა სხვა რამეზე ფიქრი.

(შემოდის არეთის დედა, დედა დედოფალი მარბელა)
არეთი

მოხვედი დედა? მალე ჩემი და და ძმაც მოვა და გაგიცხადებთ ახალ ამბავს, ჩვენი ოჯახის.

(მარბელა გალდეთის გვერდით დაჯდება)
მარბელა

გალდეთ რა ხდება, რაღაც შენი ფერი არ მომწონს.

არეთი

შეუძლოდ იყო სულ ახლა ხანს, მაგრამ არ მისმენს,

უარი მითხრა მან ექიმის აქ მოყვანაზე.

გალდეთი

საკმარისია, ვთქვი და მორჩა, უკვე კარგად ვარ.

(შემოდის მსახური, ხელში წამალი და ჭიქით წყალი უჭირავს, ის ამ ყველაფერს მარბელას აწვის)
მარბელა

დალიე გალდეთ ამით ვფიქრობ უკეთ გახდები.

(გალდეთი წამალს დალევს, ჭიქას მსახურს აწვდის და ისიც გადის)
მარბელა

გული კი მიგრძნობს, მაგრამ არეთ, გვითხარ რა ხდება.

არეთი

მინდა გაცნობოთ ვისზეც ვფიქრობ დაქორწინებას.

(ამ დროს შემოდიან არეთის და და ძმა, ისინი მშობლებს თბილად, კოცნით მიესალმებიან).

არეთი

მოდით, სულ მალე ცოლთან ერთად დეონდეც მოვა 
და გაგიცხადებთ - ყველა ერთად რატომც შეგკრიბეთ.

ამელა

მგონი მე ვხვდები, რისთვისაც ვართ აქ შეკრებილი.

გერადე

მე უმცროსი ვარ ჩემს და ძმებში, მაგრამ სიახლე,

ყველაზე ადრე მე გავიგე - რაც დღეს აქ ხდება.

(შემოდიან დეონდე და დეანელა)
გალდეთი

ახლა კი არეთ უკვე დროა, რომ გაგვიცხადო -

დაქორწინება ვისზე გაქვს შენ გადაწყვეტილი.

ამელა

ჰო მიდი ძმაო ვეღარ ვითმენ, თქვი ნუ აყოვნებ,

მინდა გავიგო რომელია შენი საცოლე.

არეთი

მართალი გითხრათ ცოტას ვღელავ მე ამის გამო,

რათა არ ვიცი ამ არჩევანს თუ მომიწონებთ

რომ გადაწყვიტე მე სულ მლე ცოლად შევირთო

ჩვენი სამშობლოს დასავლეთის, მარბოს მთავარის

რეგეთის შვილი ანადეა, მას თქვენაც იცნობთ.

ამელა

ულამაზესი ანადეა, მას კარგად ვიცნობ.

გალდეთი

მადლობელი ვარ ჩემი შვილის, რომ მან საცოლედ,

აირჩია ვინც მეც მომწონდა ქვეყნის დედოფლად.

დეონდე

გილოცავ ძმაო, ამ შესაფერს შენთვის არჩევანს.

არეთი

მოხარული ვარ არჩევანი, რომ მომიწონეთ,

ახლა ის დაგვრჩა - ქორწილისთვის დრო შევარჩიოთ,

ამისთვის მალე, სულ ორ დღეში მარბოში წავალ

და სასიმამროს ჩემსას, რეგეთს მასთან ვეწვევი.

გალდეთი

აუცილებლად მეც წამოვალ. თანაც მარბოში

კარგა ხანია არ ვყოფილვარ, მოვინახულებ,

რეგეთი ხომ იქ მე დავნიშნე, იმ მხარის მთავრად,

რის შემდეგაც სულ რამდენჯერმე იქეთ ვიყავი,

ბოლოს კი ახლა არც კი მახსოვს იქ როდის ვიყავ.

არეთი

მამა არ გირჩევ ამ მანძილზე, რომ წამოხვიდე -

შენს ჯანმრთელობას ეს ნამდვილად არ მოუხდება.

მარბელა

გალდეთ არ გინდა, ჯერ ცოტათი გამოჯანმრთელდი

და ამის შემდეგ თუ ისურვებ მეც წამოვალ იქ.

არეთი

მართლაც ასე ჯობს, მამა მე გთხოვ რომ დამიჯერო

და შემდეგისთვის შენ გადადო იქ გამგზავრება,

ახლა კი მხოლოდ მე დეონდეს იქ გავიყოლებ -

დილით წავალთ და მეორე დღეს გამოვბრუნდებით.

გალდეთი

რადგან ასე მთხოვთ, მეც დაგყვებით და დაგიჯერებთ.

არეთი

კარგი მამა და მე გპირდები, როცა მორჩები,

მოინახულო მთლად ქვეყანა - სულ ყველა მხარე,

მარბოშიც ჩახვალ და მოივლი მთელს სახელმწიფოს,

სადაც ისურვებ, ინახულებ ყველა იმ ქალაქს.
გალდეთი

კარგი ხომ გითხარ, ეგრე იყოს როგორც შენ მირჩევ,

დაველოდები ჯანმრთელობას - ნებას რომ დამრთავს.

არეთი

ნუ მიწყენ მამა, შენც ხომ იცი ასე ჯობია,

ახლა კი ყველამ მომისმინეთ, ასე გადაწყდა -

ზეგ დილით ადრე მე მარბოში გავემგზავრები,

მცირე ამალით და დეონდეც თან გამომყვება,

მეორე დღეს კი საღამო ხანს სახლში ვიქნებით,

ახლა ამ რთულ დროს - მოლოდინში ომის დაწყების,

დიდი ხნით მე ვერ მივატოვებ ჩვენს დედაქალაქს.

მთხრობელი
ორი დღის შემდეგ მეფე არეთს დეონდეც გაყვა

და ორთავ ერთად გაემგზავრნენ მარბოს, ამალით –

მოინახულეს სადედოფლო, მისი მშობლებიც

და გადაწყდა, რომ ორ კვირაში იქორწინებენ

ეს სიახლე კი სახელმწიფოს უცებ მოედო

და სამზადისი მათ დაიწყეს მეფის ქორწილის.

მესამე მოქმედება

სურათი პირველი

(მეფე არეთის სასახლის ეზოში შემოდიან, მოღალატე თერადოსი და ედმონდო, ისინი ეზოს სკამზე სხდებიან)

თერადოსი

დღეს მეფის და დეონდეს საუბარს შევესწარი, რა დროსაც შემთხვევით გავიგე, რომ დეონდე ხვალ აპირებს, თავის მეუღლესთან ერთად ცხენებით ჯირითს.

ედმონდო

მერე დაცვის თაობაზე არაფერი უთქვამს - დაცვა ეხლებათ?

თერადოსი

მეფემ კი უთხრა - დაცვის გარეშე არსად წახვიდეო, მაგრამ დეონდემ უპასუხა, რომ დღისით ცხენების ჯირითის დროს მცველები რაში მჭირდებაო და მერე მეფის მამის, გალდეთის ჯანმრთელობაზე გადაიტანეს საუბარი, რის შემდეგაც მე მალევე ოთახიდან მომიწია გამოსვლა და არ ვიცი იმის შემდეგ დაცვაზე რა თქვეს.

ედმონდო

ყურადღებით ვიყოთ, იქნებ შემთხვევით კიდევ გავიგოთ მაგ თემაზე რაიმე და ისე კი არა მგონია დეონდემ საერთოდ იქ მცველები, რომ გაიყოლოს და თუ ასე მოხდა, შეიძლება მასეთი მომენტი აღარც კი ჩაგვივარდეს და ამის ხელიდან გაშვება არ შეიძლება.

თერადოსი

ახლა მთავარია ზუსტი დრო გავიგო - ხვალ რა დროს აპირებენ საჯირითოდ წასვლას და ჩვენც უნდა მოვახერხოთ როგორმე იმ დროისთვის იქ მოხვედრა და მერე ვითარებიდან გამომდინარე ვიმოქმედებთ - თუ გაგვიმართლა და დაცვის გარეშე იქნებიან, ხომ კარგი და თუ არა, როგორც მოვილაპარაკეთ, შენ წინ იქნები წასული და თუ დაცვა შენიშნე, როგორმე მანიშნე, რაზეც წინასწარ მოვიფიქროთ, თუ როგორ გავამართლოთ ჩვენი იქ ყოფნა.

ედმონდო

კარგი აბა ყურადღებით იყავი, იქნებ გაიგო იმათი საჯირითოდ წასვლის დრო და იმის მიხედვით მოვიფიქროთ ჩვენ რა მიზეზით მოვხვდეთ იმ ადგილას.

თერადოსი

მოკლედ უკვე გადაწყვეტილია და ხვალისთვის ყველანაირად მოვემზადოთ და თუ ჩვენს სასარგებლოდ აეწყო საქმე, როგორც მოვილაპარაკეთ შენ მასთან ხმლით ბრძოლაში შეები და მე შევეცდები ამ დროს მას ტყვია ვესროლო და ასე ადვილად თუ აეწყო ყველაფერი ხომ კარგი და თუ ხვალ ვერაფერი მოვახერხეთ, შეიძლება ახლო მომავალში კიდევ გამოჩნდეს ჩვენთვის საჭირო ვარიანტი.

ედმონდო

შევეცადოთ ხვალ ყველაფერს მოვრჩეთ, თორემ სხვა ასეთი ვარიანტი ვინ იცის როდის გამოჩნდება, ან კი შეიძლება საერთოდ აღარც გამოჩნდეს და საღამოს მოვახერხოთ შეხვედრა და ყველაფერი კარგად დავგეგმოთ, მეც მანამდე ჩემთვის ვიფიქრებ ხვალინდელ გეგმაზე.

თერადოსი

მე იმასაც შევეცდები, რომ დეონდეს დაცვის წევრად მოგახვედრო და თუ ეს გამომივიდა მაშინ უკვე შეიძლება რაიმე უკეთესი ვარიანტის მოფიქრება მის მოსაშორებლად, ახლა კი უკვე აქ საეჭვოდ დიდ ხანს ნუღარ გავჩერდებით, დროა მოვრჩეთ, შენ კი წადი შენი ადგილი დაიკავე დაცვის წევრებთან.

(ორივენი მიდიან სასახლისკენ)

სურათი მეორე

(თავლასთან არიან დეონდე და დეანელა, მათ შორი ახლოდან აკვირდება თერადოსი და ედმონდი ამ უკანასკნელს სახე ნიღაბით აქვს დაფარული)

თერადოსი

მგონი მარტონი არიან, იქ არანაირი მცველები არ ჩანან, დროა წახვიდე და სანამ ისინი თავლიდან ცხენებს გამოიყვანენ, ხმა რომ არავინ გარგოს, ტყვია არ ესროლო, მოულოდნელად ხმლით დაესხი თავს.

ედმონდო

კარგი ხეებს მოვეფარები და ასე ფრთხილად მივალ თავლამდე.

თერადოსი

დროზე იჩქარე, თორემ თავლიდან თუ გამოგასწრეს გამოსვლა და ცხენების გაჭენება, მერე გვიანი იქნება.

ედმონდო

კარგი წავედი და თუ მაინც ვერ მოვახერხე ასე, მოულოდ​ნელად თავდასხმით მასთან გამკლავება, მაშინ რაც შეიძლება მალე ესროლე, თორემ ხომ იცი ის როგორ ხმარობს ხმალს.

თერადოსი

ნუ გეშინია, მე იარაღი მზად მექნება სასროლად.

(ედმონდო ფრთხილად, ოღონდ ჩქარი ნაბიჯით მიირბენს თავლასთან საიდანაც უკვე ცხენები გამოყავთ დეონდეს და დეანელას, ამ დროს ხმალამოღებული ედმონდო გაიქცევა დეონდესკენ)

დეანელა

დეონდე ფრთხილად, უკნიდან ვიღაც თავს გესხმის.

(დეონდე მასწრებს ხმლის ამოღებას)

დეონდე

ვინ ხარ ან მარტო როგორ ბედავ ჩემზე თავდასხმას.

ედმონდო

სანამ შენ ამას გაიგებდე, მანამ მოკვდები.

(ამ დროს თერადოსი დეონდეს იარაღს დაუმიზნებს, რა დროსაც შენიშნავს თავლიდან გამომავალ დეონდეს სამ მცველს, რომლებსაც გამოყავთ ცხენები, თერადოსი თავის თავს ეტყვის)
თერადოსი

ალბათ მცველები აქ ელოდნენ, რაღა უნდა ვქნა,

ედმონდოს ცოცხლად ჩაიგდებენ ისინი ხელში,

ის კი ნამდვილად მეც გამყიდის და მთლად დამღუპავს.

(ის უცებ მოიფიერებს და დეონდეს ნაცვლად ედმონდოს ესვრის, ისიც დაეცემა, თერადოსი კი მათთან მიირბენს)

თერადოსი

ჩაძაღლდა ძაღლი, კიდევ კარგი ზუსტად ვესროლე,

თორემ ვინ იცის რას იზამდა, ბოროტმოქმედი.

დეონდე

რომ არ გესროლა, დავიჭერდით, მას დავკითხავდით,

და ეს, თუ ვინაც დაავალა ვათქმევინებდით.

თერადოსი

მე აქ თავლაში მოვდიოდი ჩემი ცხენისთვის

და დავინახე, რომ ვიღაცა გებრძოლებოდა,

თანაც აქ დაცვაც ვერ შევნიშნე და მას ვესროლე.

დეანელა

შენს მტერს ესროლა იმიტომ, რომ გადაერჩინე,

შენ კი დეონდე, მას ამისთვის, რა საყვედურობ?

დეონდე

ძმაო თერადოს, მაპატიე უცებ ავღელდი

და დაბნეულმა არასწორად თუ რამე გითხარ.

თერადოსი

ეგ არ იფიქრო, არ მწყენია და მე სულ მზად ვარ,

ვინმე თუ კიდევ თქვენს სიცოცხლეს დაემუქრება,

მასთან ბრძოლაში ჩემი თავი რომ არ დავზოგო.

დეონდე

თერადოს მართლაც საიმედო ხარ მეომარი,

ამას არეთიც კარგად ხვდება და ამისათვის,

თავად მან მეფემ შენ დაგნიშნა მის მთავარ მცველად.

(დეონდეს ერთ ერთი მცველი, დაბლა დაცემულ ედმონდოს გულის ცემას შეუმოწმებს)

მცველი

ჯერ არ მომკვდარა, ცოცხალია - მას გული უცემს,

(ის ედმონდოს საჩქაროდ ნიღაბს მოხსნის)

თერადოსი

ამას რას ვხედავ - ეს ხომ მეფის დაცვის წევრია,

თუ ცოცხალია, ჩავაძაღლებ მაგ მოღალატეს,

(თერადოსი ხმალზე ივლებს ხელს)

დეონდე

არა რას შვები, ჯობს გადარჩეს, რათა დავკითხოთ,

თორემ ვერასდროს ვერ გავიგებთ, ვინ მომიგზავნა.

თერადოსი

ისე ავღელვდი, მაგ მთავარზე აღარც ვიფიქრე,

ან როგორ მოხდა ჩემი რაზმის წევრის მოსყიდვა,

ალბათ ყველაზე მეტად უფრო მას ვენდობოდი

და მე ვიზრუნებ, რომ გადარჩეს, მხოლოდ მანამდე.

სანამ ჩვენ მისგან არ გავიგებთ - ვინ მოაგზავნა.

დეონდე

საჩქაროდ ეტლი მოიყვანეთ და სანამ დროა,

ექიმთან იგი მივიყვანოთ - იქნებ გადარჩეს.

თერადოსი

არა მგონია ეს აქ მარტო, რომ მოსულიყო,

ალბათ დამხმარე მისი სადმე აქ იმალება

და ჯობს დეონდე ცოლთან ერთად დროზე წახვიდე,

მხოლოდ ამას კი მე მივხედავ, მომეცი ნება.

დეონდე

კარგი თერადოს, ეს საჩქაროდ ექიმს აჩვენე,

მე კი ახლავე მივაცილებ ჩემს ცოლს სახლამდე

და ძალზედ მალე თავად მოვალ, მეც იქ ექიმთან.

(ისინი უგონოდ მყოფე ედმონდოს ეტლში აიყვანენ, დეონდე მისი დაცვით მეუღლეს სახლში წაიყვანს, თერადოსი კი ეტლში ადის)

თერადოსი

მეეტლევ ჩქარა გააჭენე შენი ცხენები -

იქნებ მივასწროთ - ის ექიმმა გადაარჩინოს,

თორემ სიმართლე ჩვენ დაგვრჩება გაურკვეველი.

(ამასობაში ედმონდო თვალს გაახელს!)

თერადოსი

ედმონდო ბედი არ გქონია - რადგან გადარჩი,

რათა წამება შენ მოგელის ჯოჯოხეთური,

რომ გათქნევინონ შენ სიმართლე ამ ყველაფერზე.

რასაც ვერასდროს ვერ დავუშვებ, მათ ეს გაიგონ.

(ედმონდო გაჭირვებით ამოილაპარაკებს)
ედმონდო

რა შენ აპირებ - თავად მომკლა ახლა ამ ეტლში?

თერადოსი

შენ ჩემს ადგილას რას იზამდი? იქნებ მირჩიო.

ედმონდო

ტყვია მესროლე, დამჭერი და დამცინი კიდეც.

თერადოსი

არა დაცინვის რდო მე ახლა ნამდვილად არ მაქვს,

რათა სულ მალე ყველაფერი გვიან იქნება.

(თერადოსი ისედაც ნახევრად მკვდარ ედმონდოს, მოგუდავს)

თერადოსი

მაპატიე ედმონდო, მაგრამ სხვა გზა არ მქონდა, შენ ცოცხალს მაინც არავინ დაგტოვებდა, თანაც მანამდე გამოსატეხად ბევრი წამების გადატანა მოგიწევდა, რასაც შენ ვერ გაუმკლავდებდი და მეც დამღუპავდი.

(თერადოსი ეტლის ჭერზე აბრახუნებს და იძახის)

თერადოსი

ეი მეეტლევ გააჩერე დროზე ცხენები.

(ისიც ეტლს გააჩერებს და მისი ადგილიდან გადმოხტება)
მეეტლე

გისმენთ ბატონო, რად გავჩერდით, ჩვენ ხომ ვჩქარობდით?

თერადოსი

რაღა სიჩქარე, მგონი უკვე გარდაიცვალა.

(მეეტლე ედმონდოს მკერდზე თავის დადებით, გულის ცემას გაუსინჯავს)
მეეტლე

კი ის ნამდვილად მკვდარია და ახლა რაღა ვქნათ.

თერადოსი

შენ მაინც აჩვენე გვამი ექიმს, რომ დაადასტუროს მისი მდგომარეობა, მე კი წავალ და ამ ყველაფერს დეონდეს ვეტყვი.

(თერადოსი გადის)
სურათი მესამე

(მეფე არეთის სასახლის დარბაზში შემოდიან არეთი, დეონდე და თერადოსი)
არეთი

ასეთი რამ ჯერ არ მომხდარა, როგორ დავუშვით? რომ ჩემს დაცვაშიც მოღალატემ შემოაღწია.

აი აქა ხართ მთავარსარდალიც, ჩემი დაცვის უფროსიც და მე გავალებთ დაადგინოთ ეს როგორ მოხდა.

თერადოსი

არ მომკვდარიყო, მას პირადად ტყავს გვაშრობდი, სანამ იტყოდა, თუ ის ჩემთან ვინ მოაგზავნა.

დეონდე

მე კიდევ კარგი, შეუცვლელი ნამდვილად არ ვარ,

მაგრამ მეფისთვის რომ შეექმნა რამე ხიფათი?

არეთი

ერთი თუ იყო მოღალატე, ამ ჩემს დაცვაში,

ხომ შეიძლება მას აქ ყავდეს თანამოაზრეც.

დეონდე

ჩვენი ჯარიდან მე შევარჩევ საიმედო ხალხს

და მეფის ყველა დაცვის წევრი უნდა შევცვალოთ.

თერადოსი

კარგი აზრია და საჩქაროც, თანაც ძალიან.

არეთი

კარგით მიხედეთ თქვენ ორთავემ, ამას საჩქაროდ.

თერადოსი

ერთ კაცს მე თვითონ შეგთავაზებთ, ვისზეც თავს დავდებ,

რომ ერთგულია ჩვენი ქვეყნის და თავად მეფის,

ვინაც მინდოდა დეონდესთვის, მე ის მერჩია,

რომ დაენიშნა, იგი მისი დაცვის უფროსად.

დეონდე

ჯერ ჯობს მივხედოთ მეფის დაცვას და როგორც ამბობ,

თუ საიმედო არის ის და შენ მას ენდობი,

მოიყვანე და დავაყენოთ მეფის ერთ მცველად.

თერადისი

კეთილი, მას მე დღეს მოვიყვან და თქვენ გაჩვენებთ,

თქვენ კი დეონდე გამოსცადეთ იგი საქმეში -

თუ როგორ იბრძვის ის გინდ ხმლით და შიშველ ხელითაც.

არეთი

კარგით ამ დაცვის შეცვლის საქმეს კი მოევლება,

მაგრამ სხვა კიდევ ბევრად რთული საქმეებიც გვაქვს,

რომ ჩვენი მტერი არ ისვენებს - ზღვარს გადავიდა –

მოგზავნილია მათ მიერ ის ყველა ვინც აქ გვმტრობს

დარწმუნებული ვარ იმაში რომ ეს ასეა.

თერადოსი

არა მგონია მათ ისეთი ჰყავდეთ დაზვერვა,

რომ მეფის გვერდით იმოქმედონ, როგორც მათ უნდათ.

დეონდე

მოკლედ წავიდეთ და ამ დაცვის საქმეს მივხედოთ.

არეთი

კარგით, წადით და მოკლე დროში მორჩით ამ საქმეს,

თორემ ამაზე ბევრად რთული საქმეებიც გვაქვს,

ხომ ხედავთ მტერი სულ მზადაა, ჩვენ თავს დაგვესხას.

(დეონდე გადის)

თერადოსი 

მეფეო, მართლაც თქვენს დაცვაში, თუ კიდევ არის

ვინმე ვერაგი მოღალატე ამ ჩვენი ქვეყნის,

ის შეეცდება დღეს რაც მოხდა მის ხალხს აცნობოს,

ამიტომაც იქ ჯერ არ ვიტყვი, თუ დღეს რაც მოხდა

და დეონდე რომ მოიყვანს მის შერჩეულ მცველებს,

ამათ მერეღა ვეტყვი, რომ მათ მალე შეცვლიან,

მანამდე კი მე მასაც ვნახავ, ვინაც გირჩიეთ,

რომ ავიყვანოთ თქვენს დაცვაში ის მეომარი.

არეთი

კარგი, წადი და მოაგვარე დროზე ეს საქმე.

(თერადოსი გადის)

სურათი მეოთხე

(იმავე დღეს, გვიან საღამოს, მათ სახლში არიან დეანელა და დეონდე)

დეანელა

რა ჰქენ გაიგე, შენ ის მკვლელი ვინც მოგიგზავნა?

დეონდე

არა, დაკითხვა იმ დაჭრილის ვეღარ მოხერხდა,

რათა მანამდე გარდიცვალა ის მოღალატე.

დეანელა

კიდევ, რომ მისი მომხრე იყოს მეფის დაცვაში,

ის ხომ ჩვენს მეფეს, თავად არეთს შეუქმნის საფრთხეს.

დეონდე

ეგ ჩვენც ვიფიქრეთ - სხვაც, რომ იყო იქ მოღალატე

და ამიტომაც მეფის მთელი დაცვა შევცვალეთ,

მე თავად ყველა შევარჩიე - ჩვენი ჯარიდან,

მხოლოდ ერთ კაცზე ჩვენ გვირჩია თვით თერადოსმა
იმედია, რომ ისიც მისებრ გმირი იქნება -

მოხერხებული, როგორც თავად თერადოსია.
დეანელა

თუ თერადოსმა შერაჩია, ისიც მასსავით -

ქვეყნის ერთგული უღალატო ვინმე იქნება.

დეონდე

მე თავად იგი გამოვცადე, როგორც მებრძოლი,

თან გამოვკითხე, ის აქამდე სად მსახურობდა

და დავრწმუნდი, რომ იგი მართლაც შეეფერება,

მან მეფის გვერდით იმსახუროს - მის პირად მცველად.

დეანელა

კარგია, რომ შენ შეარჩიე არეთის დაცვა,

თან თერადოსიც დაგეხმარა ამ რთულ საქმეში,

რათა ის მეფის თავად არის, მთავარი მცველი.

დეონდე

თავად ამტკიცებს, რომ ემრედი ძალზედ სანდოა,

მას ასე ჰქვია, იმ ახალ მცველს, ვისზეც მოგითხრე

და მეც ვფიქრობ ის საიმედო იქნება მცველი.

ახლა კი მოვრჩეთ ამ თემაზე მეტად საუბარს -

გამთენიის ხანს, დილით ადრე უნდა წავიდე,

რათა ამ რთულ დროს უამრავი საქმეები მაქვს

და დილიდან, რომ მე გონება ფხიზელი მქონდეს -

უმჯობესია ადრიანად, რომ დავისვენოთ.

სურათი მეხუთე

(მეფე არეთის სასახლის ერთ ერთ დარბაზში შედიან თერადოსი და ემრედი)

თერადოსი

ემრედ ძალიან გაგვიმართლა, რომ შენს საიმედოობაში დავარწმუნე, თავად მეფე და მისი მთავარსარდალი. ახლა კი ძალზედ დიდი სიფრთხილე უნდა გამოვიჩინოთ და არ ავჩქარდეთ, ისე უნდა ვიმოქმედოთ, თორემ იმ საცოდავმა ედმონდომ რომ დამაჩქარა, აი რა მოხდა – თავად მომიხდა მე ის მომეკვლა, რათა სხვა გზა აღარ დამრჩა, რათა სხვაგვარად ჩვენ ორივე ჩავარდებოდით და სიკვდილით დაგვსჯიდნენ, ახლა კი მე მაინც შევძლებ ამათ ვებრძოლო.

ემრედი

დეონდეზე ეს ბოლო თავდასხმა ედმონდოს მოფიქ​რებული იყო?

თერადოსი

არა, ორივემ მოვიფიქრეთ ეს ყველაფერი, მაგრამ ედმონდომ დამაჩქარა და ამ სიჩქარით ჩვენ შეცდომა დავუშვით, რის გამოც ყველაფერი ასე დამთავრდა, არა და მე მის მოკვლას არასდროს ვიფიქრებდი, ის გვერდით მყავდა და მას ვაფასებდი.

აი მე ამას, რომ მე ჩემი ხელით მომიხდა მისი მოკვლა დაონდეს არ ვაპატიებ და ბევრად მეტად შევეცდები მას როგორმე ბოლო მოვუღო, რაშიც შენ უნდა დამეხმარო.

ემრედი

მეც თავად ვარ იმისთვის მზად, რათა მეფე რეიმსს ჩემი ერთგულება დავუმტკიცო.

თერადოსი

კარგი და კიდევ გიმეორებ, რომ უნდა გავააქტიუროთ ჩვენ სიფრთხილე.

ემრედი

გასაგებია, თავადაც ბევრს ვფიქრობ ამაზე, თან შევეცდები რაიმე გეგმა მე თვითონ მოვიფიქრო დეონდეს, ან თვით მეფის წინააღმდეგ.

თერადოსი

ხმას დაუწიე, ვინმემ რამე არ გაიგონოს, სადაცაა მეფე და დეონდე შემოვლენ, თან ეს გამომეტყველებაც შეიცვალე, სახეზე არ შეგამჩნეს მათდამი ცუდი განწყობა, ისე კი გონებრივად სულ მზად იყავი დეონდეს საწინააღმდეგოდ, გახსოვდეს, რომ მეფე რეიმსი ელოდება - როგორც კი დეონდეს მოიშორებს, მაშინვე არეულობის დროსვე აქვს განზრახული ამათზე შეტევის დაწყება.

(ჩქარი ნაბიჯით შემოდიან მეფე არეთი და დეონდე)
არეთი

თერადოს კარგია რომ უკვე მოსულხარ, მალე უნდა გავიდეთ, რათა დეონდესთან ერთად დედაქალაქის დასაცავად მოწყობილი ჯარის განლაგებაში ცვლილება უნდა შევიტანოთ.

თერადოსი

დიახ მეფეო, ახლავე თქვენს დაცვას მოვაწყობ.

დეონდე

არეთ აი ეს არის, თერადოსმა თავისი ნაქები მეომარი, რომ მოიყვანა ერთ-ერთ შენს მცველად, ემრედი ჰქვია, მე თავად გამოვცადე და მართლაც კარგადაა მომზადებული.

თერადოსი

მეფეო, ვფიქრობ თუ თქვენი ბრძანებით სადმე გასვლა მომიწევს, სანამ დავბრუნდები მანამდე ემრედი დავტოვო ხოლმე ჩემს ადგილას.
(შემოდის მსახური)
მსახური

მეფევ ბატონო დედა დედოფალი, მარბელა გიხმობთ,

არეთი

დედაჩემს გადაეცი - საჩქარო საქმეზე მივდივარ და როცა დავბრუნდები მაშინვე ვნახავ მას.

მსახური

მეფევ ბატონო, მიბრძანა გადმოგცეთ, რომ მამათქვენი მეფე გალდეთი შეუძლოდაა და საჩქაროდ აბრძანდეთ მათთან.

არეთი

მამაჩემი? ისევ შეუძლოდ არის? თერადოს გასასვლელად ყველაფერი მოამზადე, მე მამას ვნახავ და მალე მოვალ.

(არეთი კარისკენ წავა და ამ დროს კარიდან გალდეთი ხველებით შემოდის)
არეთი

მამა შენ? მე ახლა შენთან მოვდიოდი, გავიგე შეუძლოდ ყოფილხარ.

გალდეთი

რა დროს ავადმყოფობაა, სულ მალე შენი ქორწილი უნდა იყოს და ავადმყოფობა მოიცდის, დედაშენი კი მთხოვს, რომ ერთი ორი კვირა ვიმკურნალო და შენ უნდა გირჩიოს, რომ მანამდე ქორწილი გადადო, მე კი ამის უფლებას არ მოგცემთ - მოვითხოვ ქორწილი დანიშნულ დღეს ჩატარდეს, რათა მე ამ ჩემს ჯანმრთელობას დიდად არ ვენდობი და ამ დროში, რომ არ გამოვკეთდე, მაშინ რა დროით უნდა გადადო ქორწილი? მოკლედ ქორწილი არ გადაიდება.

არეთი

კარგი მამა ახლა ძალიან საჩქარო საქმეზე მივდივარ - ჩვენს დედაქალაქ ში ჯარის ნაწილების მნიშვნელოვნად გადაადგილება მაქვს დაგეგმილი და როდესაც დავბრუნ​დები, საღამოს ვილაპარაკოთ ამაზე.

გალდეთი

კარგი, მაგრამ იმის იმედი ნუ გექნება, რომ მე აზრს შევიცვლი.

არეთი

ვიცი და რომ დავბუნდები, საუკეთესო გამოსავალი მოვძებნოთ.

გალდეთი

გამოსავალიც ის არის და ამ ყველაფრის სათავეც, რომ სანამ ცოცხალი ვარ, მინდა შვილიშვილს მოვესწრო, ამ ქვეყნის პატარა პრინცს და გთხოვ შვილო შემიწყო ხელი ამას რომ მოვესწრო და ქორწილი არ გადადო - შენ ამას მაშინ უფრო კარგად გაიგებ, როცა ჩემს ხნამდე მოხვალ და მე ღმერთს ვთხოვ, იმ დროისთვის სრულად ჯანმრთელი იყო.

(არეთი მამამისს გადაეხვევა და თბილად ეტყვის)

არეთი

დამშვიდდი მამა, ქორწილი დანიშნულ დროს გაიმარ​თება, მანამდე კი გთხოვ ექიმის ყველა მითითება შეასრულო, ახლა კი უნდა წავიდე და საღამოს გავაგრძელოთ ამ თემაზე საუბარი.

დეონდე

არეთ მე მამა მეფეს მის ოთახამდე მივაცილებ და მალე ჩამოვალ.

არეთი

კეთილი, მანამდე ჩვენ წასასვლელად მოვემზადებით.

გალდეთი

მადლობა შვილო, რომ გამიგე და ჩემს სურვილს დაყევი.

არეთი

მსახურო დროზე ექიმს უხმე მამას მიხედოს.

(მსახური მაშინვე გადის, გალდეთი და დეონდეც გადიან)
არეთი

თერადოს დროზე, მზად იყოს ყველაფერი, მალე გავდივართ.

თერადოსი

უკვე მზად არის ცხენებიც და ჩემი რაზმიც, ახლავე გავალთ და ჩვენც გასასვლელთან დაგელოდებით.

(თერადოსი და ემრედი გადიან, მეფეც მოსასხამს მოისხამს და ისიც გადის)
მთხრობელი

მეფეს ქორწილის დღე სულ მალე მოუახლოვდა -

უკვირდა ეს დრო ასე უცებ როგორ გავიდა,

მხოლოდ გალდეთს კი ეს დღეები ბევრი ეჩვენა,

მას ამ ხანში სულ დაუმძიმდა მდგომარეობა,

მაგრამ ცდილობდა ეს მის ოჯახს არ შეემჩნია,

ქორწილის დღეს, კი გაუჭირდა ამის დაფარვა,

რის გამო მალე მან დატოვა შვილის ქორწილი.

სურათი მეექვსე

არეთის ქორწილის მეორე დღე, მეფის

სასახლის მთავარი დარბაზი.

(შემოდიან არეთი მისი და-ძმა და ახალგაზრდა დედოფალი ანადეა)
არეთი

ამელა მე გთხოვ მოიყვანო ჩვენი მშობლები,

რათა ვფიქრობ, რომ საყვარელი ქალიშვილისგან

გაუხარდებათ ძალზედ ძლიერ ჩვენთან მოწვევა,

გერადე შენაც თუ გაყვები მთლად უკეთესი.

(შემოდიან დეონდე და დეანელა)

არეთი (ხუმრობით)
დეონდე ძმაო შენნაირი მართალი ხალხი,

ძალზედ მიყვარს, რომ ზედმიწევნით თქვენ ხართ ზუსტები -

დათქმულ დროს არსად აგვიანებთ თანაც არასდროს.

დეონდე

მეფეც ხარ, თან ძმაც ჩემი არეთ შენ სამუდამოდ

და ვალდებული ვარ შენდამი, რომ ვიყო ზუსტი.

ამელა

რა კარგია, რომ დეანელაც თან მოიყვანე,

რათა დედოფალს ორთავ ერთად ახლოს გაიცნობთ.

მე და გერადე წავალთ, მშობლებს ჩვენთან მოვიყვანთ

და ამ ლხინის დროს ყველამ ერთად ვიმხიარულოთ,

რათა მამაჩემს დავავიწყოთ ავადმყოფობა.

დეონდე

არეთ გალდეთი როგორ არის, არ გამოკეთდა?

არეთი

ქორწილის შემდეგ გვიანამდე მასთან ვიყავი,

ის დასვენებამ უმნიშვნელოდ გამოაკეთა,

ისე თვითონ კი თავს იკავებს - წუხილს არ იმჩნევს

მაგრამ ექიმი საიმედოს არაფერს ამბობს.

ამელა

კარგით ჩვენ წავალთ და სულ მალე მშობლებს მოვიყვანთ

ჩვენთან ერთად, კი ვფიქრობ მამა გამოკეთდება..

(ამელა და გერადე გადიან)

არეთი

დეონდე, მინდა ხვალ ჩემ და ძმამ, შენც, დეანელამც,

ანტ დეა რომ წავიყვანოთ ჩვენ საჯირითოდ.

ანადეა

მოხარული ვარ, ძალზედ მიყვარს მე ცხენზე ჯდომა

რათა ის მამამ ბავშვობიდან მე შემასწავლა

და ის გართობა ჩემთვის არის უპირველესი.

არეთი

ჰოდა გადაწყდა, ხვალ დილიდან ერთად მივდივართ –

მეფის ოჯახი და ვინც აქ ვართ, ყველანი ერთად.

(შემოდიან მამა მეფე გალდეთი, დედა დედოფალი მარბელა, პრინცესა ამელა და პრინცი გერადე)

არეთი

მამა და დედა, გთხოვთ მობრძანდით ჩვენო მშობლებო.

(არეთი მათ შეეგებება)
არეთი

მამა რა ხდება, ცოტა უკეთ მაინც არა ხარ?

გალდეთი

უფლება არ მაქვს, რომ მაჯობოს ავადმყოფობამ,

სანამ შვილიშვილს არ ვიხილავ არსად ვაპირებ.

არეთი

რა მარტო ხილვა? ეგ ცოტაა, მას თავად გაზრდი.

გალდეთი

მაგაზე მე კი თანახმა ვარ, მაგრამ ამისთვის,

მოგიწევს შენ, რომ შეეკითხო ჩემს ჯანმრთელობას,

თანაც შენც იცი - არვის უნდა ეგ ჩემზე ძლიერ,

მალე გაჩნდეს და მე გავზარდო პატარა პრინცი.

არეთი

თუ გაფრთხილდები, ყველაფერი კარგად იქნება.

გალდეთი

კარგი დღეს მაინც არ ვაპირებ ამ თემაზე ფიქრს.

არეთი

კარგი, დღეს არცერთ პრობლემაზე არ ვისაუბროთ -

ამ ერთ დღეს ყველამ დავივიწყოთ ყოველი ცუდი,

ხვალ დილით, კი გვაქვს დაგეგმილი, რომ ყველამ ერთად

გავისეირნოთ ჩვენ ცხენებით, დოღიც გავმართოთ -

გამოვავლინოთ ვინ იქნება ყველაზე ჩქარი.

ამ დოღს მე ვაწყობ ჩემი ცოლის პატივსაცემად,

მამა შენ ცოტა ჯანმრთელობა ხელს რომ გიწყობდეს

ახალგაზრდულად ჩვენთან ერთად იჯირითებდი.

გალდეთი

მეც კი წამოვალ თქვენთან ერთად და დედაშენიც,

ცხენებით ჩვენით, მაგრამ მხოლოდ თუ სასეირნოდ
და თქვენს ჯირითის, ჩვენ ვიქნებით შემფასებლები -

გამოვავლინოთ, ჩვენ თქვენს შორის გამარჯვებული.

არეთი

მეც თანახმა ვარ, ეგრე იყოს, თანაც ახლავე

მოვიხმობ ჩემი დაცვის უფროსს და დავავალებ,

რომ ხვალ დილისთვის ყველაფერი უკვე მზად იყოს,

ჩვენი ცხენებიც იყვნენ ყველა მომზადებულნი -

დედოფლისთვის კი შეარჩიონ რაში რჩეული,

რათა გავიგე მხედრობაში ტოლს არვის უდებს.

მთხრობელი

მეორე დილით, ზაფხულის მზის დაცხუნებამდე

დოღი დაიწყეს მათ ცხენებით გამორჩეულით,

ახალ დედოფალს ცხენი მისცეს ძალზედ ქებული -

მრავალჯერ დოღში ის ადვილად გამარჯვებული.

მანძილი არც თუ ცოტა ჰქონდათ მათ გასარბენი,

პირველობისთვის ყველა იყო მონდომებული,

მაგრამ არეთის ნაჩუქარ ცხენს დეანელასთვის,

ვერვინ აჯობა ისე კი მათ ბევრი ეცადნენ,

მისმა ზღაპრულმა თეთრმა რაშმა, ბოლოს ადვილად

დიდი მანძილით დაამარცხა იქ სუყველანი.

სურათი მეშვიდე

მეორე დილა არეთის სასახლის შესასვლელი

(სასახლიდან გამოვლენ თერადოსი და ემრედი)
თერადოსი

გუშინდელი დოღის შემდეგ, გალდეთი ღამით ცუდად შეიქმნა, ის ექიმებმა ბევრი მცდელობის შემდეგ ცოტათი გამოაკეთეს, მაგრამ ვფიქრობ მას დიდი ხნის სიცოცხლე არ უწერია.

ემრედი

ჰო და ამაზე ჩვენ მეფე რეიმსს უნდა ვაცნობოთ, რათა სულ ადვილი შესაძლებელია გალდეთი მოკლე ხანში, ერთ ერთი ასეთი შეტევის დროს ვეღარ გადარჩეს და სამეფოში მძიმე მდგომარეობის დროს რეიმსი ამათ თავს დაესხას, რაც აუცილებლად მისთვის სასარგებლო გამოდგება.

(შემოდიან არეთი და დეონდე, ისინი სხდებიან ეზოში, ბაღში მდგარ სკამზე)
არეთი

მამაჩემს წუხელ მთელ ღამეს ექიმები მეთვალყურეობ​დნენ, მე ვერაფრით მოვისვენე, ის ღამით რამდენიმეჯერ ვინახულე და უძილობისგან ყურადღება მაქვს მოდუნებული.

მითხარი დეონდე ჩვენი დაზვერვისაგან რა ისმის, რა ხდება სამბერაში. რეიმსი მშვიდადაა, თუ ისევ ვერ ისვენებს? მან იცის ჩემთვის რთულ დღეებში თავის გამოჩენა და ჩვენთან ომისთვის ხომ არ ემზადება.

დეონდე

კი ემზადება და ისიც გავიგე მან შემოტევის ადგილი შეცვალა და მისთვის ჩვეული მხრიდან არ აპირებს შემოგვიტიოს - მან ჯარების მობილიზება საითაც დაიწყო, მეც დავავალე ჩემს მეთაურებს იმ მხარეს გადანაწილდნენ და იქ საზღვრები გაამაგრონ.

არეთი

ვფიქრობ მაგ მანევრებზე ჩვენი მტრები მალე გაიგებენ და შეიძლება ისევ შეცვალონ ჩვენზე შემოტევის ადგილი.

დეონდე

კი რა თქმა უნდა და მეც მათთან მოსაზღვრე ტერიტორიები შეძლებისდაგვარად მთლიანად გავამაგრე, ხოლო რაზეც ინფორმაცია მქონდა, საიდანაც აპირებდნენ შემოტევას, იქ შედარებით მეტი ჯარი გავანაწილე.

არეთი

ეგ კარგი მაგრამ, აქ რა ხდება, დედაქალაქში არეულობამ, დივერსიებმა ხომ არ იმატა.

დეონდე

არა ჯერ მაგ მხრივ სიმშვიდეა, განსაკუთრებული არაფერი ისმის.

არეთი

თქვენ თერადოს, ემრედ ჩვენს სიახლოვეს რამეს ხომ ვერ ამჩნევთ საეჭვოს?

თერადოსი

არა მეფეო ჩვენთან ყველაფერი რიგზეა, თან გაახლებული თქვენი პირადი დაცვა, რაც საიმედო მეომრებით ჩაანაცვლა დეონდემ, იმის შემდეგ მითუმეტეს ყველაფერი საიმედოდაა.

არეთი

ეგ კარგი, მაგრამ შენ მათი უფროსი ხარ და ხომ იცი, ყველა შეცდომაზე შენ აგებ პასუხს.

თერადოსი

დიახ მეფეო, თავად მეც და ემრედიც დღე და ღამ ყურადღებით ვართ ჩვენი მცველების მიმართ.

არეთი

დეონდე ჩემს სამუშაო ოთახში გამომყევი და რუქაზე, ზუსტად მაჩვენე ჩვენი ჯარების ზუსტი განლაგება.

თერადოსი

ჩვენც გამოგყვეთ მეფეო?

არეთი

არა თქვენ აქ დარჩით და მამაჩემის შესახებ ხშირად გაიგეთ რა ხდება და თუ რაიმე საგულისხმო სიახლე იქნება მაშინვე შემატყობინეთ.

(ერეთი და დეონდე გადიან)
თერადოსი

არ გაგვიყოლეს, მაგრამ როგორღაც მაინც უნდა გავიგოთ, რაიმე ცვლილებას თუ შეიტანენ სამხედრო სტრატეგიაში, მეფე რეიმსს საჩქაროდ რომ ვაცნობოთ ამის შესახებ.

ემრედი

რეიმსი ჩვენგან დეონდეს შესახებაც ელოდება საჭირო სიახლეს, მაგრამ ვერაფერს ვაწვდით.

თერადოსი

მაგაზე სულ ვფიქრობ, თუ რა შეიძლება მას მოუწყოს რეიმსმა, რომ მოიშოროს, მაგრამ ასე ადვილია მთავარსარ​დლის წინააღმდეგ რაიმეს მოფიქრება? ჩვენ კი მას აქ რა უნდა დავაკლოთ, ხომ ნახე გუშინ დოღის დროს მას მეფის მთლიანი პირადი დაცვა იცავდა.

ემრედი

ეგ იმიტომ, რომ გუშინ მასთან ერთად მეფე და მთლიანი მისი ოჯახი იყო, ჩვენ კი უნდა დაველოდოთ, თვითონ მარტო, ან მის ცოლთან ერთად როცა იქნება.

თერადოსი

დეონდე იმ დღის შემდეგ მარტო არასდროს იქნება და ამიტომ მაგაზე ფიქრს ჯობია, არეთის გეგმები, რაც შეიძლება ხშირად შევატყობინოთ რეიმსს, თან ხომ გახსოვს, რომ ძალიან ფრთხილად უნდა ვიმოქმედოთ, თორემ ერთი შეცდომა და ყველაფერი წყალში ჩაგვეყრება და რა სიკეთესაც ველოდებით ამ ყველაფრისგან, იმის ნაცვლად სიკვდილით დასჯა შეგვრჩება ხელში.

ემრედი

ახლა საჩქაროდ რეიმსს შევატყობინოთ გალდეთის მდგომარეობა, რომ ის მძიმედ ავადაა და შეიძლება სულ მალე იმ ავადმყოფობით ვეღარც გადარჩეს და მერე თვითონ რეიმსი გადაწყვეტს, მის სიკვდილს დაელოდება და არეთს მისთვის მძიმე დღეებში შემოუტევს თუ მანამდე გადმოვა შეტევაზე.

თერადოსი

კარგი დღესვე გავაგზავნოთ რეიმსთან ეს ცნობა, და კიდევ რაც აქ ხდება ყველაფერი იმის შესახებ, მე ახლა წავალ და სანამ არეთი დაბრუნდებოდეს, წერილს დავწერ ამის შესახებ, შენ კი აქ დარჩი და თუ არეთი გამოსვლას დააპირებს, მაშინვე შემატყობინე.

(თერადოსი გადის, ემრედი სასახლის შესასვლელთან დადგება)
სურათი მერვე

სახელმწიფო სამბერა, მეფე რეიმსის სასახლის დარბაზი

(შემოდიან რეიმსი და მისი მთავარსარდალი მირადეთი)

რეიმსი

თერადოსმა მომწერა, რომ გალდეთი ძალიან ცუდად ყოფილა და შეიძლება სულ მალე მოკვდეს, რის გამოც ვფიქრობ ჩვენ ომის დაწყება ცოტა ხნით უნდა გადავდოთ, გალდეთის სიკვდილს დაველოდოთ და არეთი მამის გარდაცვალებით, რომ იქნება დამწუხრებული და თან ამით იქნება დაბნეული მაშინ მოულოდნელად შევუტიოთ.

მირადეთი

მეფევ ბატონო მეც გეთანხმებით, რომ დამწუხრებულ და დაბნეულ არეთს, მოულოდნელად რომ შეუტევთ, მას ადვილად დავამარცხებთ.

რეიმსი

უკვე ისე ვართ ომისთვის მომზადებული, რომ ამის შენელება ვფიქრობ არ გამოგვადგება და დაველოდები, ხომ შეიძლება გალდეთი, საერთოდ გამოჯანმრთელდეს და მაქსიმუმ ერთი თვით გადავდებ ომის დაწყებას და მერე დავიწყებ შეტევას.

(რეიმსი ხმამაღლა იძახის)
მსახურო საჩქაროდ შემოდი.

(მსახური მალე შემოდის)

მსახური

დიახ ბატონო.

რეიმსი

მაქ გარეთ მურადე მელოდება და დაუძახე შემოვიდეს.

(მსახური გადის და მალევე შემოდის მურადე)
რეიმსი

მოდი მურადე, დღეს ისევ მოგიწევს გაემგზავრო საიმერაში.

მურადე

ბატონი ბრძანდებით, თქვენ მხოლოდ მიბრძანეთ.

რეიმსი

შენ მოგიწევს იქ გარკვეული დროით დარჩენა, ჩასვლის​თანავე პირველ რიგში თერადოსს ნახავ და ეტყვი, რომ დროებით იქ უნდა დარჩე და მან გირჩიოს, სად გაჩერდები, მერე დაუკავშირდები ჩვენს მზვერავებს, მათთან წერილს გატან, რაშიც მათი შემდეგი მოქმედების გეგმა წერია.

მირადეთი

ჩვენს მზვერავებს გადაეცი, რომ დროებით შეტევის დაწყებას ვაჩერებთ, რათა გალდეთი ყოფილა ძალიან ცუდად და შეიძლება მალე მოკვდეს კიდეც და მანამდე გადავდეთ ომის დაწყება.

რეიმსი

ოღონდ არა უვადოდ, რათა თუ გალდეთმა თვეზე მეტი იცოცხლა, მაშინ ერთ თვეში მაინც დავიწყებთ ომს.

მურადე

ყველაფერი გასაგებია ჩემო მეფეო, მხოლოდ მიბრძანეთ და მე მზად ვარ ახლავე გავემგზავრო საიმერაში.

რეიმსი

ცოტაც მოიცადე წერილი უნდა გადმოგცე. რომელსაც მზვერავების მეთაურს გადასცემ, ვის მისამართსაც თერა​დოსი შეგატყობინებს. და მეორე წერილს თერადოსთანაც გატან.

(რეიმსი მაგიდიდან წერილებს აიღებს და მურადეს გადასცემს)

რეიმსი

აი ეს წერილები გადაეცი, როგორც გითხარი ჩვენი მზვერავების მეთაურს და თერადოსს, თან იქ ძალიან ფრთხილად იყავი.

მურადე

მშვიდად იყავით მეფეო, ძალიან გავფრთხილდები.

რეიმსი

პირველად არ მიდიხარ გარდოსში და შენ თვითონ იცი, თუ იქ უცხო ვინმემ შეგეკითხოს, რაც უნდა თქვა - ვინ ხარ და რისთვის ხარ ჩასული საიმერაში.

მურადე

მშვიდად იყავით მეფეო, არაფერი შემეშლება.

რეიმსი

კარგი, მაშ აბა დროს ნუღარ კარგავ, წადი და სულ გახსოვდეს - შენს სწორ მოქმედებაზე ბევრი რამაა დამოკიდებული.

მურადე

კარგით, წავედი და კარგად ბრძანდებოდეთ.

(მურადე მეფის გადაცემულ წერილებს გულის ჯიბეში ჩაიდებს და გადის)
რეიმსი

მირადეთ ჯარის ის ნაწილი, რომელიც გეთას საზღვართან გყავს გადაყვანილი, თავის ძველ ადგილას დააბრუნე, რათა ამას არეთი მალე გაიგებს და იცოდეს, რომ ომის დაწყება გადავიფიქრეთ და ყურადღება მოდუნებულ არეთს, როცა ამის დრო მოვა მოულოდნელად დავესხათ თავს.

მირადეთი

კარგით ახლავე წავალ და შევუდგები თქვენი დავალების შესრულებას.

რეიმსი

ცოტა ხნით კიდევ დამელოდე სხვაც უნდა გითხრა.

მირადეთი

გისმენთ მეფეო, კიდევ რა გაქვთ თქვენ დავალება.

რეიმსი

რადგან გადავდეთ ჩვენ დროებით ომის დაწყება, ეს დრო შენ ჯარის

კიდევ გაძლიერებას მოახმარე - ჯარი კიდევ შეავსე ახალწვეულებით, თან რამე იარაღზე თუ ფიქრობ რომ არაა საკმარისი, ხაზინიდან ფულს მოგცემ, ისიც შეიძინე და სამხედროების წვრთნა გააძლიერე.

ახლა კი წადი და დავალების შესრულება ჯარის დამატებითი ჯარისკაცებით შევსებით დაიწე.

(მირადეთი მეფეს თავს დაუკრავს და ჩქარი ნაბიჯით გადის)
სურათი მეცხრე

მეორე დილა, მეფე არეთის სასახლის ეზო.

(შემოდიან არეთი, დეონდე და თერადოსი)
არეთი

როგორი მშვიდი ამინდია, გრილი ნიავიც,

მხოლოდ გინდა რომ ღრმად ისუნთქო, ცუდი ივიწყო

და ამ ჩიტების ულამაზეს მღერას უსმინო.

მაგრამ ცხოვრება სხვა რამეა მოუსვენარი,

არ გაცდის რაც შენს გულს უნდება - იმას მისდიო.

დეონდე

დღეს როგორ არის ჯანმრთელობა მეფე გალდეთის,

ცოტათი მაინც უკეთესად არ არის იგი?

არეთი

თვითონ არ იმჩნევს, მაგრამ ვატყობ კვლავ ცუდადაა,

ყველა პრობლემა ერთიანად ჩვენ თავს დაგვატყდა,

ამ რთულ დღეებში, მტერიც ახლა გააქტიურდა -

დრო მიპოვა და ალბათ მალე ომსაც დაგვიწყებს.

დეონდე

იმათ საზღვრების დასავლეთის მთლიანი ზონა,

საიდანც ვიცით, რომ მტერს უნდა შემოგვიტიოს,

ყველა საზღვრებზე ბევრად უკეთ ჩვენ გვაქვს დაცული

და ამ მხრივ არეთ შეგიძლია შენ მშვიდად იყო.

არეთი

მეც ასე ვფიქრობ, ეგ ნაწილი ჩვენი საზღვრების,

ყველაზე მეტად უნდა გვქონდეს გამაგრებული.

თერადოსი

სწორედ მართალი ბრძანებაა მეფევ ბატონო,

მტერმა არ უნდა შეგვამჩნიოს ჩვენ მოდუნება.

(არეთი საათს დახედავს)

არეთი

დრო ჩქარა გადის, გამომყევი დროზე დეონდე.

დღის ორ საათზე შეხვედრა მაქვს რეიმსის ელჩთან

ვიცი, რომ ამით შეეცდება მეფე რეიმსი,

გზა აგვიბნიოს და მშვიდობა შემოგვთავაზოს,

მაგრამ ვერაგი ჩვენი მტერი მისი ხრიკებით

შესაფერის დროს ელოდება, რომ თავს დაგვესხას

დეონდე

მინდა გავიგო, ნეტავი რას შემოგვთავაზებს.

თერადოსი

მეც თან გამოგყვეთ ჩემო მეფევ

არეთი

არა შენ დარჩი და როცა ის ელჩი აქ მოვა,

მას გამოყევი და ჩემამდე ამოაცილე.

(არეთი და დეონდე გადიან)
თერადოსი (თავის თავს ეუბნება)

მაინც გავიგებ არეთს რა აქვს ჩაფიქრებული, უბრალოდ ცოტა დრო მჭირდება მე ამისთვის, მალე იმის დროც მოვა, რომ დეონდეს ბოლოს მოუღებ, არეთიც დამარცხდება, რის შემდეგაც მე მალე გავხდები სახელმწიფო სამბერნას სარ​დალი, რომელიც შემოიერთებს გეთას სამეფოს და მე ვიქნები მთლიანად გაერთიანებული სამეფოს მთავარსარდალი.

(თერადოსს სასახლის კარიბჭის მცველი მიუახლოვდება)
კარიბჭის მცველი

თერადოს უკვე ერთი საათია თქვენ გარეთ ვიღაც გელოდებათ, რომელიც მახსოვს ადრეც იყო თქვენთან მოსული, ამბობს, რომ ის არის მურადე, უცხო მოვაჭრე.

თერადოსი

აა ის მოვაჭრე, ველოდებოდი გთხოვთ მოუხმეთ აქ.

(მურადე მალევე მიუახლოვდება თერადოსს)
თერადოსი

მურადე მოდი დაჯექი და ისე მოიქეცი, თითქოს აქ განსაკურებული არაფერი ხდება.

(მურადე დაჯდება და ფრთხილად აწვდის წერილს თერადოსს)
მურადე

ეს წერილი მეფე რეიმსმა გამოგიგზავნა, თან მეორე წერილიც მაქვს, რომელიც ჩვენი მზვერავების ჯგუფის მეთაურს უნდა გადავცე, რომლის ადგილ სამყოფელიც შენ უნდა მიმასწავლო.

თერადოსი

საღამოს შევხვდეთ ძველ ადგილას და თავად მიგიყვან მასთან.

(თერადოსი მურადეს მოტანილ წერილს კითხულობს)

თერადოსი

რეიმსი მწერს, რომ მისი ჯარის ნაწილი, რომელიც ამათ საზღვართან ყავს დაყენებული, ისევ ძველ ადგილს უნდა დააბრუნოს, რათა ამას არეთი მალე გაიგებს და თვითონაც უკან წაიყვანს, იმ ადგილთან მყოფ მისი ჯარის ნაწილებს.

მურადე

ეგ რეიმსმაც იცის და ამიტომაც გაყავს იქედან მისი ჯარი, რათა არეთმა იფიქროს ომო დიდი ხნით გადაიდოო.

თერადოსი

საჩქაროდ უნდა შევატყობინოთ რეიმსს, რომ მისი ჯარი იქედან არ გაიყვანოს, რათა არეთი კიდევ მეტად ამაგრებს საზღვრის იმ ნაწილს და ვფიქრობ რეიმსმა უნდა დატოვოს იქ მისი ჯარის ნაწილი და მერე, ომის დაწყების დრო რომ დადგება, საზღვრის მეორე, აღმოსავლეთის მხრიდან შემოუტიოს ამათ, რათა იმ ნაკლებად დაცული საზღვრიდან, ბევრად დიდ უპირატესობას მოიპოვებს ბრძოლაში.

მურადე

მე აქ მარტო არ ჩამოვსულვარ და ვინაც მახლავს, შემიძლია ის გავაგზავნო დღესვე რეიმსთან და ამ ყველაფერის შესახებ მას წერილს გავატან, მერე კი თვითონ გადაწყვეტს როგორ მოიქცეს და იმ გადაწყვეტილების შესახებ, ისევ ეს ჩემი თანმხლები ჩამოგვიტანს პასუხს.

თერადოსი

ეგ კარგი აზრია, თან ამ ჩვენი წერილის გამო, ჩვენი აქ სამოქმედო გეგმა თუ შეცვალა, ისევ ამას გამოატანს ჩვენს სამოქმედო გეგმას.

მურადე

კარგი, მაშ დროს აღარ დავკარგავ, წერილს დავუწერ და მალევე გავუშვებ მას გარდოსში, მერე შენ დაგელოდები, საღამოს დათქმულ ადგილას შევხვდეთ და ეს წერილი გადავცეთ ჩვენს მზვერავებს, თან იმ ადგილსაც მაჩვენებ, სადაც უნდა გავჩერდე ჩემი აქ ყოფნის პერიოდში.

თერადოსი

კარგი, აბა დრო არ დაკარგო და მალე გაგზავნე ის კაცი გარდოსში, თან ახლა მალე რეიმსის ელჩი უნდა მოვიდეს აქ და ის არეთთან უნდა ავიყვანო.

მურადე

კარგი, მაშ წარმატებას გისურვებ და წავედი.

(მურადე გადის, თერადოსი კი სასახლის შესასვლელთან დადგება, საიდანაც მალევე არეთი და დეონდე გამოვლენ)
თერადოსი

მეფეო რაიმე შეიცვალა, ელჩს აღარ ელოდებით?

არეთი

იმ ელჩთან ბევრი სალაპარაკო არაფერი მაქვს, მას აქვე ეზოში დაველაპარაკები,

მისგან მოვისმენ, რა უნდა და მოკლედ ვეტყვი ჩემს სათქმელს. 

(მეფე და დეონდე, ისევ ეზოში დასასვენებელ სკამზე დასხდებიან)
არეთი

თერადოს, მალე უნდა მოვიდეს ის ელჩი და როგორც მოვა აქ მოიყვანე.

თერადოსი

დიახ მეფეო, წავალ მას გალავნის კარიბჭესთან დავე​ლოდები.

(თერადოსი გალავნის შემოსასვლელისკენ გაემართება)
არათი

საინტერესოა რა დააბარა რეიმსმა ჩემთან მის ელჩს.

დეონდე

არა მგონია ჩვენთან მეგობრობის შემოსათავაზებლად გამოეგზავნოს.

არეთი

მოუსმინოთ რას გვეტყვის, იქნებ მისგან ამოვიცნოთ სინამდვილეში რა აქვთ ჩაფიქრებული.

(თერადოსი მეფეს მიუახლოვდება)

თერადოსი

მეფეო ელჩი გეწვიათ.

არეთი

მოიყვანე, აქ დაველაპარაკები.

თერადოსი

უკვე აქ არის.

(თერადოსი მის უკან მდგარ ელჩს მეფეს წარუდგენს)
თერადოსი

ეს სამბერას მეფის ელჩი გახლავთ.

არეთი

დაბრძანდით და გისმენთ, რისთვის გვეახლეთ.

(ელჩი მეფის წინ მდგარ სკამზე დაჯდება)

ელჩი

მოგესალმებით და ქედს ვიხრი მე თქვენს წინაშე,

მინდა გისურვოთ მშვიდობა და სულ ჯანმრთელობა.

არეთი

მადლობთ, თავადაც გესალმებით და რაც მისურვეთ -

არა მგონია თქვენი მეფეც მაგ აზრის იყოს

და თქვენ აქ ჩემი მოკითხვისთვის გამოეგზავნეთ.

ელჩი

მეფე რეიმსი მართლაც გიძღვნით იქედან სალამს,

ის ხომ თუნდ შორი, მაგრამ თქვენი ნათესავია

და მინდა გითხრათ წუხს კიდევაც გალდეთის გამო,

რათა გაიგო მამათქვენი ცუდად ყოფილა.

არეთი

ჩვენს გამო წუხს და თანაც კიდევ ომსაც გვიპირებს?

ელჩი

სწორედაც მაგის გამო ვარ მე, თქვენთან მოსული,

მეფე გითვლით, რომ ერთმანეთში მშვიდობა გვქონდეს.
და სამუდამოდ დაივიწყოთ ძველი წყენები.

არეთი

მაშ რაღას ნიშნავს ეს ამდენი დივერსიები?

რომელიც ვიცი თქვენი ქვეყნის მოწყობილია.
ელჩი

შეიძლება კი ზოგი რამე ჩვენაც შევცოდეთ

და ამის გამო რაც აქ ხდება, ბოროტი საქმე

ის ყველაფერი ერთიანად, სულ ჩვენ გვბრალდება.

არეთი

იქნებ ისიც თქვათ, ჩვენი სარდლის, დეონდეს ცოლი

თქვენს ქვეყანაში გაიტაცა ვინმემ სულ მთლად სხვამ.

ელჩი

აკი კიდევაც დააბრუნეს ის ქალბატონი,

ვიღაც ყაჩაღებს გამოსტაცა ჩვენმა რაინდმა.

არეთი

აღარ ვაპირებ ამ თემაზე მეტად საუბარს

და შენ თქვენს მეფეს გადაეცი ჩემგან პასუხად,

თუ მართლაც უნდა მას მშვიდობა, მეც თანახმა ვარ,

მაგრამ არ იყოს ეს ვიზიტი, შენი აქ ჩემთან

პოლიტიკური რამე ხრიკი, ჩვენს დასაბნევად.

ელჩი

რას ამბობთ მეფევ - გულწრფელია რაც მე გითხარით.

არეთი

კარგი, თუ კიდევ არაფერი არ გაქვს სათქმელი

გიმეორებ, რომ თანახმა ვარ და მეც ხელს გიწვდით,

რათა ჩვენს შორის აღარ იყოს შური და მტრობა,

ახლა თუ მეტი არაფერი არ გაქვს სათქმელი,

შეგიძლია, რომ დაგვტოვო და უკან დაბრუნდე,

რომ მოახსენო ყოველივე თქვენს მეფე რეიმსს.

ელჩი

კარგით მეფეო დაგტოვებთ და გემშვიდობებით.

არეთი

თერადოს უკვე გააცილე ჩვენი სტუმარი.

(ელჩი წამოდგება და მას თერადოსი გააცილებს სასახლის გალავნის ჭიშკრამდე)
დეონდე

მე დიდად ეჭვი მეპარება ელჩის ნათქვამში

არეთი

მეც ეგრე ვფიქრობ, რეიმსი ჩვენ გვეთამაშება,

ყურადღება რომ მოვადუნოთ, ეგ აქვს მას მიზნად

და ბოლოს მისთვის საჭირო დროს ის ომს დაგვიწყებს.

დეონდე

რამდენიმე დღე დაველოდოთ - ვნახოთ მათ ჯარებს,

რომელიც აქ ყავთ ჩვენს საზღვართან გადმოყვანილი,

თუ გაიყვანენ ისინი მათ, ჩვენ დავაკვირდეთ.

არეთი

კარგი დროებით შევაჩეროთ ამაზე ფიქრი

და დავივიწყოთ ჩვენ ცოტა ხნით მეფე რეიმსი,

რათა სხვებთანაც დაგეგმილი მე მაქვს შეხვედრა

და ამ შეხვედრას, დეონდე შენც უნდა დაესწრო.

(ორივენი გადიან)
სურათი მეათე

ამბერას დედაქალაქში მეფე რეიმსის სასახლის დარბაზი

(შემოდიან რეიმსი და მისი მთავარსარდალი მირადეთი)
რეიმსი

ამ დილით საიმერადან ჩვენი ელჩის წერილი მომიტანეს, რომელიც გუშინ იმათ მეფეს შეხვდა და ის მწერს, რომ არეთს დიდად არ ჯერავს ჩვენი შეთავაზებული მშვიდობის და მეგობრობის, მაგრამ მაინც უთქვამს მას, რომ თუ ეს ყველაფერი სიმართლეა, თანახმა ვარ ამაზეო.

მირადეთი

მათ საზღვრთან მიყვანილ დამატებით ჯარს უკან რომ დავაბრუნებთ, მაშინ დაიჯერებს ამას.

რეიმსი

ეგ მეც ვიფიქრე და დააჩქარე, ჯარის იმ ნაწილის იმათი საზღვრიდან გამოყვანა.

(შემოდის მცველი)

მცველი

მეფეო, მურადეს საიმერადან გამოგზავნილი მხლებელი, რევადე გეახლათ.

რეიმსი

ასე საჩქაროდ რად გამოგზავნა მურადემ ის, ასეთი რა უნდა მომხდარიყო? დაუძახე, ახლავე შემოვიდეს.

(ჩქარი ნაბიჯით გადის მცველი და მალევე შემოდის რევადე)
რეიმსი

რამე გაუთვალისწინებელი მოხდა, ასე მალე რატომ დაბრუნდი?

რევადე

იმიტომ გამომგზავნა ასე მალე, თერადოსმა არეთის გეგმებიდან გამომდინარე ჩათვალა, რომ თქვენ გირჩიოთ - დროებით გადადოთ, არეთის საზღვართან ახლოს მყოფი ჩვენი ჯარების უკან დაბრუნება, რის მიზეზსაც ის ამ წერილში გიხსნით.

(რევადე წერილს აწვდის რეიმსს და ის საჩქაროდ კითხულობს იმ წერილს)

რეიმსი

მირადეთ მართლაც შევაჩეროთ, გეთას საზღვართან დამატებით მყოფი ჯარის უკან წამოყვანა, რათა მართლა ფიქრობდეს არეთი, რომ ჩვენ მათ შევუტევთ და ეს სწორედ იმ ადგილიდან მოხდება, სადაც ჩვენი ჯარის ის დამატებითი ნაწილი დგას.

მირადეთი

კი მაგრამ მაქედან თუ არ შევუტევთ, მაქ ჩვენი ჯარის საკმაოდ დიდი ნაწილი დგას და შეტევისას ის დაგვჭირდება.

რეიმსი

კი მაგრამ, იმის პარალელურად მასაც ეყოლება მისი ჯარის დიდი ნაწილი იქ, ჩვენ კი სხვა ადგილიდან შევუტევთ, სადაც ჩვენი მთლიანი ჯარი გვეყოლება მობილიზებული და ის სანამ იმ ჯარს იმ ადგილამდე მოიყვანს, მანამდე ჩვენ ჯარის რაოდენობრივი უპირატესობით, ბრძოლაში მნიშვნე​ლოვან წარმატებას მოვიპოვებთ.

მირადეთი

მართლაც არ არის ეგ აზრი ლოგიკას მოკლებული, მაგრამ მე გირჩევ, მოჩვენებით იქ, თითქოს მთლიანად ვტოვებთ იმ სამხედრო ნაწილს, ისე გავშალოთ იმათი მცირე ნაწილი, რომ თითქოს ის ჯარი ისევ მთლიანად იქ დგას და ისე კი იმათი მნიშვნელოვანი ნაწილი შეძლებისდაგვარად შეუმჩნევლად შევუერთოთ ცენტრალურ ჯარს და გაერთიანებული ძალებით შევუტევთ მათ.
რეიმსი

ხო, თუ დავტოვებთ იქ ჯარს, მართლაც მასე უნდა მოვიქცეთ, რომ მისი მნიშვნელოვანი ნაწილი, შეუმჩნევლად გადმოვიყვანოთ უკან და რაც შეიძლება მალე მოვახერხოთ ეს, რათა დროზე მოვემზადოთ მტერზე ძლიერი დარტყმისთვის.

მირადეთი

ამის შესახებ ჩვენმა იქაურმა დაზვერვამაც უნდა იცოდეს, რათა ამ ყველაფრის შესაფერისად იმოქმედონ იქ.

რეიმსი

ყველაფერი დროზე გადავწყვიტოთ და რასაც საბოლოოდ გადავწყვეტთ, წერილში დავწერ და მაშინვე უნდა გავატანოთ ის წერილი რევადეს საიმერაში და ჩვენს მზვერავებს გადასცეს სადაც თან მათი იქაური მოქმედების გეგმაზეც იქნება მითითებული.

მირადეთი

თან იქ ჩვენს ელჩსაც, ამასთან დაკავშირებით, კიდევ დავავალოთ არეთთან შეხვედრა, რისთვისაც მასთანაც უნდა გავატანოთ წერილი რევადეს - თუ რა უნდა თქვას არეთთან შეხვედრისას.

რევადე

მე მზად ვარ ახლავე წავიდე საიმერაში, ოღონდ თქვენ მიბრძანეთ.

რეიმსი

ჯერ ცოტა მოცდა მოგიწევს, მანამდე ორი წერილი უნდა დავწეროთ

მზვერავებისთვის და ელჩისთვის, რასაც მირადეთი ახლავე დაწერს.

მირადეთ მოკლედ დაწერე ორივე წერილი, რაზეც წეღან შევთანხმდით იმ ყველაფრის შესაფერისად იმოქმედონ.

(მირადეთი მაშინვე შეუდგება წერილების წერას)
მირადეთი

ორივე წერილში მოკლედ ვწერ, ჩვენ რაც გვჭირდება და თვითონ მოიფიქრონ, როგორც უნდა იმოქმედონ.

რეიმსი

კარგი ოღონდ, რაც შეიძლება გასაგებად დაწერე. შენ კი რევადე მანამდე გადი და გარეთ მთავარსარდლის ორი მოადგილე მელოდება და უთხარი ორივე საჩქაროდ შემოვიდნენ.

(რევადე ჩქარი ნაბიჯით გავა და მალე დაბრუნდება მთავარსარდლის ორ მოადგილესთან ერთად)
რეიმსი

თქვენ დღეს იმიტომ დაგიბარეთ, რომ გეთას საზღვართან მდგარი ჯარის უკან დაბრუნება უნდა დაგვევალებინა, მაგრამ ახლა ნაწილობრივ შეიცვალა ეს გეგმა და ჯარის იმ ნაწილის კი გადმოვიყვანთ, ოღონდ არა მთლიანად, მხოლოდ მის მნიშვნელოვან ნაწილს.

სარდლის მოადგილე თორინესი

კარგით მეფეო, ახლავე გავემგზავრებით თქვენი ბრძანების შესასრულებლად.

რეიმსი

კი საჩქაროა, მაგრამ ის ჯარი მთლიანად არ უნდა გადმოიყვანოთ უკან, მხოლოდ მისი მნიშვნელოვანი ნაწილი, თან დარჩენილი სამხედროები ისე დააყენოთ იქ, რომ მათ არ უნდა შეეტყოთ, ჯარის მეტი წილი გადაყვანილი რომ არის იქედან და იმათი გადმოყვანა ისე ნაწილ ნაწილ უნდა მოხდეს, რომ ეს დიდად თვალში მოსახვედრი არ იყოს.

სარდლის მოადგილე ნუკარდი

გასაგებია მეფეო და ის გადმოყვანილი ნაწილი გეთას საზღვრის აღმოსავლეთ მხარეს დავაყენოთ?

რეიმსი

არა, ისევ თავისი ლოკაციის ადგილას გადაიყვანეთ, რათა იმათი საზღვრის აღმოსავლეთ მხარეს საერთოდ არ ეტყობოდეს, რომ იქედან როდესმე შევუტევთ მათ ქვეყანას.

თორინესი

მეფეო ისე გაქვთ გეგმაში, როდესმე იმ ადგილიდან შეუტიოთ არეთს?

რეიმსი

როდესმე კი არა, შეიძლება სულ მალე დავიწყოთ ომი და სწორედ საზღვრის მაგ მონაკვეთიდან გადავიდეთ შეტევაზე, რომელიც არც ისე შორსაა ჩვენი ჯარის მთავარი ნაწილის ლოკაციის ადგილიდან და ომის დაწყების დრო როდესაც დადგება, ძალიან მალე და ადვილად გადავიყვან ჩვენი ჯარის მთავარ ძალას მაგ ადგილთან.

თორინესი

ზუსტად როდის გაქვთ მეფეო დაგეგმილი შეტევის დაწყება.

რეიმსი

ეგ ჯერ ზუსტად არც მე ვიცი, რაღაც მოვლენებზე ვარ დამოკიდებული, ისე კი დიდი ხანი არ დაგვჭირდება ლოდინი და გარდაუვალ ომს მალე დავიწყებთ, შეიძლება სულ რამდენიმე დღეში, ან ყველაზე მაქსიმუმ ერთ თვეში.

მირადეთი

მეფეო უკვე მზად მაქვს ორივე წერილი.

რეიმსი

რევადე დროს ნუღარ დაკარგავ, გამოართვი წერილები და რაც შეიძლება მალე გაემგზავრე საიმერაში, იქ მურადეს დახმარებით თერადოსს გადაეცი ეგენი და უთხარი თვითონ გადასცეს ორივე წერილი დაზვერვის ჯგუფის მეთაურს და ჩვენ იქაურ ელჩს.

რევადე

დიახ მეფეო, ყველაფერი გასაგებია.

(რევადე წერილებს გამოართმევს მირადეთს და საგანგებოდ შეინახავს გულის ჯიბეში)

რეიმსი

აბა ფრთხილად იარე და იცოდე მაგ წერილების ადრე​სატამდე დროულად მიტანაზე ბევრი რამაა დამოკიდებული.

რევადე

მშვიდად იყავით მეფეო დროზე და დიდი სიფრთხილით გავაკეთებ ყველაფერს, მოკლედ უკვე წავედი და კარგად ბრძანდებოდეთ.

(რევადე თავს დაუხრის მეფეს და გადის დარბაზიდან)
ნუკარდი

მეფეო, მაშ წავალთ და დავიწყებთ ჯარის იმ ნაწილის გადმოყვანას.

რეიმსი

ჯერ გადავწყვიტოთ იქ მდგომო ჯარის მაქსიმუმ რა ნაწილის გადმოყვანაა შესაძლებელი და იმათი გადმოყვანის დროს მძიმე საბრძოლო იარაღი, ქვემეხები მთლიანად გადმოიტანეთ.

მირადეთი

როგორც გადაწყვეტილი გვაქვს ეს გადმოყვანა დიდად შესამჩნევი რომ არ იყოს, მაქსიმუმ იმ ჯარის ორი მესამედი უნდა გადმოვიყვანოთ იქედან. მძიმე იარაღი კი, თითქმის მთლიანად გადმოვიტანოთ.

რემსი

იმ ჯარის გადმოყვანისთანავე, მაცნობეთ ზუსტად რა რაოდენობის გადმოყვანა შეძელით.

(შემოდის რევადე)

რეიმსი

რა ხდება, შენ ჯერ კიდევ არ წასულხარ?

რევადე

უკვე მზად რომ ვიყავი წასასვლელად, თერადოსის გამოგზავნილი შიკრიკი მოვიდა და მაცნობა, რომ გუშინ ჩემი იქედან წამოსვლის შემდეგ რამდენიმე საათში მეფე გალდეთი გარდაცვლილა.

რეიმსი

გალდეთი? უკვე ისე ვიყავი ამის მიმართ განწყობილი, რომ არ მეგონა ასე მალე თუ გარდაიცვლებოდა.

რევადე

მეც იმიტომ მოვბრუნდი, რომ ვიფიქრე თქვენ ამასთან დაკავშირებით შეცვლიდით იქ გასაგზავნი წერილების ტექსტს.

რეიმსი

ახლა წერილების წერის დრო აღარ არის, მაგაზე ბევრად უფრო საჭირო საქმეები აქ გვაქვს გასაკეთებელი - ჩვენი ჯარის ძირითადი ნაწილის გეთას საზღვრის მეორე მხარეს მობი​ლიზებაა ყველაზე საჩქარო, სავარაუდოდ ალბათ გალდეთის დაკრძალვის დღეს შეუტევთ, რა დროსაც ყველანი დაკრ​ძალ​ვაზე იქნებიან და სანამ აზრზე მოვლენ ჩვენ მნიშვნელოვან ადგილებს დავიკავებთ.

მირადეთი

თორინეს შენ წადი ჯარის იმ ნაწილის უკან დაბრუნების საქმეს მიხედე, მათ იმ საზღვრამდე მიყვანას რამდენიმე დღე დაჭირდება და რაც შეიძლება დააჩქარე მათი აღმოსავლეთ საზღვართან გადმოყვანა, ნუკარდე კი აქ დამჭირდება.

რეიმსი

მართლაც შევცვალოთ ეგ წერილები და მაინც გავაგზავნოთ რევადე იქ - ელჩს მიწერე მიუსამძიმროს ჩემგან არეთს მამის გარდაცვალების გამო და მზვერავებს

კი, რომ არსებულ ვითარებიდან ისე იმოქმედონ, სანამ იმათ შევუტევთ იქ ვერავინ იეჭვოს რომ ჩვენ ომს ვაპირებთ.

(მირადეთი შეუდგება ახალი წერილების წერას)
მირადეთი

თან იმასაც დავწერ, თერადოსმაც, მზვერავებმაც ამ არეულობის დროს შეეცადონ, გაერთიანებული ძალებით, იქნებ დეონდეს მოუხერხონ რამე.

რეიმსი

ჰო ეგ მეც ვიფიქრე, დაწერე ახლა იქნებ მართლაც დრო იხელთონ და რამე მოუწყონ დეონდეს, ოღონდ აღარ გინდა ორი წერილის წერა, ეს ყველაფერი მარტო თერადოსს მიწერე და მან გადასცეს მზვერავებსაც და ელჩსაც ჩვენი დავალება

თორინესი

მაშ მე წავალ საჭირო ხალხსაც გავიყოლებ და ჯარის იმ ნაწილის გადმოყვანის საქმეს მივხედავთ. 

რეიმსი

კარგი იჩქარე, ნუღარ ყოვნდები.

(თორინესი გადის)

რეიმსი

ნუკარდე შენ წადი და ჩვენი გენერლები მოიყვანე, სამხედრო საბჭო უნდა მოვიწვიოთ.

(წუკარდე გადის)

მირადეთი

უკვე მზად მაქვს ეს წერილი, თერადოსს ყველაფერი მოკლედ დავუწერე.

რეიმსი

რევადე ნუღარ ყოვნდები, საჩქაროდ გაემგზავრე საიმერაში, და თავად იცი რაც უნდა გააკეთო.

(რევადე წერილს გამოართმევს მირადეთს და ჩქარი ნაბიჯით გადის)
რეიმსი

მირადეთ ხომ იცი დიდად არ ვარ კმაყოფილი შენი სარდლობით და ახლა გაქვს შანსი დამიმტკიცო, რომ მართლაც ღირსი ხარ მთავარსარდლობის.

მირადეთი

თავის მართლებას არ დავიწყებ წინა წაგებული ბრძოლის გამო, ახლა ყველაფერი სხვაგვარად იქნება და მართლაც დავამტკიცებ, რომ ის მაშინდელი მარცხი მთლად ჩემი ბრალი რომ არ იყო.

რეიმსი

კარგი ახლა იმ ძველ ამბებზე ლაპარაკის დრო აღარ არის, უმჯობესია ახალი სამოქმედო გეგმა კარგად მოვიფიქროთ. ახლა კი გავიდეთ სამხედრო შეკრების დარბაზში და სანამ ნუკარდე ჩვენს გენერლებს მოიყვანს, მანამდე იქ განვიხილოთ, რა დავალებას მივცემთ მათ.

(ორივენი გადიან)

მთხრობელი

მეფე არეთის ტრაგედია მართლაც დიდია,

მამა დაკარგა, რომელიც მას ძალზედ უყვარდა,

ხოლო რეიმსის ვერაგობას არ აქვს საზღვარი -

უნდა მან ამით დრო იხელთოს მას შეუტიოს.

არეთი ამას ვერც იფიქრებს, რომ ამ მძიმე დროს

ვინმემ ასეთი რამ გაბედოს, თან არც იაზრებს

რომ ვერაგობას არცერთ დროში არ აქვს საზღვარი,

მაგრამ რეიმსს ეს არ ადარდებს ის სხვაგვარ ფიქრობს,

მისი გონების და ზნეობის შესაფერისად.

სურათი მეთერთმეტე

არეთის სასახლის ეზო

(გალავნის ჭიშკრიდან შემოდიან, დამწუხრებული ამელა და გერადე)
სასახლის მცველი

კიდევ გამოვთქვამ მწუხარებას და გისამძიმრებთ,

თქვენი მამის და ჩვენი მეფის დაღუპვის გამო.

ამელა

მადლობას გიხდით, ჩვენი მამის ერთგულო მცველო.

მცველი

მარტო მობრძანდით უფლისწულო და თქვენ პრინცესა?

ამელა

არეთმა გვთხოვა არ გვესმინა იგი ხმაური,

იქ მამაჩვენის სასახლეზე ზედ მიწის დაყრის...
და გამოგვიშვა ჩვენ დაკრძალვის დასრულებამდე.

გერადე

სანამ ჩვენი ძმა, დედაჩვენიც დაბრუნდებიან,

აქ ბაღში დავსხდეთ, სადაც მამას, უკვე ბოლო დროს,

უყვარდა ყოფნა ჩვენთან ერთად და საუბარი.

(ისინი იქვე გალავნის შემოსასვლელიდან ცოტათი მოშორებით ბაღის სკამზე დასხდებიან)
გერადე

სწორედ ამ სკამზე მამის გვერდში ხშირად ვისხედით

უმეტეს მაშინ როცა მამამ მისი გვირგვინი,

ჩვენს ძმას გადასცა და არეთი მეფედ აკურთხა.

ამელა

ბოლო ჟამს მამა აქ ორთავეს ბევრს გვიყვებოდა -

თითქოს ჩქარობდა, რომ მას ჩვენთვის, ბევრი მოეთხრო -

რაც არ ვიცოდით ჩვენ წარსულზე ჩვენის ოჯახის.

გერადე

ჩვენს ძმასაც არეთს, თუ დრო ჰქონდა, მასაც უყვარდა

ჩვენი მამისგან თხრობის სმენა წარსულ ამბებზე.

(ამელა და გერადესთან მივლენ, აღშფოთებული მარბელა და ანადეა)
ამელა

დედა მოხვედით, მარტო რად ხართ, მეფე სად არის?

მარბელა

დაკრძალვის შემდეგ მას აცნობეს ძალზედ ცუდი რამ.

გერადე

ამაზე ცუდი რაღა არის? მამა დავკრძალეთ.

მარბელა

ირგვლივ ქვეყნებმა იცოდნენ, რომ არეთს დეონდეს,

ამ რთულ დღეებში არ ეცალათ ქვეყნის საქმისთვის,

ვერაგ რეიმსმაც დრო იხელთა და ამ მძიმე დღეს,

ჩვენი საზღვრები გადმოლახა, აქეთ მოიწევს

და უკვე თითქმის დედაქალაქს უახლოვდება.

ამელა

მეფე არეთი რას აპირებს, ან ჩვენ რაღა ვქნათ.

ანადეა

ჩვენზე იზრუნა და უსაფრთხოდ აქ მოგვიყვანა,

თვითონ დეონდე, მისი დაცვაც ჯარს შეუერთდნენ,

რომ უწინამძღვროდ დარჩენილებს თავში დაუდგნენ.

(მათ მიუახლოვდნენ მეფის მცველები)

ერთ ერთი მცველი

მეფემ გვიბრძანა მის მოსვლამდე თქვენს გვერდით ვიყოთ -

გადაგიყვანოთ ამ სასახლის დაცულ ადგილას,

იქ თქვენ, რომც მტერი აქ მოვიდეს ვერვინ გიპოვით.

მარბელა

უკვე ასეა ჩვენი საქმე, რომ დავიმალოთ?

მცველი

დიდი ძალებით მტერი ჩვენი აქეთ მოიწევს,

იმ სიჩქარით, რომ ალბათ მალე აქ იქნებიან.

მარბელა

და როგორ ფიქრობთ, რამდენ დღეში მოვა აქ მტერი?

მცველი

მეფემ როგორც თქვა - დიდი წილი ჩვენი ჯარების

აქედან შორს დგას - ჩვენი საზღვრის მეორე მხარეს

და თუ მოასწრეს იმათი აქ დროზე მოყვანა,

მაშინ მტერს ძალზედ ძლიერ დარტყმას ჩვენ მივაყენებთ

და ვერასდროს აქ ვერ მოაღწევს რეიმსის ჯარი.

(ჩქარი ნაბიჯით შემოვლენ არეთი დეანელა და რამდენიმე მეომარი)

მარბელა

შვილო რა ხდება, გთხოვ გვითხარი, ისე ვმარცხდებით,

რომ სასახლეში გადაგვმალონ. დაცულ ადგილას?

არეთი

მეფე რეიმსმა, რაც ჩვევია ისე მოიქცა,

ვერაგულ ხერხით მოგვაჩვენა, რომ არას გვერჩის

და ამ მძიმე დროს გადმოლახა ჩვენი საზღვარი,

თანაც იმ მხრიდან, საიდანაც ჩვენ მოგვაჩვენა,

რომ იქ იმათ ყავთ მათი ჯარის მცირე ნაწილი.

მთავარი ძალა ჩვენი ჯარის, სხვა მხარეს გვყავდა -

იმათი საზღვრის დასავლეთით, შორს იმ ბრძოლიდან.

მარბელა

მერე რაღა ვქნათ, დეონდეც, რომ აქ ჩვენთან იყო.

არეთი

თავად წავიდა სადაც ახლა ბრძოლები მიდის,

დეანელა კი მე აქ ჩვენთან წამოვიყვანე,

რათა აქამდე თუ მოაღწევს რეიმსის ჯარი,

აქ სასახლეში ის იქნება მეტად დაცული.

ანადეა

დასავლეთიდან როდის მოვა დამხმარე ძალა?

არეთი

იქეთ დეონდეს მოადგილე თამერ გავგზავნე

და სანამ იმათ აქ მოიყვანს, ყველაზე ცოტა,

ორი დღე ღამე დაჭირდება ამას ყველაფერს.

ახლა წავიდეთ, მეც გაგყვებით - თავადაც ვნახო,

ჩემს აქ მოსვლამდე, რომ იქნებით კარგად დაცული,

თერადოს ემრედ თქვენ მანამდე აქ დამელოდეთ.

(მეფე მისი ოჯახი და დეანელა სასახლეში შედიან)

თერადოსი

ემრედ შენ დარჩი, დანარჩენი კი გარეთ გადით, ყველაფერი მოამზადეთ, მეფე მალე ჩამოვა და ალბათ მაშინვე მოგვიწევს აქედან გასვლა.

(თერადოსის და ემრედის გარდა ყველანი გადიან)

თერადოსი

ახლა ჩვენ ძალზედ ჭკვიანურად უნდა მოვიქცეთ, რეიმსსაც ჩვენი იმედი აქვს, აკი მომწერა, თქვენი მოფიქრებით იმოქმედეთო და შევეცადოთ არეთის გვერდით ჩვენს გარდა მცველები ბევრი არ იყოს ხოლმე.

ემრედი

არეთიც ალბათ დეონდესთან ახლოს იქნება და იქნებ როგორმე დროც ვიხელთოთ და მას რაიმე ვავნოთ, ან იქნებ მთლად მოვიშოროთ კიდეც.

თერადოსი

მაგას მეც ვფიქრობ, იქნება მართლაც რამე მოუხერხოთ, რაც ამ ომის დროს ბევრად ადვილი უნდა იყოს.
ემრედი

ვფიქრობ გარდაუვალია რეიმსის გამარჯვება ამ ომში და რაც მეტად გამოვიჩენთ თავს მის გასამარჯვებლად, მით უკეთესი იქნება ჩვენთვის.

თერადოსი

სანამ ესენი საზღვრის დასავლეთი მხრიდან იმ ჯარის გადმოყვანას მოასწრებენ, მანამდე უნდა მოვასწროთ რამის გაკეთება, თორემ მერე შეიძლება გვიანი იყოს, რათა იქ საკმაოდ დიდი ძალაა და ვინ იცის როგორ წავა ომის საქმე.

ემრედი

საკმარისია, ცოტა ჩუმად მგონი მეფე მოდის.

(ორივენი ყურადღებას მიაქცევენ იქეთ და ამ დროს არეთი გამოვა სასახლიდან)

არეთი

თერადოს, ემრედ თქვენ და ნაწილი მცველებისა მე გამომყევით დანარჩენი მცველების მეტი წილი კი აქ დარჩნენ.

(მეფე თერადოსი და ემრედი სასახლის გალავნიდან გადიან)

სურათი მეთორმეტე
ორი დღის შემდეგ, დილით დედაქალაქ საიმარას მისადგომები

მთხრობელი

არეთის ჯარმა ვერ გაუძლო ბევრად დიდ ძალას

და მნიშვნელოვნად კიდევ უკან გადაინაცვლა,

ურიცხვი მტერის შემოტევამ, ცოტა არ იყოს,

მათში ზედმეტი სიფრთხილე და შიში დანერგა.

(მაღლობზე გამოდიან არეთი, დეონდე, თერადოსი ემრედი და რამდენიმე მეომარი)
არეთი

სულ რამდენიმე კილომეტრში საიმერაა,

დედაქალაქი ჩვენი ქვეყნის, ჩემი სამეფოს,

დროზე გამიგეთ წინა ხაზზე ბრძოლის რა ხდება-

დასავლეთიდან მომავალი ჩვენი ჯარები,

კიდევ არ ჩანან? უკვე წესით აქ უნდა იყვნენ.

(ერთი მეომარი შემაღლებული ადგილიდან გადახედავს ბრძოლის ველს)
ის მეომარი

მტერი მოიწევს, ჩვენები კი უკან იხევენ,

მეორე მხრიდანც დაეხმარა მტერს კიდევ ძალა,

აი სხვა მხრიდანაც შეემატათ მათ მეომრები,

ისინი უკვე ჩვენზე ბევრად მეტნი არიან,

დეონდე

(ერთერთ მეომარს ეუბნება)

მარცხენა მხარეს გამაგრებულ ჯარის ნაწილებს,

გადაეცი, რომ გადმოვიდნენ შუა ნაწილში

და მათაც რომ ვერ მოახერხონ მტრის გამკლავება,

ყველას, რაც აქ გვყავს ჯარისკაცებს ერთად დავიხმარ.

არეთი

რად აგვიანებს დასავლეთის ჩვენი ჯარები?

ვფიქრობ, რომ მტერმა შეუქმნა მათ იქ დაბრკოლება.

(არეთი წინ შემაღლებულ ადგილას დადგება და იქედან ჭოგრიტით ათვალიერებს ირგვლივ არემარეს)

დეონდე

არეთ მეფე ხარ და ასე წინ ბრძოლასთან ახლოს,

მტრის შესამჩნევად შენი დგომა სახიფათოა,

რათა არა გაქვს შენ უფლება რამე შეგემთხვას

და სახელმწიფო უწინამძღვროდ, მარტო დატოვო.

არეთი

არა მგონია მტრის ძალებმა აქ მოაღწიონ,

სანამდის მოვლენ დასავლეთის ჩვენი ჯარები,

ასეც რომ არა მე ბოლომდე ჯართან დავრჩები,

რათა დამალულს ვერ მიხილავს მტერო ბეჩავი.

დეონდე

დამალვა არც კი მიფიქრია, მაგრამ სიფრთხილე,

მეფეს ომის დროს ევალება, რომ მან ქვეყანას,

შეუნარჩუნოს წინამძღოლი ხალხის იმედად.

ერთ-ერთი მეომარი

მეფევ ბატონო მარცხნიდანაც გამოჩნდა მტერი

და ალბათ მალე აქ ალყაში ჩვენ მოგვაქცევენ

(დეონდე დასავლეთის მხარეს თვალს მოავლებს)

დეონდე

ჯერ კიდევ არ ჩანს ჩვენს მაშველად დამხმარე ძალა,

თერადოს ემრედ, თქვენ ორივე მეფესთან დარჩით,

დანარჩენებმა გამომყევით - ჯარს შევუერთდეთ.

არეთი

არა, ესენიც წაიყვანე, ასე ჯობია. (ისინი ბრძოლისკენ გაემართებიან)
სურათი მეცამეტე

ბრძოლის ველი

მთხრობელი

დეონდეც, სხვებიც შეუერთდნენ მეომრებს დაღლილს,

ჯარი კი სარდლის დანახვაზე ცოტა გამხნევდა

და უფრო ძლიერ შეუტიეს, მათზე ურიცხვ მტერს,

ის თერადოსი და ემრედი, მომენტს ელოდნენ,

იქნებ დეონდეს მათ როგორმე რაიმე ავნონ,

ის კი ვით ლომი თავგანწირვით, გმირულად იბრძვის,

ამ დროს შენიშნა მისებრ გმირი, მათი მტრის ჯარში

და თავდ იქეთ გაექანა, მას ხმლით შეება.

დეონდე

თითქოს რაღაცით შენ მეცნობი, მტრის მეომარო,

მე შენსას სახეს ვერ ვიხსენებ, მითხარი ვინ ხარ.

მტრის მეომარი

მე კი გიცანი, დეონდე ხარ შენ მტრის სარდალი.

დეონდე

ჰო და დამიდექ, ძალაც შეგწევს, მე რომ მებრძოლო,

მაგრამ მეც ახლა დაგიმტკიცებ ჩემი ხმლის ძალას,

ისე კი ძალზედ მენანები შენ მოსაკლავად.

მტრის მეომარი

მეც მენანები, მაგრამ რა ვქნა, მტერი მტერია.

დეონდე

ჰო და მებრძოლე, ისე ძლიერ რად აღარ იბრძვი,

წეღან ხომ შენ ხმალს როგორც გმირი ისე ხმარობდი,

მაგრამ სამშობლო მეღუპება ამას რად ვარკვევ.

(დეონდე ხმალს ძლიერად მოუქნევს და მას მძიმედ დაჭრის. ის მუხლზე დაეცემა და მარჯვენა ხელით დეონდეზე შეიმაგრებს თავს, რა დროსაც დეონდე მის ხელზე იარას შენიშნავს)

დეონდე

მე ეს იარა სად მინახავს - ლევონდეს შენ ხარ?

ეს რა ვქენ, ნეტავ რად გამწირა ასე მე ბედმა?

ჩემი მეუღლის გადამრჩენი თვითონვე მოვკალ.

(დეონდე მუხლზე დაცემული ლევონდესის წინ თავადაც მუხლზე დაეცემა)
დეონდე

ლევონდეს მიცან და დამინდე - აღარ მებრძოდი,

მე კი ბეჩავმა რად ვერ გიცან, თუნდ ხმაზე მაინც.

შენი სახე ხომ არასოდეს არ მინახია.

(მოკლე პაუზის შემდეგ!)

დეონდე

აი ხმალი და გავიჭერი მე ხელის გული,

რომ ჩემი სისხლი, შენს გულიდან გადმოჩქეფილ სისხლს

შევუერთო და შენ ჩვენსას მხსნელს ძმობა შევფიცო.

ლევონდესი

(ძლივს ამოილაპარაკებს)

მოხარული ვარ შენებრ გმირის, მე ძმის შეძენით.

დეონდე

(განწირული ხმით)

მიშველეთ ვინმემ, ძმა მიკვდება მე შეფიცული.

თერადოსი

ემრედ რა ხდება ამ დეონდეს რა ემართება,

იქნებ დაიჭრა, მაგრამ ალბათ არც თუ ძლიერად,

აი შეხედე, ცოცხალია ის არა კვდება,

ახლა დრო გვაქვს და ჩვენვე უნდა ბოლო მოუღოთ.

(ორივენი დეონდესთან მიირბენენ ზურგში ხმალს ჩაარტყამენ და გაიქცევიან)

თერადოსი

დროზე წავიდეთ და რეიმსის ჯარს შეუერთდეთ,

თორემ ამას აქ შეამჩნევდნენ, არ გვაცოცხლებენ.

მთხრობელი

ეს ვერაგობა არეთმა, რომ თავად იხილა,

გაგიჟებულმა მან მოასწრო თოფის გასროლა

და მათგან ერთი, ის ემრედი იქვე განგმირა,

თერადოს ამის შემხედვარე ცხენზე შეაჯდა

და გააჭენა მეფეს რომ ის გადარჩენოდა.

არეთმა ხმალი იშიშვლა და მისკენ გაქანდა,

რა დროსაც უკვე მისი ჯარი დასავლეთიდან

მოუახლოვდა საბრძოლველად, თანაც ურიცხვი,

და რომ იხილეს დიდი მეფე ამხედრებული,

ბედაურს მტრისკენ მთელი ძალით მიაჭენებდა,

ამით ორმაგად გაგულისდნენ, მტრის ჯარს ეკვეთდნენ

და ერთიანი ძალებით მათ მუსრი გაავლეს,

მეფე თერადოსს, მოღალატეს წამოეწია

ხმლის ერთი დარტყმით განუგმირა ბოროტი გული,

მერე უმალვე მოაბრუნა მან ბედაური,

მისი სარდლის და იგივე ძმის შველად დაბრუნდა,

მაგრამ რაღა დროს, ორთავ გმირი იმ ბრძოლის ველზე,

თავიდან მტრები, მერე ძმებად იქ შეფიცულნი,

ხელმოხვეული, უკვე ძმები უსულოდ დახვდნენ.

არეთი

ბიჭო დეონდე წამოდექი, ეს რა მოგსვლია,

უკვე გაფრინდა შენი სული და მიგატოვა?

მე მაღალ ღმერთს ვთხოვ, შემიბრალოს და დაგაბრუნოს,

(არეთი მეორე გარდაცვლილს მარჯვენა მაჯაზე იარას შენიშნავს)

არეთი

დეონდე შენ რომ ჩვენ მოგვითხრე ამ იარაზე,

ახლაღა ვიცან ეს ხომ გმირი ლევონდესია.
(მეფის საშველად მიირბენს რამდენიმე მეომარი)

ერთ ერთი მეომარი

მეფევ ბატონო წამოდექით, ეს რა მოგვსვლია,

ერთი მათგანი დეონდეა ჩვენი სარდალი,

(მეფესთან მათი გენერალი გეორგიოს მიირბენს)
გეორგიოს

დეონდე ჩვენი მეთაური როგორ მოგვიკლეს?

არეთი

მეომრებო აქ ახლოს მოდით და მომეშველეთ,

ორთავე ერთად დეონდე და მეორე გმირიც,

ჩემს სასახლეში, ორივენი იქ დაასვენეთ,

შენ გეორგიოს, კი გამომყევ, ჯარს უწინამძღვროთ.

(არეთმა და გეორგიოსმა გააჭენეს თავიანთი ცხენები მათი ჯარის მიმართულებით)
მთხრობელი

თავის ბავშვობის მეგობრის და იგივე მის ძმის

დეონდეს სიკვდილს ვეღარ უძლებს მეფე არეთი,

ცხენს მიაჭენებს ცრემლი სდის და ხმამაღლა მოთქვამს,

რომ მეფე რეიმსს არ შეარჩენს დეონდეს სიკვდილს,

ის რომ წინამძღვრად ჯარს დაუდგა, მათაც დაეტყოთ,

მთავარსარდლობით მისით ჯარი გაგულიანდა

და მტრის მეომრებს შეუტიეს ორმაგი ძალით,

მათ რეიმსის ჯარს, მის სასახლის კარამდე სდიეს,

თვითონ რეიმსმა მოასწრო და მისი ქვეყნიდან,

სადღაც ძალზედ შორს, არვინ იცის სად დაიმალა.

საბოლოოდ ამ გამარჯვებით მეფე არეთმა,

დიდი ხნის წინათ დაკარგული ქვეყნის ნაწილი,

დაიბრუნა და შეუმატა მის სახელმწიფოს.

მან დეონდე და ლევონდესი, დიდი გმირები,

გალდეთის მისი მამის გვერდით დაასაფლავა.

სურათი მეთოთხმეცე

მეფე არეთის სასახლის მთავარი დარბაზი

(დარბაზში არიან მეფე არეთი, დედოფალი ანადეა და დედა დედოფალი მარბელა)

არეთი

ვერაფერი ვერ გააქარწყლებს ჩემს ტრაგედიას

ამ მოკლე ხანში, ჩემი მამა და ძმა დეონდე -

ქვეყნის სარდალი, აღარ მყვანან და გაემგზავრნენ

შორს ამ ქვეყნიდან, მაღლა ცაში, სხვა სამყაროში

და მათთან კიდევ გაემგზავრა დიდი რაინდი,

ლევონდეს, იმ დღეს შეფიცული ძმად დეონდესთან.

(შემოდიან ამელა დეანელა და გერადე)

არეთი

მოდით მე თქვენთან ამბავი მაქვს სულ მთლად ახალი,

ოღონდ შენ ჩემო დეანელა, ვიცი, რომ ქვეყნად

ვერ გაგინელებს ტრაგედიას ვერც ვერაფერი,

მაგრამ თქვენ ყველას გეუბნებით ამ ახალ ამბავს,

რომ ჩვენს ქალაქის დიდ მოედანს, მე სახელს ვუცვლი

და მას დავარქმევ მამაჩემის მეფე გალდეთის,

გმირი დეონდეს და კიდევ გმირ ლევონდეს სახელს.

ამელა

ნამდვილად კარგად მოიფიქრე ეგ ჩემო ძმაო,

მართლაც ღირსეულ სამი კაცის სახელს რომ არქმევ,

ამ ჩვენ ქალაქში ყველაზე დიდს, ლამაზ მოედანს.

არეთი

ისიც ვიცი რომ დეანელა შვილს ელოდება

და მას მე ჩვენთან სასახლეში ვთხოვ გადმოვიდეს

მე და დეონდე როგორც ერთად აქ ვიზრდებოდით,

ისე მის შვილს და ჩემს შვილებსაც, მათ ერთად გავზრდით

როგორც ის ჩვენი აქ ყველასი, ძმა იყო, ისე

დეონდეს შვილიც ძმა იქნება ჩემი შვილების.

დეანელა

ჩემს გულის ტკივილს ვერაფერი ვერ გაანელებს,

მაგრამ მე მეფევ, მადლობელი ვარ იმით რაც თქვით,

რომ დეონდეს და ჩემი შვილი აქ გაიზრდება.

არეთი

მოხარული ვარ დეანელა შენ რომ დათანხმდი

და ჩემს გმირი ძმის შვილიც, ცოლიც ჩვენთან იცხოვრებთ.

მარბელა

მეც მიხარია, ჩემს შვილებსაც ვატყობ სიხარულს,

რომ დეონდეს და დეანელას შვილს ჩვენ აქ გავზრდით.

ახლა კი არეთ, ჩემო შვილო, მეფევ ამ ქვეყნის,

გვითხარ სახელი იმ ახალი მოედანისა.

არეთი

მოფიქრებული მაქვს სახელი ასე დავარქვა:

მეფე გალდეთის ლევონდესის და ძმა დეონდეს

სახელებიდან შევადგინე მე ერთი სიტყვა -

გამოვყოფ მათი სახელების საწყის ასოებს

და მას ამ წესით გალლევდეო ერქმევა მუდამ

თანაც სამივეს უზარმაზარ ძეგლებს აქ დაუდგამ.

ბოლოს კი მინდა რომ გაცნობოთ, სულ მთლად მთავარი.

(პატარა პაუზის შემდეგ)

ამ ჩვენი ქვეყნის დიდი წილი რომ დავიბრუნეთ,

რაც დაკარგული გვქონდა ადრე, დიდი ხანია

და შევაერთეთ, როგორც იყო - გეთა, ამბერა,

ჩვენს სახელმწიფოს უკვე ვარქმევ ამ სამთა სახელს

და მას ერქმევა გალევდეო, დღევანდელ დღიდან.

(ყველა იქ მყოფი, ამის თანხმობის ნიშნად ტაშს უკრავს და ამ ტაშის ფონზე იხურება ფარდა).

